
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᒪᐃ 22, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ ᑕᐅᖅᓯᕋᕐᓂᕐᒥᒃ 

ᐱᓕᕆᐊᒃᓴᓕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ  

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ............................................................................................................................................... 1 

ᐊᖓᔪᖅᑳᑦ ᐅᖃᐅᓯᖏᑦ .......................................................................................................................................................... 2 

ᒪᓕᒐᓕᐅᖅᑏᑦ ᐅᖃᐅᓯᖏᑦ .................................................................................................................................................... 7 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ .......................................................................................................... 10 

ᐅᖃᐅᓯᒃᑯᑦ ᐊᐱᖅᑯᑎᑦ ......................................................................................................................................................... 12 

ᓴᖅᑭᑕᐅᓂᖏᑦ ᑎᑎᖅᑲᐃᑦ................................................................................................................................................... 31 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ ................................................ 32 

ᑲᑎᒪᔾᔪᑎᒃᓴᐃᑦ ....................................................................................................................................................................... 33 

 



 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᕿᑎᖅᑰ, ᒪᐃ 22, 2025 ....................................................................................................................................................... 1 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 

ᐊᖓᔪᖅᑳᑉ ᐅᖃᐅᓯᖓ 577 - 6(2): ᓯᕗᓕᖅᑎ ᐅᐸᔅᓯᒪᔾᔮᙱᑦᑐᖅ (ᔪᐊᓇᓯ) ............................................................ 2 

ᐊᖓᔪᖅᑳᑉ ᐅᖃᐅᓯᖓ 578 – 6(2): ᐃᓕᓐᓂᐊᖅᑕᒥᓂᒃ ᐊᓂᒍᐃᓐᓇᖅᑎᓪᓗᒍ 2025 (ᓇᑲᓱᒃ) .............................. 2 

ᐊᖓᔪᖅᑳᑉ ᐅᖃᐅᓯᖓ 579 – 6(2): ᓴᙱᓕᖅᑎᑦᑎᓂᕐᒥᑦ ᒪᑭᒪᔾᔪᑎᓂᑦ ᓴᙱᓕᖅᑎᑦᑎᓂᕐᒥᓪᓗ ᓄᓇᓕᓐᓂ 

(ᒪᐃᓐ) ................................................................................................................................................................................ 3 

ᐊᖓᔪᖅᑳᑉ ᐅᖃᐅᓯᖓ 580 – 6(2): ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ 

ᐃᓕᓐᓂᐊᕆᐊᒃᑲᓐᓂᕈᓯᐊᑦ (ᔪᐊᓇᓯ) ............................................................................................................................. 4 

ᐊᖓᔪᖅᑳᑉ ᐅᖃᐅᓯᖓ 581 – 6(2): ᓄᓇᓕᖕᓂ ᐃᓄᓕᕆᔩᑦ (ᓇᑲᓱᒃ) ........................................................................ 5 

ᐊᖓᔪᖅᑳᑉ ᐅᖃᐅᓯᖓ 582 – 6(2): ᐱᐅᓯᒋᐊᖅᑎᑦᑎᓂᖅ ᐊᑐᕈᓐᓇᕐᓂᕐᒥᒃ ᐃᓗᐊᖅᓴᐅᑎᓂᒃ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 22, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐊᖓᔪᖅᑳᖅ ᐋᕐᓗᒃ ᒪᐃᓐ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎᐅᑉ ᑐᒡᓕᐊ (ᕼᐃᒃᔅ) (ᑐᓵᔨᑎᒍᑦ): ᐅᓐᓄᓴᒃᑯᑦ. ᑐᙵᓱᒋᔅᓯ. ᒥᔅᑕ ᓯᒪᐃᓚᒃ, ᒪᑐᐃᖅᓯᑲᐃᓐᓇᕆᑦ 

ᑐᒃᓯᐊᓂᒃᑯᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᒋᐊᓚᐅᙱᓂᑦᑎᓐᓂ 

ᑲᑎᒪᔾᔪᑎᒃᓴᓄᐊᓚᐅᙱᓂᑦᑎᓐᓂ ᐅᐱᕐᖔᓯᐅᒻᒥᒃ ᑐᙵᓱᒋᑦ ᑲᑎᒪᕐᔪᐊᖅᑎᓪᓗᑕ ᐊᒻᒪᓗ ᑐᙵᓱᑦᑎᐸᒃᑲᐃᑦ 

ᐃᓐᓇᐃᑦ ᓄᓇᕗᒻᒥᐅᓪᓗ ᓈᓚᒃᑐᑦ ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐃᑭᐊᖅᑭᕕᒃᑯᓪᓗ.  

 

ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑎᓕᒫᑦ ᐱᕕᖃᕐᓂᕐᓂ, ᓇᓗᓇᐃᖅᓯᔪᒪᕗᖓ ᓇᓪᓕᒍᓱᖕᓂᑦᑎᓐᓂ ᐃᓚᒋᔭᖏᓐᓄᑦ 

ᐱᖓᓱᑦ ᐃᓅᔪᓐᓃᓵᓚᐅᖅᑐᑦ:  

 

• ᓯᑏᕝ ᒪᑉᓴᓚᒃ, ᐱᔨᑦᑎᕋᓚᐅᖅᑐᑦ ᐊᑯᓪᓕᕐᒥ ᐊᒻᒪ ᐊᐃᕕᓕᖕᒥ 2-ᖓᓂ ᐊᒻᒪ ᑎᓴᒪᖓᓂ ᒪᓕᒐᓕᐅᕐᕕᖕᒥ; 

 

• ᑲᐃᓐ ᑐᓗᒐᕐᓈᖅ, ᑭᒡᒐᖅᑐᐃᓚᐅᖅᑐᖅ ᐅᑭᐅᖅᑕᖅᑐᒥ ᑭᒡᒐᖅᑐᖅᑕᒥᓂᒃ ᒪᓕᒐᓕᐅᕐᕕᖕᒥ ᓄᓇᑦᓯᐊᒥ 

ᐊᕕᓚᐅᕋᓂ 1999-ᒥ; ᐊᒻᒪᓗ  

 

• ᐄᒥᓚᔫ ᐊᕐᓇᖅᑯᖅ, ᐃᖅᓱᖅᑎᐅᕋᑖᓚᐅᖅᑐᖅ.  

 

ᑐᓴᖅᑎᑦᑎᔪᒪᒋᕗᖓ ᒪᓕᒐᓕᐅᕐᕕᖕᒥ ᐅᖃᖅᑎ ᐋᖁᐊᖅ ᐃᖃᓗᖕᓄᑦ ᑎᑭᓛᕐᒪᑦ ᐅᖓᕙᕆᐊᖅᑕᐅᓚᐅᕐᒪᑦ 

ᐅᓪᓗᑐᐃᓐᓇᙳᕋᓱᖕᓂᖓᓄᑦ ᖃᖓᑕᓲᑦ ᓄᖅᑲᖅᑎᑕᐅᖃᑦᑕᕐᓂᖏᓐᓄᑦ.  

 

ᐊᒻᒪᓗ, ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᒥᒃ ᐊᐃᕕᓕᒻᒧᑦ ᑎᑭᓛᓕᕐᒪᑦ ᐃᖃᓗᓐᓄᑦ ᐅᐊᑦᑎᐊᕈᒃᑲᓐᓂᐅᓕᖅᐸᑦ 

ᐃᓚᒌᑦ ᐊᖏᖅᓯᒪᓂᖏᓐᓄᑦ.  

 

ᑭᖑᓪᓕᖅᐹᒥ, ᑐᙵᓱᑦᑎᒍᒪᕙᕋ ᒪᐃᑯ ᐹᓪ ᐅᑎᕐᒪᑦ. ᒪᐃᑯ ᐅᕙᑦᑎᓐᓂᒃ ᐃᑲᔪᖅᑐᐃᓂᐊᖅᑐᖅ ᐅᐱᕐᖔᒃᑯᑦ 

ᑲᑎᒪᓕᕈᑦᑕ ᑎᑎᕋᖅᑎ ᐱᓕᕆᐊᖃᖅᑎᓪᓗᒍ ᐃᓚᖏᓐᓂᒃ.  

 

ᑐᙵᓱᑦᑎᑉᐸᕋ ᓈᓐᓯ ᑐᐱᖅ ᐅᑎᕐᒥᒻᒪᑦ.  

 

ᐱᓪᓗᐊᑕᓄᑦ ᑐᓴᒐᒃᓴᑦ 

 

ᐅᖃᖅᑎᑦᑎᔩ,  

ᑐᓴᖅᑎᑦᑎᔪᒪᕗᖓ ᐊᑐᓕᖁᔨᓪᓗᖓ ᓄᓇᕗᑦ ᒪᓕᒐᓕᐅᕐᕕᐊᓄᑦ,  

ᐊᖏᖅᑕᐅᓂᖓ ᐅᑯᐊ ᒪᓕᒐᒃᓴᑦ 2025-ᒥ ᐅᐱᕐᖔᒃᑯᑦ ᑲᑎᒪᑎᓪᓗᒋᑦ ᑐᒡᓕᐊᓂ ᑲᑎᒪᓂᕐᒧᑦ 

ᐊᕐᕕᓂᓕᕆᓕᖅᑕᖓᓂᑦ ᓄᓇᕗᑦ ᒪᓕᒐᓕᐅᕐᕕᐊᓂ:  

 

• ᒪᓕᒐᒃᓴᖅ 80, ᐃᓚᒋᐊᕈᑎᑦ ᐊᖏᖅᑕᐅᓯᒪᔪᑦ (ᐊᑭᑐᔪᓄᑦ) ᐱᖁᔭᖅ, ᓈᓴᐅᑖ 2, 2025-2026 

 

ᑕᕝᕙᐅᕗᑎᑦ,  

 

ᐄᕙ ᖃᒪᓂᖅ ᐋᕆᐊᖅ  

ᑲᒥᓯᓇ ᓄᓇᕗᒻᒧᑦ 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᕐᕕᖕᒧᑦ ᓯᕗᒃᑲᑕᖅᑎ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 577 - 6(2): ᓯᕗᓕᖅᑎ ᐅᐸᔅᓯᒪᔾᔮᙱᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑏ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎᐅᖃᑎᓐᓂᒃ ᑖᓐᓇ ᓯᕗᓕᖅᑎ ᐊᕿᐊᕈᖅ, ᑕᕝᕙᓂ ᐃᓪᓗᕐᔪᐊᒦᔾᔮᙱᒻᒪᑦ 

ᐅᓪᓗᒥᓗ ᖃᐅᑉᐸᓪᓗ. ᑖᒃᑯᐊ ᐅᐊᓕᓂᖅᐸᓯᖕᒥ ᓯᕗᓕᖅᑏᑦ ᑲᑎᒪᓂᖃᕐᓂᐊᑎᓪᓗᒋᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒥ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 578 – 6(2): ᐃᓕᓐᓂᐊᖅᑕᒥᓂᒃ ᐊᓂᒍᐃᓐᓇᖅᑎᓪᓗᒍ 2025 (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓗᒃᑰᖅᑲᒃᑲ, ᑕᕝᕗᖓ ᐳᓛᕆᐊᖅᓯᒪᔪᑦ.  

 

ᐅᖃᖅᑏ, ᑕᒫᓂ ᐅᐱᕐᖓᔅᓵᖑᓕᕋᐃᒻᒪᑦ ᓇᓗᓇᐃᖅᓯᓲᖑᒐᑦᑕ ᐃᓐᓇᐃᑦ ᐃᓕᓐᓂᐊᕐᕕᖓᓃᖔᖅᑐᓂᒃ 

ᐱᔭᕇᖅᐸᓪᓕᐊᔪᓂᒃ ᐃᓕᓐᓂᐊᖃᑦᑕᖅᓯᒪᔪᓂᒃ.  

 

ᐅᖃᖅᑏ, ᑕᒫᓂ ᐅᐱᕐᖓᔅᓵᖑᓕᕋᐃᒻᒪᑦ ᓇᓗᓇᐃᖅᓯᓲᖑᒐᑦᑕ ᐃᓐᓇᐃᑦ ᐃᓕᓐᓂᐊᕐᕕᖓᓃᖔᖅᑐᓂᒃ 

ᐱᔭᕇᖅᐸᓪᓕᐊᔪᓂᒃ ᐃᓕᓐᓂᐊᖃᑦᑕᖅᓯᒪᔪᓂᒃ.  

 

ᑕᒫᓂ ᐊᕐᕌᒍᒥ ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᔪᑦ ᐃᖃᓗᒃᑑᑦᑎᐊᕐᒥ ᐱᔭᕇᕐᓂᖃᓚᐅᖅᑐᑦ ᐊᐃᐳᕈᓪ 23-ᖑᑎᓪᓗᒍ. 

ᐃᓕᓐᓂᐊᖅᑏᑦ ᐱᔭᕇᕐᓂᖃᓚᐅᖅᑐᑦ ᐃᓐᓇᕐᓄᑦ ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒧᑦ, ᓂᕿᓕᐅᕐᓂᒧᑦ ᐃᓕᓐᓂᐊᒐᒃᓴᖅ, 

ᐊᓪᓚᕕᒻᒥ ᐊᐅᓚᑦᑎᔨᐅᓂᕐᒧᑦ, ᐊᒻᒪᓗ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕐᓂᐅᔪᑦ ᑖᒃᑯᐊ ᐱᔭᕇᕐᓂᖃᓚᐅᕐᖓᑕ 

ᑕᐃᑲᓂ ᐃᖃᓗᒃᑑᑦᑎᐊᕐᒥ. ᐊᒃᓱᐊᓗᒃ ᐅᐱᓐᓇᓚᐅᖅᑐᖅ ᐱᔭᕇᕐᓂᖃᖅᑎᓪᓗᒋᑦ.  

 

ᐄᐳᕈ 24-ᖑᓕᕐᒥᑎᓪᓗᒍ ᑕᒫᓂ ᐃᖃᓗᓐᓂ ᓄᓇᑦᑕ ᐃᓕᓐᓂᐊᕐᕕᖓᓂ, ᐃᓕᓐᓂᐊᖅᑏᑦ ᐱᔭᕇᕐᓂᖃᓚᐅᖅᑐᑦ 

ᖁᑦᑎᓂᖅᓴᒧᑦ ᐃᓕᓐᓂᐊᒐᒃᓴᒧᑦ, ᐊᓪᓚᕕᖕᒥ ᐊᐅᓚᑦᑎᓂᕐᒧᑦ, ᓯᓚᑦᑐᓴᕐᕕᖕᒥ ᑐᙵᕕᒋᔭᐅᔪᒥ, ᐊᒻᒪᓗ 

ᐊᕙᑎᓕᕆᓂᕐᒧᑦ ᐃᓕᓐᓂᐊᒐᒃᓴᒥ. ᑖᒃᑯᐊ ᐃᓕᓐᓂᐊᓂᕐᒧᑦ ᐱᔭᕇᕐᓂᖃᓚᐅᖅᑐᑦ ᐅᐱᒋᑦᑎᐊᓚᐅᖅᑕᕗᑦ ᐊᒻᒪᓗ 

ᐊᒥᓲᓪᓗᑎᑦ ᑕᒫᓂ ᐱᔭᕇᕐᓂᖃᖅᑐᑦ.  

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄᐳᕈ 28-ᖑᑎᓪᓗᒍ, ᑭᕙᓪᓕᕐᒥ ᐃᓐᓇᐃᑦ ᐃᓕᓐᓂᐊᕐᕕᖓ ᖁᕕᐊᓲᑎᖃᓚᐅᖅᐳᑦ ᐃᓕᓴᖅᓯᓪᓗᑎᒃ ᐊᓂᒍᐃᔪᓂᒃ 

ᐃᓐᓇᐃᑦ ᐃᓕᓐᓂᐊᖅᑕᖏᓐᓂᒃ ᐊᒻᒪ ᐊᐅᓚᑦᑎᔨᙳᕆᐅᖅᓴᔪᓂᒃ.  

 

ᐃᓕᓴᕆᔪᒪᖕᒥᔭᒃᑲ ᐃᓕᓐᓂᐊᕌᓂᒃᑐᑦ ᓄᓇᓕᖕᓂᑦ ᐃᓐᓇᖕᓄᑦ ᐃᓕᓐᓂᐊᕐᕕᖏᓐᓂᑦ ᓄᓇᓕᖕᓂᑦ 

ᖁᕕᐊᓲᑎᖃᓚᐅᖅᑐᑦ. 

  

ᐅᖃᖅᑎᑦᑎᔩ, ᐱᕕᖃᕈᒪᕗᖓ ᖁᔭᓕᔪᒪᓪᓗᒋᑦ ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᑦ 

ᐃᓕᓴᖅᓯᓂᖏᓐᓄᑦ ᐃᓄᖕᓂᒃ ᐊᓂᒍᐃᔪᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᓂᒍᐃᓚᐅᖅᑐᓂᒃ 

ᐃᓕᑕᕆᔭᐅᔾᔪᑎᑖᕐᓂᕐᒧᑦ, ᐃᓕᑕᕆᔭᐅᔾᔪᑎᑖᕐᓂᕐᒧᑦ, ᐊᒻᒪ ᐃᓕᑕᕆᔭᐅᔾᔪᑎᑖᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ. 

ᒪᑭᒋᐊᖅᑕ ᑐᓂᓯᓚᐅᖅᑐᑦ ᐃᓕᓐᓂᐊᕌᓂᒃᑐᓂᒃ ᓇᓗᓇᐃᒃᑯᑕᖅᑖᕐᓂᕐᒧᑦ ᑐᕌᖓᔪᓂᑦ $500-ᓂᒃ, ᐊᒻᒪᓗ ᑕᐃᒃᑯᐊ 

ᐊᓂᒍᐃᔪᑦ ᓇᓗᓇᐃᒃᑯᑕᖅᑖᕐᓂᕐᒧᑦ ᑐᕌᖓᔪᓂᒃ $1,000-ᓂᒃ. ᑖᒃᑯᐊ ᑐᓂᕐᕈᓯᐊᑦ ᑐᓂᔭᐅᓚᐅᖅᐳᑦ 

ᐃᓕᓐᓂᐊᖅᑎᓄᑦ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥ, ᐊᒻᒪ ᐃᖃᓗᖕᓂ. ᖃᐅᔨᒪᔪᖓ ᑕᒪᓐᓇ ᖁᔭᓕᔾᔪᑕᐅᓚᐅᖅᑐᖅ 

ᑐᓂᔭᐅᓚᐅᖅᑐᓄᑦ. 

  

ᓇᓗᓇᐃᖅᓯᔪᒪᒋᕗᖓ ᔫᓂᒥ, ᐃᓕᓐᓂᐊᕇᖅᑐᑦ ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑐᑦ, 

ᐋᓐᓂᐊᓯᐅᖅᑎᕈᕆᐅᖅᓴᔪᑦ, ᐊᒻᒪ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᐊᖅ ᐃᓕᑕᕆᔭᐅᓛᕐᒪᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓄᑦ ᖁᕕᐊᓲᑎᖃᕐᓂᕐᒥᑦ.   

 

ᑭᒃᑯᑐᐃᓐᓇᕐᓂᒃ ᖃᐃᖁᔨᕗᒍ ᐃᓚᐅᖃᑕᐅᓗᑕ ᐃᓕᓴᕆᓗᒋᑦ ᓄᓇᕗᑦ ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᖅᑕᒥᓂᒃ 

ᐊᓂᒍᐃᔪᑦ ᐃᓕᓐᓂᐊᖅᑎᑦ 2025−ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 579 – 6(2): ᓴᙱᓕᖅᑎᑦᑎᓂᕐᒥᑦ ᒪᑭᒪᔾᔪᑎᓂᑦ ᓴᙱᓕᖅᑎᑦᑎᓂᕐᒥᓪᓗ ᓄᓇᓕᓐᓂ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ, ᖁᕕᐊᓇᑯᓂ ᐅᑎᖅᓯᒪᓕᕐᒪᒐᑉᑕ.  

 

ᐅᖃᖅᑎᑦᑎᔩ, ᓄᓇᕗᑦ ᐱᕈᖅᐸᓪᓕᐊᓂᖓ ᐃᓄᒋᐊᒃᓯᕙᓪᓕᐊᓂᖓ ᑕᐅᑐᒃᖢᒍ, ᑕᒪᒃᑯᐊᑦᑕᐅᖅ ᐱᖁᑎᕐᔪᐃᑦ 

ᒪᓕᖃᑦᑕᐅᒋᐊᖃᕋᓗᐊᕐᒪᑕ ᐱᕈᖃᑕᐅᒋᐊᖃᕋᓗᐊᕐᒪᑕ. ᑕᒪᒃᑯᐊ ᐃᒡᓗᒋᔭᕗᑦ, ᓇᖕᒥᓂᖅ ᐱᓕᕆᕝᕕᐅᔪᑦ ᐊᒻᒪ 

ᐊᓯᖏᑦ ᐱᓕᕆᐊᖑᑦᑕᕆᐊᓖᑦ ᐊᑐᐃᓐᓇᐅᖁᑉᓗᒋᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ ᑐᕌᒐᖃᓪᓚᕆᑉᐳᑦ 

ᓱᓕ ᖃᓄᐃᙱᑎᐊᖅᑐᒥᒃ ᐅᒃᓱᐊᓗᖅᑐᙱᑦᑎᐊᖅᑐᒥᒃ ᐊᒻᒪ ᒫᓐᓇᒥᑕᐅᓂᖅᓴᐅᔪᒥᒃ ᐅᒡᒑᕋᓕᐅᕈᑕᐅᔪᒥᒃ 

ᓄᓇᕗᒻᒥᐅᓄᑦ ᐊᑐᐃᓐᓇᕈᐃᖁᔨᓪᓗᑕ ᐱᑕᖃᖁᔨᓪᓗᑕ.  

 

(ᑐᓵᔨᑎᒎᓕᖅᑐᖅ) ᐃᓚᒋᔭᐅᓪᓗᓂ ᐊᖏᖅᑕᐅᓯᒪᔪᒧᑦ ᐊᑭᑐᔫᑎᓄᑦ ᐸᖕᓇᐅᑎᑦᑎᓐᓄᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓯᕗᒧᐊᒃᑎᑦᑎᕗᑦ ᑲᑎᖦᖢᒋᑦ 30−ᓂᑦ ᐊᑭᑐᔫᑎᓂᑦ ᐱᓕᕆᐊᒃᓴᓂᑦ ᓄᓇᕗᒻᒥᑦ, 

ᐃᓚᐅᓪᓗᑎᒃ ᑕᓪᓕᒪᑦ ᓄᑖᑦ ᐊᐅᓚᐅᑎᖃᕐᕖᑦ. ᑖᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ ᐱᕐᔪᐊᖑᕗᑦ 

ᓴᙱᒃᑎᒋᐊᕈᑕᐅᓇᓱᒃᖢᑎᒃ ᐆᒻᒪᖅᑯᑎᑐᕈᓯᕐᒧᑦ, ᐃᑲᔪᖅᓱᐃᔾᔪᑎᓄᑦ ᓯᕗᓂᒃᓴᒥ ᐃᓚᓕᐅᔾᔨᓂᕐᒧᑦ 

ᓄᓇᒥᙶᖅᑐᓂᒃ, ᐊᒻᒪ ᐊᑯᓂᐅᔪᒃᑯᑦ ᐃᖏᕐᕋᐃᓐᓇᕈᓐᓇᕐᓗᑎᒃ. 

 

ᑕᐃᒪ ᑭᖑᓪᓕᖅᐹᒥ ᑐᓴᖅᑎᑦᑎᓚᐅᖅᑎᓪᓗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᒧᐊᒃᓯᒪᓂᖃᒻᒪᕆᖕᒪᑕ 

ᑕᒪᒃᑯᓂᖓ ᐱᖁᑎᕐᔪᐊᓂᒃ. ᐱᖓᓱᑦ ᓴᓇᒪᓂᔅᓴᖓᑕ ᐋᖅᑭᓱᖅᑕᐅᔾᔪᑎᔅᓴᖓᑕ ᐱᓕᕆᐊᖃᕈᑎᖓ 

ᑐᓂᔭᐅᓯᒪᓕᖅᑐᖅ ᓄᑖᓄᑦ ᐆᒻᒪᖅᑯᑎᓕᕆᕕᓐᓄᑦ ᐃᖃᓗᒃᑑᑦᑎᐊᕐᒥᑦ, ᐃᓪᓗᓕᒻᒥᑦ, ᐊᒻᒪ ᐅᖅᓱᖅᑑᕐᒥᑦ. 

ᑎᑎᕋᐅᔭᖅᑕᐅᓂᖓ ᐱᓕᕆᐊᖑᕙᓪᓕᐊᕗᖅ ᑕᒪᐃᓐᓂ ᐱᖓᓱᓂ ᓄᓇᓕᖕᓂ, 50%-ᖏᑦ ᑎᑎᕋᐅᔭᖅᑕᐅᓯᒪᔪᑦ 

ᐱᔭᕇᖅᑕᐅᓪᓗᑎᒃ ᐊᖏᔪᓪᓗ ᐱᖁᑎᑦ ᑎᑭᓴᖅᑕᐅᓪᓗᑎᒃ. ᑭᒃᑯᑐᐃᓐᓇᕐᓄᑦ ᐊᑭᑦᑐᕋᐅᑕᐅᔪᖅ ᓄᑖᒧᑦ 

ᐊᐅᓚᐅᑎᖃᕐᕕᖕᒧᑦ ᖁᕐᓗᖅᑐᕐᒥ ᐱᕙᓪᓕᐊᔪᖅ, ᓄᓇᑖᕋᓱᒃᐸᓪᓕᐊᓪᓗᑎᒃ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ ᑰᒑᕐᔪᖕᒥ. 

 

ᐅᖃᖅᑎᑦᑎᔩ, ᐱᕙᓪᓕᐊᖏᓐᓇᖅᑐᑦ ᐊᐅᓚᐅᑏᑦ ᐊᓯᔾᔨᖅᑕᐅᔪᓂᒃ 11−ᓂᒃ ᓄᓇᓕᖕᓂ: ᑰᒑᕐᔪᒃ, ᖃᒪᓂ'ᑐᐊᖅ, 

ᐃᖃᓗᐃᑦ, ᓴᓂᑭᓗᐊᖅ, ᑭᒻᒥᕈᑦ, ᓴᓪᓕᖅ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, ᒥᑦᑎᒪᑕᓕᒃ, ᐊᒻᒪ ᑲᖏᖅᖠᓂᖅ.  

 

ᖃᔅᓯᑲᓪᓚᑦ ᑖᒃᑯᐊ ᐱᓕᕆᐊᒃᓴᑦ ᐱᐊᓂᒃᓯᓯᒪᓕᖅᑐᑦ ᐋᖅᑭᒃᓯᒪᓂᒃᓴᖏᓐᓂᒃ ᐊᒻᒪ ᓂᐅᕕᐊᖑᕙᓪᓕᐊᔪᓂᒃ 

ᓴᓇᔭᐅᓯᒋᐊᖅᐸᓪᓕᐊᓪᓗᑎᒡᓗ, ᐃᓕᐅᖅᑲᖅᑕᐅᕙᓪᓕᐊᓪᓗᑎᒃ, ᐊᒻᒪ ᐊᑐᓕᖅᑎᑕᐅᕙᓪᓕᐊᓪᓗᑎᒃ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᐅᓯᒋᐊᖅᑎᑦᑎᖕᒥᔪᑦ ᑐᐊᕕᕐᓇᖅᑐᓄᑦ ᐆᒻᒪᖅᑯᑎᓄᑦ ᑕᑎᒋᔭᒃᓴᐅᔪᓂᒃ 

ᓄᓇᕘᓕᒫᒥ. ᑐᐊᕕᕐᓇᖅᑐᒃᑯᕖᑦ ᐃᓕᐅᖅᑲᖅᑕᐅᑦᑎᐊᖅᓯᒪᔪᑦ ᐊᑐᓕᖅᑎᑕᐅᓪᓗᑎᒡᓗ ᑲᖏᖅᖠᓂᕐᒥ 

ᓴᓂᑭᓗᐊᕐᒥᓗ, ᐃᓕᐅᖅᑲᖅᑕᐅᕙᓪᓕᐊᓕᖅᖢᑎᒃ ᐅᕝᕙᓘᓐᓃᑦ ᐱᕙᒌᔭᖅᑕᐅᕙᓪᓕᐊᓪᓗᑎᒃ ᓴᓪᓕᕐᒥ, ᐊᐅᓱᐃᑦᑐᒥ, 

ᖁᕐᓗᖅᑐᒥ, ᐊᒻᒪ ᐃᒡᓗᓕᖕᒥ. ᑖᒃᑯᐊ ᑐᕌᒐᕆᔭᐅᔪᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᐱᑎᑦᑎᔪᑦ ᐱᔭᕆᐊᖃᖅᑐᓂᒃ 

ᑭᖑᕝᕕᖅᑎᒃᓴᒥᒃ ᐆᒻᒪᖅᑯᑎᒥᒃ ᓴᙱᒃᑎᒋᐊᕐᓗᒍᓗ ᓄᓇᓕᖕᓂ ᐊᓐᓇᒍᓐᓇᕐᓂᖅ ᖃᒥᙶᖅᑎᓪᓗᒋᑦ 

ᓴᓇᔪᓕᕆᔪᖃᖅᑎᓪᓗᒍᓗ. 

 

ᐊᒻᒪ ᓱᓕ, ᐊᐅᓚᐅᓯᕆᔨᑦ ᐱᐅᓯᒋᐊᖅᑎᑦᑎᓯᒪᓕᖅᑐᑦ ᐱᓕᕆᕝᕕᖕᒥ ᐱᔪᓐᓇᕐᓂᕆᔭᐅᔪᓂᒃ ᐊᑐᓕᖅᑎᑦᑎᓪᓗᑎᒃ 

ᓄᑖᓂᒃ ᖃᕋᓴᐅᔭᓕᕆᔾᔪᑎᓂᒃ ᐊᒻᒪ ᖃᕋᓴᐅᔭᓕᕆᔾᔪᑎᓂᒃ ᐱᓕᕆᖃᑎᒋᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᓴᐅᒪᔪᓕᕆᔨᒃᑯᑦ ᐊᒻᒪ ᐱᓕᕆᔾᔪᑎᓕᕆᔨᑦ ᐱᓕᕆᕝᕕᖓ ᐃᑲᔪᖅᓱᕐᓗᒋᑦ ᐅᖓᓯᒋᔭᐅᔪᒦᑦᑐᑦ ᐱᓕᕆᐊᑦ 

ᐊᐅᓚᑕᐅᓂᖏᑦ ᐱᐅᓯᒋᐊᖅᑎᓪᓗᒋᓪᓗ ᐊᑕᖏᕐᓗᒍ ᐃᖏᕐᕋᑦᑎᐊᕐᓂᕆᔭᖓ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᖁᕕᐊᓱᓪᓚᕆᑉᐳᖓ ᑕᒪᒃᑯᐊ ᓯᕗᒧᐊᒃᐸᓪᓕᐊᑎᓪᓗᒋᑦ ᑕᑯᑦᑕᖅᑑᓪᓗᐊᕐᓂᐊᕋᑦᑕ 

ᐱᐅᒧᓂᒃ ᓯᕗᓂᒃᓴᒥ. ᐊᑐᕐᓂᖃᓪᓚᕆᓐᓂᐊᕐᒪᑕᐃᓛᒃ ᑕᒪᒃᑯᐊ ᐊᑭᑐᔫᑎᑦ ᐸᕐᓇᑕᐅᓯᒪᔪᑦ. ᑕᒪᒃᑯᐊ ᑕᑯᑉᓗᒋᑦ 

ᓇᓗᓇᙱᑦᓯᐊᖅᑐᖅ ᑕᒪᓐᓇ ᐱᕙᓪᓕᐊᒪᒋᓐᓇᕆᐊᖃᕐᓂᖓ ᐊᑭᑦᑐᔫᑎᑦ ᐱᖁᑎᕐᔪᐃᑦ ᓴᓇᔭᐅᕙᓐᓂᖏᑦ ᐊᒻᒪ 

ᖃᓄᐃᙱᑦᓯᐊᕐᓂᖏᑦ ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ ᐅᑉᓗᒥᒧᑦ ᐊᒻᒪ ᓯᕗᓂᒃᓴᒧᑦ. ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᑦ 

ᐊᐅᓚᔪᓐᓇᐅᑎᓕᕆᔨᒃᑯᓐᓄᓪᓗ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 580 – 6(2): ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ 

ᐃᓕᓐᓂᐊᕆᐊᒃᑲᓐᓂᕈᓯᐊᑦ (ᔪᐊᓇᓯ)   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᔅᓯ ᖃᐃᓯᒪᔪᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᑦ ᐱᔾᔪᑎᒋᓪᓗᒋᑦ 

ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᐱᓕᕆᐊᑦ ᐊᐅᓚᑕᐅᔪᑦ ᐃᖏᕐᕋᔪᓕᕆᔨᒃᑯᓐᓂᑦ ᐊᐅᓚᔪᓐᓇᐅᑎᓕᕆᔨᒃᑯᓐᓂᓪᓗ 

ᓄᓇᕗᒻᒥᑦ.  

 

ᑕᒪᑐᒪᓂ ᐊᕐᕌᒍᒥ ᐱᓕᕆᕝᕕᒋᔭᒃᑲ ᑐᕌᒐᖃᖅᐳᑦ ᐱᑎᑦᑎᔪᒪᓪᓗᑎᒃ ᓄᓇᕗᒻᒥᐅᓂᒃ ᐊᑐᕈᓐᓇᕐᓂᕐᒥᒃ 

$260,000−ᓂᒃ ᐃᓕᓐᓂᐊᕈᑎᒃᓴᖅᑖᕐᓂᕐᒧ ᑮᓇᐅᔭᓂᒃ ᐊᐃᑦᑑᑎᑎᒍᑦ ᐃᑲᔫᑎᑎᒍᓪᓗ ᐱᓕᕆᐊᒃᓴᑎᒍᑦ 

ᑕᐅᑐᒐᖃᓪᓗᐊᑕᕐᓗᑎᒃ ᐊᐅᓚᔪᓐᓇᐅᑎᓕᕆᓂᖅ, ᐃᖏᕐᕋᔪᓕᕆᓂᖅ, ᐊᒻᒪᓗ ᑐᓴᒐᒃᓴᓂᒃ ᐊᐅᓚᑦᑎᓂᖅ 

ᖃᕆᑕᐅᔭᓕᕆᓂᕐᓗ. ᑖᒃᑯᐊ ᑮᓇᐅᔭᐃᑦ ᐱᔾᔪᑎᖏᑦ ᐱᕚᓪᓕᖁᓪᓗᒋᑦ ᐊᔪᙱᑦᑐᑦ ᐃᖅᑲᓇᐃᔭᖅᑏᑦ ᓄᓇᑦᑎᓐᓂ 

ᑕᒪᒃᑯᐊ ᐅᓄᖅᓯᕙᓪᓕᐊᖁᓪᓗᒋᑦ ᐃᖅᑲᓇᐃᔭᖅᑏᑦ  ᐱᑐᐃᓐᓇᐅᖏᑦᑐᓂᒃ ᐃᓕᓐᓂᐊᖃᑦᑕᖅᑐᑦ ᐱᒻᒪᕆᐅᔪᓂᒃ 

ᐃᖅᑲᓇᐃᔮᖃᖁᓪᓗᒋᑦ ᐱᓕᕆᕝᕕᑦᑎᓐᓂ. 

ᐅᖃᖅᑏ, ᐱᓕᕆᕕᒻᒪ ᑐᓂᕐᕈᑎᖏᑦ ᐃᑲᔫᑎᖏᓪᓗ ᐃᓕᓐᓂᐊᖅᑎᓄᑦ ᐃᑲᔫᑎᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ 

ᐃᓕᓐᓂᐊᖅᑐᓄᑦ ᓇᒻᒥᓂᖃᕐᓂᕐᒥᒃ ᐊᑦᑐᐊᓂᖃᖅᑐᓄᑦ ᐅᕙᖓ ᐱᓕᕆᕝᕕᖓᓄᑦ ᑭᓯᐊᓂ ᓴᖅᑮᕗᖅ 

ᐊᖏᓪᓕᒋᐊᖅᓯᒪᓂᖅᓴᒥᑦ ᐊᔭᐅᖅᓯᒋᐊᕈᑎᒥᑦ ᑕᑯᓐᓇᒐᖃᕐᓂᖅᓴᐅᖁᓪᓗᒋᑦ ᓇᒻᒥᓂᖁᑎᖃᖅᑐᓄᑦ, ᓲᕐᓗ 

ᑐᑭᓯᒋᐊᕈᑎᓄᑦ ᐊᐅᓚᑦᑎᓂᕐᒧᑦ ᐊᒻᒪ ᖃᕋᓴᐅᔭᓕᕆᓂᕐᒧᑦ, ᐊᒻᒪ ᖃᖓᑕᓲᓕᕆᓂᕐᒧᑦ ᐃᖏᕐᕋᔾᔪᑎᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑎᓕᐅᖅᐸᒃᑲ ᓄᓇᕗᒻᒥᐅᑦ ᐅᔾᔨᖅᓱᑦᑎᐊᖁᓪᓗᒋᑦ ᓴᖅᑭᔮᖅᑎᑕᑦᑎᓐᓂᒃ 

ᓄᓇᓕᖕᓂ ᐱᕙᓪᓕᐊᔪᓂᒃ, ᑐᓴᒐᒃᓴᓂᒃ ᐊᒻᒪ ᐃᓄᖕᓄᑦ ᑐᓴᒐᒃᓴᑎᒍᑦ ᓴᖅᑭᑕᐅᓂᐊᖅᑐᓂᒃ ᑕᖅᑭᐅᓂᐊᖅᑐᓂᒃ. 

ᑖᒃᑯᐊ ᐱᓇᔪᒃᑐᑦ ᓂᕆᐅᒍᓐᓇᖅᐳᑦ ᐅᖃᐅᓯᐅᓂᐊᖅᑐᓂᒃ ᓴᐃᒪᑕ ᐱᑦᓯᐅᓛᖅ ᐃᓕᓐᓂᐊᕈᓯᐊᕐᒥᒃ ᑖᓐᓇ 

ᑲᑎᒪᓂᕗᑦ ᐃᓱᓕᓚᐅᖅᑎᓐᓇᒍ. ᐱᓕᕆᔾᔪᑎᓄᑦ ᐱᓕᕆᔨᒻᒪᕆᐅᓂᕐᒧᑦ ᐃᓕᓐᓂᐊᒐᒃᓴᓂᒃ ᓴᖅᑭᑦᑎᔪᖃᓛᖅᑐᖅ 

ᐊᐅᔭᐅᑉ ᓄᙳᐊᓂ, ᐱᓇᔫᑎᑦ ᐱᔭᐅᔭᕆᐊᖃᖅᑐᑎᒃ ᓯᑎᐱᕆᐅᑉ ᓄᙳᐊᓂ. ᐊᒻᒪ ᓱᓕ, ᐱᓇᔪᒃᑐᑦ 

ᑕᑯᒋᐊᕈᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓄᑦ ᑐᑭᓯᒋᐊᒃᑲᓐᓂᕈᑎᓄᑦ ᐱᓕᕆᐊᒃᓴᑦ ᒥᒃᓵᓄᑦ.  

 

ᐅᖃᖅᑏ, ᑖᓐᓇ ᐱᕚᓪᓕᕈᑎᐅᔪᒃᓴᖅ ᑮᓇᐅᔭᓕᐅᕈᑕᐅᓇᓱᒃᑐᑦ ᑐᕌᒐᓂᖃᖅᐳᑦ ᓴᙱᒃᑎᒋᐊᕈᑕᐅᓇᓱᒃᑐᓂ 

ᐱᓕᕆᔾᔪᑎᓄᑦ ᖃᐅᔨᒪᔭᐅᔪᓄᑦ ᐊᑐᐃᓐᓇᐅᔪᓄᑦ ᓄᓇᕘᒥ ᐊᒻᒪ ᑕᑯᒃᓴᐅᑎᑦᑎᓪᓗᓂ ᐱᓕᕆᕝᕕᖕᓂ 

ᐊᖏᕈᑕᐅᓯᒪᔪᓂᒃ ᐅᓄᖅᓯᕚᓪᓕᖁᓪᓗᒋᑦ ᐃᓄᐃᑦ ᑭᒡᒐᖅᑐᖅᑎᑦ ᐱᓕᕆᔾᔪᑎᓄᑦ ᐊᒻᒪ ᓇᓗᓇᐃᖅᑕᐅᓯᒪᔪᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 581 – 6(2): ᓄᓇᓕᖕᓂ ᐃᓄᓕᕆᔩᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕈᓐᓇᕋᕕᙵ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒥᒃ ᐊᑦᑐᐃᓂᖃᖅᑐᒥᒃ 

ᓄᓇᓕᑦᑕ ᖃᓄᐃᓕᖓᓂᖏᓐᓂᒃ. ᓄᓇᓕᖕᓂ ᐃᓄᓕᕆᔨᕗᑦ, ᐃᓅᓯᕐᒥᓂ ᐊᒃᓱᕉᑎᖃᖅᐸᒃᑐᑦ ᐃᑲᔪᖅᑐᐃᓪᓗᑎᒃ 

ᐊᒻᒪ ᖁᕝᕙᖅᑎᑦᑎᓪᓗᑎᒃ ᐊᒃᑐᖅᑕᐅᓴᕋᐃᓐᓂᖅᐹᓂᒃ ᐃᓅᖃᑎᑦᑎᓐᓂ, ᓈᒻᒪᙱᑦᑐᒥᒃ ᐱᓂᕐᓗᒃᑕᐅᖃᑦᑕᖅᓯᒪᖕᒪᑕ  

ᐋᓐᓂᖅᑕᐅᕙᒃᖢᑎᒃ, ᐸᒡᕕᓵᖑᕙᒃᖢᑎᒃ, ᐊᒻᒪ ᐱᐅᙱᑦᑐᓂᒃ ᐅᖃᕐᕕᐅᕙᒃᖢᑎᒃ ᐃᓄᓕᕆᓇᓱᐊᖅᐸᓪᓕᐊᑎᓪᓗᒋᑦ. 

ᑕᒪᓐᓇ ᐊᑭᕋᖅᑐᕐᓂᐅᕗᖅ ᑕᒪᒃᑯᓄᖓ ᐊᒃᓱᕈᖅᐸᒃᑐᓄᑦ ᐱᓕᕆᔨᓪᓚᕆᖕᓄᑦ ᐊᒻᒪᓗ ᓈᓚᙱᓐᓂᐅᓪᓗᓂ 

ᐊᓐᓂᕆᔭᐅᔪᓄᑦ ᐱᑦᑎᐊᕐᓂᕐᒧᑦ ᓄᓇᕗᒻᒥᐅᑕᐅᓪᓗᑕ. 

  

ᐅᖃᖅᑏ, ᓄᓇᓕᓐᓂ ᐃᓄᓕᕆᔨᐅᔪᑦ ᕿᒥᕐᓗᒋᔭᐅᑦᑎᐊᒻᒪᕆᖕᒪᑕ ᒪᑭᑕᔾᔪᑕᐅᕙᒃᖢᑎᒃ ᐃᑲᔫᑎᒋᕙᒃᑕᖏᑦ 

ᓄᓇᑦᑎᓐᓂ. ᐱᔨᑦᑎᓲᑦ ᐱᔭᕆᐊᖃᖅᑐᓂᒃ ᐱᔨᑦᑎᕋᐅᑎᓂᒃ, ᐃᓱᒪᓕᕆᓂᕐᒧᑦ ᐃᑲᔪᖅᓱᐃᔾᔪᑎᓂᒃ, ᓄᑕᖅᑲᓄᑦ 

ᓴᐳᒻᒦᓂᕐᒥᒃ, ᐃᑲᔪᕐᓂᕐᒥᒡᓗ ᑮᓇᐅᔭᑎᒍᑦ ᐊᒃᓱᕈᕐᓇᖅᑐᒃᑰᖅᑐᓂᒃ. ᐱᓕᕆᐊᖏᑦ ᐊᒃᓱᕈᕐᓇᖅᑑᒐᔪᒃᐳᑦ ᐊᒻᒪ 

ᐃᒃᐱᖕᓂᐊᓂᒃᑯᑦ ᐆᒃᑐᖅᑕᐅᓐᓇᖅᑑᓪᓗᓂ, ᑭᓯᐊᓂᓕ ᑲᔪᓰᓐᓇᓲᖑᔪᑦ ᓄᖅᑲᐅᑎᖏᖦᖢᒋᑦ ᐃᑲᔪᖅᑕᐅᔭᕆᐊᓖᑦ 

ᐊᖏᕈᑎᒋᓯᒪᒐᒥᒋᑦ ᓇᒡᓕᒋᓪᓗᓂᒋᓪᓗ. 

  

ᐊᒃᓱᐊᓗᒃ ᐊᑲᐅᙱᓪᓕᐅᕈᑕᐅᖕᒪᑦ ᑕᒪᒃᑯᐊ ᐃᓄᓕᕆᔩᑦ, ᐱᓇᓱᐊᖅᐸᒃᑐᑦ ᐱᐅᔪᒥᒃ ᐊᓯᔾᔩᓇᓱᐊᖅᖢᑎᒃ, 

ᑲᑉᐱᐊᓵᖅᑕᐅᖃᑦᑕᖅᑐᑦ ᐊᒻᒪᓗ ᐱᓂᕐᓗᒃᑕᐅᓪᓗᑎᒃ. ᑕᐃᒪᓐᓇ ᐃᓕᖅᑯᓯᐅᔪᖅ ᐊᔪᕈᑕᐅᖕᒪᑦ ᐊᒻᒪᓗ 

ᐃᓱᒪᒋᔭᐅᔭᕆᐊᖃᖅᖢᓂ ᓴᙱᓛᒃᑯᑦ. ᑕᒪᒃᑯᐊ ᓄᓇᓕᓐᓂ ᐃᓄᓕᕆᔨᕗᑦ ᐱᓕᕆᑦᑎᐊᕆᐊᖃᕐᒪᑕ ᐊᑦᑕᓇᙱᑦᑐᒥᒃ 

ᐊᒻᒪᓗ ᐃᑉᐱᒋᔭᐅᑦᑎᐊᕐᓗᑎᒃ. 

  

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᓄᓇᕗᒻᒥ, ᐊᒻᒪᓗ ᓄᓇᕗᒻᒥᐅᓕᒫᑦ, ᐊᑕᐅᓯᐅᖃᑎᒌᖁᓪᓗᒋᑦ ᓇᖏᖅᓯᖁᕙᒃᑲ 

ᓄᓇᓕᓐᓂ ᐃᓄᓕᕆᔨᕗᑦ ᒪᑭᑕᑦᑎᐊᕆᐊᖃᕐᓂᖏᓐᓄᑦ. ᓇᓗᓇᐃᖅᓯᒃᑲᓐᓂᓚᐅᖅᑕ ᐊᖏᖅᓯᒪᓂᑦᑎᓐᓂᑦ 

ᓴᐳᔾᔨᓂᕐᒥᑦ ᑕᐃᒃᑯᓂᖓ ᐃᓄᓕᕆᔨᓂᒃ ᐅᕙᑦᑎᓐᓂᒃ ᓴᐳᔾᔨᕙᒃᑐᓂ. ᐱᓕᕆᖃᑎᒌᒋᐊᖃᖅᐳᒍᑦ ᓴᖅᑭᑦᑎᓗᑕ 

ᐃᓕᖅᑯᓯᑦᑎᓐᓂ ᐃᒃᐱᒍᓱᑦᑎᐊᕐᓂᕐᒥᒃ ᐊᒻᒪ ᐅᐱᒍᓱᖕᓂᕐᒥᒃ ᐃᑲᔫᑎᖃᕐᔪᐊᕐᓂᖏᓐᓄᑦ ᑖᒃᑯᐊ ᐱᓕᕆᔨᒻᒪᕇᑦ. 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᐅᔪᓄᑦ ᓄᓇᕗᒻᒥ, ᐅᖃᖅᐳᖓ ᐃᒫᒃ. ᐱᓕᕆᓪᓚᕆᒍᒪᓃᑦ ᓴᐱᓕᖅᓴᕋᐃᙱᓐᓃᓪᓗ ᐊᒃᓱᐊᓗᒃ ᐱᐅᔪᒥᒃ 

ᐊᑑᑎᖃᖅᑐᑦ. ᐃᓕᓴᖅᓯᕗᒍᑦ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᓵᑦᑎᐊᕐᒥᐅᑕᕆᖃᑦᑕᖅᑕᕐᓂᒃ 

ᐱᓕᕆᐊᖃᓪᓚᕆᒍᒪᕙᒃᖢᑕᓗ ᓇᓗᙱᑦᑎᐊᕈᒪᓂᕐᒥᒃ ᖁᐊᖅᓵᕐᓇᙱᑦᑐᒦᓐᓂᕆᔭᕐᓂᒃ ᖃᓄᐃᙱᑦᑎᐊᕐᓂᕐᒥᒡᓗ. 

ᐃᓄᑑᙱᑦᑐᑎᑦ, ᐃᑲᔪᐃᓐᓇᕐᓂᐊᕐᑕᒋᑦ ᖃᓄᓕᒫᖅ ᐊᔪᕐᓇᙱᓐᓂᓕᒫᖓᓂ. (ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ, ᑖᓐᓇ ᐱᒻᒪᕆᐊᓗᒃ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 582 – 6(2): ᐱᐅᓯᒋᐊᖅᑎᑦᑎᓂᖅ ᐊᑐᕈᓐᓇᕐᓂᕐᒥᒃ ᐃᓗᐊᖅᓴᐅᑎᓂᒃ 

ᐋᓐᓂᐊᕆᔭᐅᒐᔪᙱᑦᑐᓄᑦ ᓄᓇᕗᒻᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓗᖕᒥᒃ ᑐᓴᖅᑕᐅᔪᒃᓴᒥᒃ ᓄᓇᕗᒻᒥᐅᓄᑦ ᐊᒃᑐᖅᑕᐅᓯᒪᔪᓄᑦ 

ᐋᓐᓂᐊᕆᔭᐅᒐᔪᙱᑦᑐᓄᑦ.  ᓄᓇᕗᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᑎᑕᐅᓂᐊᖅᑐᑦ $7.3−ᒥᓕᐊᓐ ᐅᖓᑖᓂ 

ᐊᕐᕌᒍᑦ ᐱᖓᓱᑦ ᐅᖓᑖᓄᑦ ᐱᐅᓯᒋᐊᖅᑕᐅᖁᓪᓗᒋᑦ ᓂᕈᐊᖅᑕᐅᔪᑦ ᓄᑖᑦ ᐄᔭᒐᐃᑦ ᐋᓐᓂᐊᕆᔭᐅᒐᔪᙱᑦᑐᓄᑦ, 

ᐊᒻᒪ ᐃᑲᔪᖅᑐᐃᓗᑎᒃ ᐱᐅᓯᒋᐊᖅᑕᐅᓗᑎᒃ ᐱᔪᓐᓇᕐᓂᖅ ᐄᔭᒐᕐᓂᒃ, ᖃᐅᔨᔭᐅᓵᓕᓗᑎᒃ, ᐊᒻᒪ 

ᖃᐅᔨᓴᖅᑕᐅᖃᑦᑕᕐᓗᑎᒃ.  

 

ᑖᓐᓇ ᐊᖏᖃᑎᒌᒍᑎ ᐃᓚᒋᔭᐅᕗᖅ ᐊᖏᓂᖅᓴᒧᑦ ᒐᕙᒪᑐᖃᒃᑯᑦ ᐱᒋᐊᖅᓯᒪᔭᖓᓄᑦ ᓇᓗᙱᑦᑎᐊᕈᒪᓂᖏᓐᓄᑦ 

ᑲᓇᑕᒥᐅᑦ− ᓇᓂ ᓄᓇᖃᕋᓗᐊᖅᐸᑕ−ᐱᔪᓐᓇᕐᓗᑎᒃ ᐊᑭᓖᔪᓐᓇᕐᓗᑎᒡᓗ ᐃᓅᓕᒃᖠᕈᑎᒋᔭᖏᑎᒍᑦ 

ᑲᒪᒋᔭᐅᔪᓐᓇᕐᓗᑎᒃ ᐱᔭᕆᐊᖃᖅᑕᒥᓂᒃ. ᓄᓇᕗᑦ ᐃᓚᐅᖃᑕᐅᓂᖓ ᑕᕝᕙᓂ ᐊᖏᕈᑎᒥᒃ ᑐᑭᖃᖅᐳᖅ ᓄᑖᑦ 

ᒐᕙᒪᑐᖃᒃᑯᓐᓂ ᑮᓇᐅᔭᑦ ᐊᑐᐃᓐᓇᐅᓂᐊᖅᑐᑦ ᐃᑲᔪᖅᑐᐃᓗᑎᒃ ᓄᓇᕗᒻᒥ ᐅᑯᓄᖓ ᑎᓴᒪᑦ ᐄᔭᒐᐃᑦ ᐊᑖᓂ 

ᑲᓇᑕᒥ ᖃᓄᐃᓕᐅᕈᑕᐅᔪᒪᔪᑦ ᐋᖓᔮᕐᓇᖅᑐᓄᑦ ᐋᓐᓂᐊᕆᔭᐅᒐᔪᙱᑦᑐᓄᑦ. 

 

ᑖᒃᑯᑎᒎᓇᖅ ᑮᓇᐅᔭᒃᑲᓐᓂᒃᑯᑦ, ᓄᓇᕗᒻᒥᐅᑦ ᐊᑐᐃᓐᓇᖃᕐᓂᖅᓴᐅᓂᐊᖅᑐᑦ ᓄᑖᓄᑦ ᓴᖅᑭᑉᐸᓪᓕᐊᔪᓄᓪᓗ 

ᐊᑭᑐᓛᓄᑦ ᐋᓐᓂᐊᕆᔭᐅᒐᔪᙱᑦᑐᓄᑦ ᐋᖓᔮᕐᓇᖅᑐᑦ. ᐅᕙᑦᑎᓄᑦ, ᓄᓇᕗᑦ ᐊᖏᖅᓯᒪᔪᖅ ᑕᕝᕘᓇ ᐊᖏᕈᑎᑎᒍᑦ 

ᐱᓕᕆᖃᑎᖃᕈᒪᓪᓗᑎᒃ ᒐᕙᒪᑐᖃᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂᒃ ᐋᖅᑭᒃᓱᐃᓪᓗᑎᒃ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᐸᕐᓇᒍᑎᒥᒃ ᐱᐅᓯᕚᓕᖁᓪᓗᒍ 

ᖃᐅᔨᓴᖅᑕᐅᖃᑦᑕᕐᓂᖅ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖅ ᐋᓐᓂᐊᖑᒐᔪᙱᑦᑐᓄᑦ. ᓂᕆᐅᒋᔭᖃᑦᑎᐊᖅᐳᒍᑦ 

ᐱᓕᕆᖃᑎᖃᕐᓂᐊᕋᓱᒋᓪᓗᑕ ᒐᕙᒪᑐᖃᒃᑯᓐᓂ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᒥ ᐱᓕᕆᖃᑎᒋᕙᒃᑕᑦᑎᓐᓂᒃ 

ᐊᑐᓕᖅᑎᑦᑎᔪᒪᓪᓗᑕ ᑕᒪᑐᒥᖓ ᐱᒋᐊᖅᑕᐅᓯᒪᔪᒥᒃ ᐊᒃᑐᐊᓂᖃᕐᓗᓂ ᓄᓇᕗᒻᒥᐅᑦ ᐊᔾᔨᖃᙱᑦᑐᓂᒃ 

ᐱᔭᕆᐊᖃᖅᑕᖏᓐᓂᒃ ᑕᐃᒪᐃᓪᓚᑦᑖᖅᑐᓂᒡᓗ.   

 

ᓄᓇᕗᒻᒥ ᐊᐅᓪᓚᖃᑦᑕᕆᐊᖃᕋᔪᒃᑐᑦ ᓄᓇᕗᒻᒥᐅᑦ ᐊᔾᔨᐅᙱᑦᑐᒃᑯᑦ ᐃᓅᓕᓴᖅᑕᐅᒋᐊᓖᑦ ᑲᒪᒋᔭᐅᔭᕆᐊᓖᓪᓗ, 

ᐱᓕᕇᓐᓇᕐᓂᐊᖅᐳᒍᑦ ᐱᐅᓂᖅᓴᓂᒃ ᓴᖅᑭᑦᑐᖃᖁᓪᓗᒍ ᓄᓇᕗᒻᒥᐅᓕᒫᓄᑦ ᐋᓐᓂᐊᕆᔭᐅᒐᔪᙱᑦᑐᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐊᖏᕈᑎ ᐃᓅᓕᓴᐅᑎᓂᑐᐃᓐᓇᐅᙱᓚᖅ−ᐋᓐᓂᐊᖃᖕᓇᙱᑦᑐᓕᕆᓂᖕᒨᖓᕗᖅ. ᐋᓐᓂᐊᑦ 

ᐊᒃᑐᐃᒐᔪᙱᒃᑲᓗᐊᖅᑎᓪᓗᒋᑦ ᐊᑕᐅᓯᕐᒥᒃ 12-ᖑᒃᐸᑕ ᐃᓄᐃᑦ ᑲᓇᑕᒥ, ᓱᓕ ᓈᒻᒪᖅᑰᑦᑎᓗᑎᒃ ᐱᔪᓐᓇᕆᐊᖃᕐᒪᑕ 

ᐱᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪ ᐃᓅᓕᓴᐅᑎᓂᒃ, ᓇᓂ ᓄᓇᖃᕋᓗᐊᖅᐸᑕ 

ᐅᕝᕙᓘᓐᓃᑦ ᐊᑭᓖᔪᓐᓇᕋᓗᐊᖅᐸᑕ. ᐃᓄᖁᑎᕗᑦ, ᐱᓗᐊᖅᑐᒥᒃ ᕿᑐᕐᖓᕗᑦ ᐊᒻᒪᓗ ᐃᓐᓇᑐᖃᕗᑦ 

ᐊᔾᔨᐅᙱᑦᑐᓂᒃ ᐃᓅᓯᖃᖅᑐᑦ, ᖃᒡᓰᓐᓇᐅᒐᓗᐊᖅᐸᑕ, ᕿᒪᒃᑕᐅᑐᐃᓐᓇᙱᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ.  

 

ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 781 - 6(2): ᐃᓱᒪᒋᔭᖏᑦ ᐅᑎᕐᓂᕐᒧᑦ ᒪᓕᒐᓕᐅᕐᕕᖕᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓂᕈᐊᖅᑎᒋᓯᒪᔭᒃᑲ ᑕᓯᐅᔭᖅᔪᐊᒥ 

ᐊᒻᒪᓗ ᓄᓇᕗᒻᒥᐅᓕᒫᑦ ᓄᓇᕗᒻᒥ. ᐅᐱᒍᓱᒃᐳᖓ ᓂᑯᕕᑦᑐᓐᓇᖅᑎᑕᐅᒐᔅᓯ ᐅᓪᓗᒥ.  

 

ᐅᖃᖅᑏ, ᐱᒋᐊᕈᒪᔪᖓ ᖁᔭᓐᓇᒦᕐᓗᖓ ᑐᙵᓱᑦᑎᑕᐅᒐᒪ ᒪᓕᒐᓕᐅᕐᕕᒻᒧᑦ.  

 

ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑏᑦ ᐊᒻᒪᓗ ᓂᕈᐊᖅᑎᒋᓯᒪᔭᒃᑲ ᐅᑕᖅᑭᑦᑎᐊᕈᓐᓇᓚᐅᕐᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᒫᓐᓇ ᐱᕕᖃᕈᒪᔪᖓ ᒪᒥᐊᕝᕕᒋᔪᒪᓪᓗᓯᓗ ᒪᓕᒐᓕᐅᖅᑎᓕᒫᓄᓪᓗ, ᐊᒻᒪᓗ ᓂᕈᐊᖅᑎᒋᓯᒪᔭᓐᓄᑦ 

ᐊᒻᒪᓗ ᓄᓇᕗᒥᐅᓄᑦ, ᖃᓄᐃᓕᐅᑲᒻᒪᓚᐅᕋᒪ ᐅᑭᐊᒃᓵᖑᓚᐅᖅᑐᖅ.  

 

ᒪᒥᐊᕝᕕᒋᔪᒪᓗᐊᖅᑕᒃᑲ ᐃᓚᓕᒫᒃᑲ.  

 

ᐅᖃᖅᑎᑦᑎᔩ, ᑲᒪᒋᔭᒃᓴᖃᑦᑎᐊᕋᒪ ᐱᓕᕆᐊᓐᓄᑦ ᐃᑲᔪᖅᑕᐅᔪᒪᑦᑎᐊᖅᖢᖓᓗ.  

 

ᐃᓕᕝᕕᒋᔪᒪᕙᒃᑲ ᑕᒻᒪᖃᑦᑕᖅᑐᖓ, ᐊᒻᒪ ᐋᒃᑳᖅᑕᐅᔪᓐᓇᙱᖦᖢᖓ ᐃᓕᑦᑕᕆᐊᖃᕐᓂᓐᓂᒃ ᓯᕗᒻᒧᐊᒃᓗᖓᓗ. 

ᐅᖃᐅᓰᑦ ᐅᖃᓪᓚᑦᑖᕈᓐᓇᙱᓚᑦ ᖃᓄᖅ ᒪᒥᐊᓪᓚᕆᖕᒪᖔᕐᒪ, ᑭᓯᐊᓂ ᐱᒋᐊᕐᓂᐅᕗᖅ. 

 

ᐅᖃᖅᑏ, ᓇᓗᓇᖅᐳᖅ ᑕᖅᑭᐅᕋᑖᓚᐅᖅᑐᓂᑦ ᐊᔅᓱᕈᕐᓇᖅᑐᒻᒪᕆᐅᓚᐅᕐᒪᑦ ᐊᒻᒪ ᐊᔅᓱᕈᕐᓇᖅᑐᒻᒪᕆᐅᓪᓗᓂ. 

ᐅᓪᓗᒐᓚᐅᓕᖅᑐᓂᒃ ᐊᔪᕐᓇᖅᑐᒃᑰᖃᑦᑕᓚᐅᕋᒪ ᓄᖅᑲᕈᒪᓕᖅᑎᓪᓗᖓ ᒪᓕᒐᓕᐅᖅᑎᐅᓂᕐᒧᑦ.  

 

ᑕᐃᒪᐃᑲᓴᓚᐅᖅᑐᖓ, ᑭᓯᐊᓂ ᐃᖅᑲᐃᑎᓚᐅᖅᓯᒪᕗᖓ ᐱᔾᔪᑎᒋᓚᐅᖅᑕᓐᓂᒃ ᐊᐅᓚᑦᑎᓪᓗᖓ ᑎᓴᒪᑦ ᐊᕐᕌᒍᐃᑦ 

ᓈᓕᖅᑐᑦ ᐊᒻᒪ ᓴᙱᓕᖅᓯᓚᐅᕐᒪᑕ ᐊᒥᓱᓂᒃ ᐃᓐᓇᑐᖃᕐᓂᒃ ᓴᓂᑭᓗᐊᕐᒥ ᐅᕙᓐᓂᒃ ᐊᔭᐅᖅᓯᓚᐅᖅᑐᑦ ᐅᕙᓐᓂᒃ 

ᐱᐅᔪᒥᒃ ᑕᑯᓐᓇᖁᔨᓪᓗᑎᒃ ᐃᓅᓯᐅᑉ ᒥᒃᓵᓄᑦ.  

 

ᐅᖃᖅᑏ, ᑕᖅᑮᑦ 6 ᑐᖔᓂᑦ 6-ᒋᔭᖓᓂᑦ ᒪᓕᒐᓕᐅᖅᑎᐅᓕᖅᑎᓪᓗᑕ ᐊᔭᐅᖅᑐᐃᓪᓚᕆᒍᒪᔪᖓ ᓴᓂᑭᓗᐊᕐᒥᐅᑦ 

ᑭᙴᒪᔭᖏᓐᓂᒃ ᐊᒻᒪᓗ ᓂᐱᖃᑦᑎᐊᖁᓪᓗᒋᑦ ᓴᓂᑭᓗᐊᕐᒥᐅᑦ.  

 

ᐅᖃᖅᑏ, ᓄᓇᓕᖁᑎᒐ ᐊᒻᒪᓗ ᓂᕈᐊᖅᑎᒋᓯᒪᔭᒃᑲ ᓱᓕ ᐊᐳᖅᑕᕈᑎᖃᐃᓐᓇᑎᓪᓗᒋᑦ ᐊᖏᔫᑎᓂᒃ ᐊᒻᒪᓗ 

ᐃᓪᓗᓕᕆᓂᕐᒥᒃ, ᐱᔾᔪᑎᑕᖃᐅᒻᒪᕆᒻᒪᑦ ᓂᕆᐅᓐᓂᖃᑦᑎᐊᓂᕐᒧᑦ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ, 

ᐊᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ, ᑲᔪᓯᑐᐃᓐᓇᕆᑦ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ ᐱᕕᖃᖅᑎᑕᐅᒐᒪ ᐅᖃᐅᓯᒃᓴᒃᑲ ᐱᔭᕇᕐᓂᐊᕋᒃᑭᑦ.  

 

ᐅᖃᖅᑏ, ᐊᖏᖅᓯᒪᔪᐃᓐᓇᐅᕗᒍᑦ ᓄᓇᕗᒻᒥ ᐊᖏᕈᑕᐅᓚᐅᖅᑐᑦ ᑲᔪᓯᑎᑕᐅᖁᓪᓗᒋᑦ.  

ᐱᕙᓪᓕᐊᓂᖅ ᐱᕕᖃᕆᐊᖃᕐᒪᑦ, ᐊᒻᒪᓗ ᐅᐱᒍᓱᒃᐳᖓ ᐃᓚᒋᔭᐅᓯᒪᒐᒪ ᑕᕝᕙᓂ ᒪᓕᒐᓕᐅᖅᕕᒻᒥ 

ᐱᒋᐊᖅᑎᑦᑎᕙᓪᓕᐊᑎᓪᓗᑕ ᐊᑐᓕᖅᑎᑦᑎᓂᕐᒥᒃ ᓄᓇᒥᒃ ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᒥᒃ. 

 

ᐅᖃᖅᑏ, ᐱᔭᕇᕈᒪᔪᖓ ᐅᓪᓗᒥ ᓇᓗᓇᐃᖅᓯᓗᖓ ᖃᓄᖅ ᐱᐅᑎᒋᒻᒪᖔᖅ ᐅᕙᓃᓪᓗᓂ ᐃᓕᒃᓯᓐᓂᒃ 

ᐱᓕᕆᖃᑎᒌᓪᓗᑕ ᐱᐅᓂᖅᓴᒧᑦ ᓯᕗᓂᒃᓴᒧᑦ ᓄᓇᕗᒻᒧᑦ, ᓄᓇᓕᓐᓄᑦ, ᐊᒻᒪᓗ ᓂᕈᐊᖅᑎᒋᓯᒪᔭᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ.  

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 782 – 6(2): ᑲᔪᓯᓂᖃᑦᑎᐊᓚᐅᖅᑐᖅ ᐸᖅᓴᐃᓚᐅᖅᑐᑦ ᕿᓂᖅᑐᑎᓪᓗ 

ᑕᓗᕐᔪᐊᒥ (ᖂᑭᐊ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ, ᐃᓕᓴᖅᓯᔪᒪᓪᓗᖓ ᑕᓗᕐᔪᐊᕐᒥ ᑰᒑᕐᔪᒻᒥ 

ᐊᓯᐅᔨᖅᑲᔪᑦ ᑕᐃᒃᑯᐊ ᓇᓂᔭᐅᓚᐅᖅᑐᑦ ᒪᐃ 18, 2025-ᖑᑎᓪᓗᒍ, 12:10 ᐅᓪᓗᒃᑯᑦ, ᕿᓂᖅᑕᐅᓚᐅᖅᑐᑦ 

ᑕᐃᒃᑯᐊ ᐅᓪᓗᓄᑦ ᐱᖓᓱᓄᑦ ᐸᖅᓴᐃᓚᐅᖅᑐᑦ ᕿᓂᖅᖢᑎᓪᓗ.  

 

ᐅᖃᖅᑏ, ᖁᔭᓐᓇᒦᖅᐸᒃᑲ ᑕᐃᒃᑯᐊ ᐊᒃᓱᕈᓚᐅᖅᑐᑦ ᕿᓂᖅᖢᑎᑦ ᐸᖅᓴᐃᓪᓗᑎᓪᓗ, ᓄᓇᓕᖕᓄ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᓐᓂ, ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᕕᖓᑦ, ᑐᑭᒧᐊᒃᑎᑦᑎᓚᐅᕐᒪᑕ ᓄᓇᕗᒻᒥ ᐸᓖᓯᒃᑯᑦ 

ᐱᓕᕆᖃᑕᐅᓪᓗᑎ, ᕼᐋᒻᒪᓚᒃᑯᓪᓗ ᐃᖅᑲᓇᐃᔭᖅᑎᖏᑦ, ᑲᓇᑕᒥᓗ ᐅᓇᑕᖅᑐᒃᓴᐃᑦ, ᓄᓇᓕᖕᓂᓪᓗ 

ᐊᑭᓕᖅᓱᖅᑕᐅᒐᑎ ᐃᑲᔪᖅᑐᖅᑕᐅᔪᑦ ᐊᒻᒪᓗᑦᑕᐅᖅ ᓄᓇᒃᑯᑦ ᕿᓂᖅᑐᑦ.  

 

ᐅᐱᒋᑦᑎᐊᖅᐸᔅᓯ ᐃᓘᓐᓇᓯ ᐃᖅᑲᓇᐃᔭᑦᑎᐊᖅᑐᓯ ᐊᒻᒪ ᐊᑭᓕᖅᓱᖅᑕᐅᒐᑎ ᐃᑲᔪᓚᐅᖅᑐᑦ ᖁᔭᓐᓇᒦᖅᐸᒃᑲ, 

ᐱᖓᓱᐃᑦ ᓄᓇᓖᑦ ᐃᑲᔪᖃᑎᒌᓚᐅᖅᑐᑦ ᑰᒑᕐᔪᒃ, ᑕᓗᕐᔪᐊᖅ, ᐅᖅᓱᖅᑑᕐᓗ.  

 

ᖁᔭᓐᓈᒦᒃ ᖃᖓᑕᓲᓕᕆᔨᒃᑯᑦ ᐃᐅ ᑎᓐᑎ ᓇᓂᓯᓚᐅᕐᒪᑕ ᑕᐃᒃᑯᓂᖓ ᐊᓯᐅᔨᖅᑲᔪᓂᑦ. ᑲᓇᑕᒥᓗ ᐅᓇᑕᖅᑐᔅᓴᐃᑦ 

ᓈᓚᐅᑎᓂᑦ ᐊᒻᒪ ᑕᖅᑳᓂ ᑲᑕᒐᐃᓚᐅᕐᒪᑦ. ᐃᓕᓴᕆᕙᔅᓯ ᐃᓘᓐᓇᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᑭᐊᖅ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 783 – 6(2): ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑕᐃᓕᒪᑎᑦᑎᓂᖅ ᓄᓇᕗᒻᒥᐅᓂᑦ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᓇᖅ ᑕᒫᓃᖃᑕᐅᒐᒪ ᐅᓪᓗᒥ. ᑕᒫᓃᑦᑐᓪᓗ ᐊᒃᓱᐊᓗᒃ ᐅᐱᓐᓇᖅᑐᖅ. 

ᑕᒫᓃᑦᑐᑦ ᖁᔭᓐᓇᒦᕈᒪᓪᓗᒋᑦ. ᐅᓐᓄᓴᒃᑰᖅᐸᒃᑲ ᓄᓇᕗᒻᒥᐅᓪᓗ ᐅᓪᓗᒥ ᖁᙱᐊᖅᑐᓄᑦ ᑲᑎᒪᕐᔪᐊᖅᑐᓂᒃ.  

 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᐅᓐᓂᓪᓗᕈᑎᖃᕈᒪᓪᓗᖓ ᐊᕐᕌᒍᓂᑦ ᐊᓂᒍᖅᑐᓂᑦ ᐊᔭᐅᖅᑐᐃᔾᔪᑎᑎᖃᑦᑕᖅᓯᒪᒐᒪ 

ᑕᖅᑲᒃᑯᐊ ᐊᑦᑕᓇᖅᔭᐃᖅᑕᐅᓯᒪᖁᓪᓗᒋᑦ ᓄᓇᕗᒻᒥ. ᐊᒻᒪᓗ ᐅᖃᕈᒪᓪᓗᖓ ᐊᒃᓱᕉᓴᐅᑎᒋᔭᒃᑲ ᑖᒃᑯᐊ 

ᐱᓕᕆᓇᓱᓐᓂᐊᖅᑕᒃᑲ ᐱᖅᔪᐊᕌᓘᒻᒪᑕ ᑕᒪᒃᑯᐊ. ᐅᓄᑲᓪᓚᑦᑐᓂᒃ ᐊᐱᖅᓲᑎᒋᓂᐊᕋᑦᑎᒍ 

ᑲᑎᒪᕐᔪᐊᕐᓂᕆᓂᐊᖅᑕᑦᑎᓐᓂ ᑭᖑᓪᓕᖅᐹᖑᓕᖅᑑᓐᓂ ᒪᕐᕉᓐᓂᒃ ᐅᑭᐊᔅᓵᖅ ᓄᖑᑎᑕᐅᓚᐅᙱᓐᓂᖏᓐᓂ 

ᑲᑎᒪᓂᐅᕆᔭᕗᑦ.  



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᑎᕗᖓ ᑖᒃᑯᓄᖓ ᓈᒻᒪᒃᓯᔭᕌᖓᑕ ᐊᐱᖅᓲᑎᖃᖃᑦᑕᕐᓂᐊᕋᒪ ᒥᓂᔅᑕᐅᔪᓂᒃ ᐊᔾᔨᒌᙱᕈᓘᔭᖅᑐᓂᒃ 

ᓴᖅᑭᖃᑦᑕᖅᓯᒪᔭᒃᑲ ᒥᔅᓵᓄᑦ, ᓲᕐᓗ, ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᒋᐊᖃᕐᒪᑦ. ᒪᒥᐊᓇᖅ.  

 

ᑕᐃᓐᓇ ᐋᖅᑭᒋᐊᖅᑕᐅᔭᕆᐊᓕᒃ ᐃᒥᐊᓗᓐᓄᑦ ᐱᖁᔭᕐᔪᐊᖅ ᑖᒃᑯᐊ ᐃᒥᐊᓗᖕᒧᑦ ᐋᓐᓂᖅᑎᕆᖃᑦᑕᖅᑐᑦ ᐸᓖᓯᒃᑯᑦ 

ᑮᓇᐅᔭᖅᑐᕈᑎᔅᓴᖏᓐᓂᒃ ᐊᒻᒪ ᐱᐅᓯᒋᐊᖅᑕᐅᔭᕆᐊᖃᕐᓂᖓ ᐸᓖᓯᒃᑯᑦ ᐅᓄᖅᓯᒋᐊᖅᑕᐅᓗᑎᑦ ᓄᓇᓕᖕᓂ 

ᐅᓄᖅᑐᓂ. ᑕᐃᒪᓐᓇ ᐊᑦᑕᓇᙱᑦᑎᐊᖅᑐᒃᑯᑦ ᐃᓅᖁᓪᓗᒋᑦ ᑕᖅᑲᒃᑯᐊ.  

 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᒌᑦᑎᐊᓂᖅᓴᐅᖁᓪᓗᒋᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᐃᓄᓕᕆᔨᒃᑯᓪᓗ, ᐊᒻᒪ ᒪᓕᒐᓕᕆᔨᒃᑯᑦ. ᑕᐃᒃᑯᐊ ᐃᑲᔪᖅᑐᐃᖃᑦᑕᕐᓗᑎᑦ ᐃᑲᔪᖅᑕᐅᔭᕆᐊᖃᓪᓚᕆᑦᑐᓄᑦ 

ᑕᐃᒪᓐᓇ ᐋᓂᖅᑐᓕᕆᓂᖅ ᐋᓐᓂᖅᓯᓗᐊᙳᐊᖅᑐᑦ ᓄᓇᓕᐅᔪᓂᒃ.  

 

ᐅᖃᖅᑏ, ᑖᓐᓇ ᐃᓱᒫᓗᓇᕐᒪᑦ ᓄᓇᓕᖕᓂ ᐅᓄᖅᑐᓂᓗ ᐃᓱᒫᓗᓐᓇᖅᖢᓂ ᑖᓐᓇ ᑲᒪᒋᔭᐅᑦᑎᐊᕆᐊᓕᒃ 

ᐊᐅᓪᓗᑐᑦᑎᐊᓂᖅᓴᕆᔭᕆᐊᖃᕐᓂᐊᖅᑕᕗᑦ ᑕᒪᓐᓇ.  

 

ᑲᑐᔾᔨᖃᑎᒌᓪᓗᑕ ᐃᖅᑲᓇᐃᔭᖃᑎᒌᒍᓐᓇᕋᑦᑕ ᓄᓇᓖᑦ ᑕᒪᒃᑯᐊ ᐊᑦᑕᓇᙱᑦᑐᒦᖁᓪᓗᒋᑦ ᓄᓇᖃᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᑦᑐᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 784 – 6(2): ᑭᖕ ᓵᕈᔅ ᖃᑭᖅᑯᐊ ᐊᒻᒪᓗ ᑲᒥᓯᓇᐅᑉ ᑐᓐᓂᖁᓯᐊ 

(ᑕ.ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓇᓱᐊᕈᓯᐅᓚᐅᖅᑐᒥ ᑲᒥᓯᓇ ᐄᕙ ᐋᕆᐊᖅ 

ᐊᒻᒪᓗ ᒥᓂᔅᑕᐅᖃᑎᒐ, ᔮᓐ ᒪᐃᓐ, ᑕᑉᐸᐅᖓ ᖁᑦᑎᑦᑐᒧᑦ ᐳᓚᕋᒋᐊᖅᑐᕈᓐᓇᓚᐅᕋᑦᑕ ᐊᒻᒪᓗ ᑐᓐᓂᖅᓴᐃᓪᓗᑕ 

ᑕᐃᓐᓇ ᑭᖕ ᓵᕈᔅ ᖃᑭᖅᑲᐅᕐᒥᑦ ᐊᒻᒪᓗ ᑲᒥᓯᓇ ᐃᓕᓴᖅᓯᔾᔪᑎᖏᓐᓂ ᑕᐃᒪᓐᓇᐃᑦᑐᓂᑦ ᑖᒃᑯᓄᖓ ᓄᓇᓕᖕᓄᑦ 

ᐱᖓᓱᓄᑦ. 

 

ᐊᓕᐊᓇᐃᑦᑎᐊᓚᐅᖅᑐᖅ ᖁᔭᓐᓇᒦᕈᒪᓪᓗᒋᑦ ᑲᒥᓯᓇ ᐊᒻᒪᓗ ᒥᓂᔅᑕ ᒪᐃᓐ, ᑕᐅᑯᙵᕈᓐᓇᓚᐅᕐᒪᑦ. ᑖᓐᓇᓗ 

ᐃᓪᓗᕐᔪᐊᒦᑦᑐᖅ ᐊᓂᓵᓕᓂᐊᕐᒪᑦ ᐃᓕᓴᕆᔪᓐᓇᔾᔮᙱᓐᓇᒃᑯ ᑕᑉᐹᓂ ᒪᐃᔪᐊᓐᓄᑉᐳᑦ ᖃᐅᓱᐃᑦᑐᒥ, ᐋᓯ ᑯᕌᔅ, 

ᑐᙵᓴᐃᑦᑎᐊᓚᐅᕐᒪᑦ ᐅᕙᑦᑎᓐᓂ ᑕᑉᐹᓃᑎᓪᓗᑕ, ᑲᑎᒪᖃᑎᒋᔪᓐᓇᖅᑐᑎᒋᓪᓗᒍ, ᐃᓱᒫᓘᑎᕈᔪᖏᓐᓂᑦ, 

ᑲᑎᒪᔨᐅᖃᑎᖏᑦ ᐅᓂᑲᑦᑎᐊᖅᓱᑎᑦ ᐊᒻᒪᓗ ᓂᕆᖃᑎᒌᑦᑎᐊᖅᑐᐊᓘᓚᐅᕋᑦᑕ, ᐊᓕᐊᓇᐃᑦ.  

 

ᖁᔭᓐᓇᒦᖅᐸᒃᑲ ᑕᑉᐱᒃᑯᐊ ᖃᐅᓱᐃᑦᑐᖅ, ᐊᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᒃ. ᐅᐸᑦᑕᓕᒫᕗᑦ ᑐᙵᓇᑦᑎᐊᓚᐅᕐᒪᑕ 

ᐊᒻᒪᓗ ᐱᓕᕆᑎᑕᐅᑦᑎᐊᖃᑦᑕᖅᓱᑕ ᑕᐃᒪᓐᓇᐃᑎᓪᓗᒍ. ᐅᐱᒋᔪᒪᕙᒃᑲ ᑕᑉᐹᓂ ᖁᑦᑎᑦᑐᒥᐅᑕᐃᑦ 

ᑐᙵᓴᐃᑦᑎᐊᕐᓂᖏᓐᓂ ᐊᒻᒪᓗ ᑖᒃᑯᐊ ᑕᑉᐸᐅᖓᖃᑎᒋᓚᐅᖅᑕᒃᑲ ᖁᔭᓐᓇᒦᑦᑎᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 785 – 6(2): ᓄᓇᓕᖕᓂ ᐋᓐᓂᐊᓯᐅᖅᑏᑦ ᖁᕐᓗᖅᑑᒥ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᓪᓗᑰᑦᑎᐊᖃᒃᑲ ᖁᕐᓗᖅᑐᒥᐅᑦ, ᓄᓇᕗᒻᒥᐅᓪᓗ, ᐳᓛᖅᑐᓪᓗ ᖃᒪᓂ. 

(ᑐᓵᔨᑎᒎᓕᖅᑐᖅ) ᐅᖃᐅᓯᖃᕈᒪᒐᒪ ᖁᕐᓗᖅᑑᒥ ᐃᓱᒫᓘᑎᒋᔭᐅᖃᑦᑕᖅᑐᖅ ᖁᕐᓗᖅᑐᒥ ᐋᓐᓂᐊᓯᐅᑏᑦ 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓕᓴᐃᔭᕆᐊᖃᕐᒪᑕ. ᑕᐃᓐᓇ ᐃᓅᓕᓴᐃᔭᕆᐊᖃᖔᕋᒥ ᑕᐃᒃᑯᐊ ᑕᐃᓚᓈ ᐊᑐᖅᑕᐅᑐᐃᓐᓇᖃᑦᑕᕐᒪᑕ, 

ᑳᓐᓱᖃᖅᑐᓅᒐᓗᐊᕐᓘᓐᓃᑦ. ᑕᐃᓚᓈᑐᐃᓐᓇᖅᑐᖅᑎᑕᐅᖃᑦᑕᕐᒪᑕ ᐊᖏᕐᕋᖅᑎᑕᐅᕙᒃᖢᑎᑦ 

ᐋᓐᓂᐊᕕᓕᐊᕋᓗᐊᖅᑎᓪᓗᒋᑦ ᐃᓅᔪᓐᓃᖃᑦᑕᖅᖢᑎᓪᓗ ᐊᓯᐊᓂ ᓘᒃᑖᒥᒃ ᖃᐅᔨᓴᖅᑕᐅᓚᐅᖅᓯᒪᓇᑎ.  

 

ᑕᖅᑭᓂ 6-ᓂ ᖁᕐᓗᖅᑐᕐᒦᖃᑦᑕᕐᒪᑦ ᓘᒃᑖᖅ ᒫᓐᓇ. ᐃᓚᖏᑎᒍᓪᓗ ᐊᓯᐊᓄᑦ ᓘᒃᑖᒥ ᖃᐅᔨᓴᖅᑕᐅᓚᐅᙱᒻᒪᑕ 

ᐊᖏᕐᕋᖅᑎᑐᐃᓐᓇᖅᓗᑎᑦ ᓂᐊᖁᖅᓯᐅᑎᑐᑐᐃᓐᓇᖅᑎᑕᐅᓪᓗᑎᒃ ᐊᖏᕐᕋᖅᑎᑕᐅᓪᓗᑎᒃ ᑐᖁᕙᖦᖢᑎᒃ. 

ᑕᐃᒪᓐᓇᐃᖃᑦᑕᕐᒪᑦ ᓄᓇᓕᓐᓂ ᓘᑦᑖᓂᓪᓗ ᐊᒥᒐᖅᓯᓪᓗᑕ ᑖᒃᑯᓄᖓ ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᒐᒪ 

ᐱᓕᕆᕝᕕᒻᒧᑦ ᓈᒻᒪᒃᓯᑉᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 3, ᒪᓕᒐᓕᐅᖅᑏᑦ ᐅᖃᓯᖏᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 786 – 6(2): ᐱᒃᑯᒋᔭᖃᕐᓂᖅ ᕉᑕ ᐃᓄᒃᓱᒻᒥ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᔅᓯ ᖁᕕᐊᓇᕕᐅᑎᒻᒪᑦ ᐃᓄᒋᐊᕌᓗᓐᓂ ᐃᓕᓴᕐᓇᖅᑐᓂ 

ᑕᑯᒋᐊᔅᓴᖅ. ᐅᖃᖅᑏ, ᐅᓪᓗᒥ ᓂᑯᕕᖅᑐᖓ ᐃᓕᓴᖅᓯᒍᒪᓪᓗᖓ, ᐊᓈᓇᒪ ᐱᖃᑎᐊᓗᖓᑕ ᐃᓚᖓᓄᑦ ᑕᐃᓐᓇ 

ᐱᒻᒪᕆᐊᓘᓯᒪᒻᒪᑦ ᐅᕙᖓ ᐃᓅᓯᖓᓂ, ᕉᑕ ᐃᓄᒃᓱᖑᓚᐅᖅᑐᖅ. ᐊᐅᓪᓚᓚᐅᖅᓯᒪᒻᒪᑦ ᐋᑐᕚᒧᑦ 1960−ᕈᔪᖏᓐᓂᒃ 

1970-ᖏᓐᓂᓘᓐᓃᑦ ᐃᓕᓐᓂᐊᕆᐊᖅᑐᓂ.  

 

ᑖᓐᓇ ᐃᓚᒋᔭᐅᓚᐅᖅᓯᒪᒻᒪᑦ ᐃᓅᓱᑦᑐᓄᑦ ᐊᕐᓇᓄᑦ ᐃᓄᓐᓄᑦ. ᐅᖃᐅᓯᐅᖏᓐᓇᓲᖑᓐᓇᑎᓗ ᑖᒃᑯᐊ ᐃᓅᓱᑦᑐᐃᑦ 

ᐊᕐᓇᐃᑦ ᐊᐅᓪᓛᓚᐅᖅᓯᒪᒻᒪᑕ ᐋᑐᐋᒧᑦ ᐃᓕᓐᓂᐊᕆᐊᕈᓐᓇᕐᓂᐊᕐᖓᑕ ᐱᓕᒻᒪᔅᓴᑕᐅᒍᓐᓇᓐᓂᐊᕐᖓᑕᓗ ᐃᓄᓐᓂᒃ 

ᐃᑲᔪᖃᑦᑕᕈᓐᓇᓐᓂᐊᕐᖓᑕ ᐅᖓᓯᑦᑐᒥᑦ. ᕉᑕ ᑖᓐᓇ ᓯᕗᓪᓕᖅᐹᖑᓚᐅᖅᑐᖅ ᐃᓅᓪᓗᓂ ᐊᕐᓇᐅᓪᓗᓂ 

ᐊᖏᔪᖅᑳᖑᓪᓗᓂ ᐃᓕᓴᐃ... ᑕᐃᔅᓱᒪᓂ ᐊᒻᒪᓗ ᐊᕐᕌᒍᒐᓛᓗᓐᓂᑦᑕᐃᖅ ᑲᑎᒪᔪᓃᖃᑎᒋᕙᓚᐅᕋᑦᑎᒍ ᐃᓄᐃᑦ 

ᑕᐱᕆᑦᓴᒃᑯᓐᓂ.  

 

ᐊᒻᒪᓗ ᑐᙵᕕᒃᑯᓐᓂᑦᑕᐅᖅ, ᐸᐅᒃᑑᑎᒃᑯᓐᓂᓗ ᐋᑐᐋᒥ ᓇᒥᕈᓘᔮᓗᒃ ᕉᑕ ᐱᖃᑕᐅᖏᓐᓇᖃᑦᑕᓚᐅᕐᖓᑦ. 

ᑕᐃᒪᐃᖏᓐᓇᖅᑐᓂᓗ ᐱᓕᕆᑦᑎᐊᕋᓱᐃᓐᓇᖅᑐᓂ ᐱᔾᔪᑎᓪᓗᓂ ᐃᓄᓕᒫᓂᑦ. ᐃᓅᒍᓐᓃᕋᑖᔪᒻᒪᑦ ᐋᑐᐋᒥᑦ, 

ᐊᑯᓂᐊᓗᒃ ᐋᓐᓂᐊᓚᐅᖅᑐᓂ. ᐃᓚᖃᑦᑎᐊᓚᐅᖅᑐᖅ, ᐱᖃᑎᒋᔭᒥᓂᒃ ᐃᓚᒥᓂᓪᓗ. ᒫᓐᓇ ᐃᓕᓴᕆᑲᐃᓐᓇᕈᒪᒐᒃᑯ, 

ᓇᓪᓕᒍᓱᓐᓂᒃᑲᓗ ᐃᓚᖏᓐᓄᑦ ᐱᖃᑎᖏᓐᓄᓪᓗ ᐅᖃᐅᓯᕆᒍᒪᓪᓗᒋᑦ. ᖁᔭᓐᓇᒦᕈᒪᓪᓗᒍᓗ ᕉᑕ, ᖃᓄᕈᓘᔮᓗᒃ 

ᐃᑲᔪᖅᓯᒪᒻᒪᑦ ᐃᓅᓯᕗᑦ ᐱᐅᓯᕚᓪᓕᖅᑎᑦᑐᓂᒋᑦ. ᑕᐃᒫᒃ ᐅᓪᓗᒥ ᓱᒋᐊᖃᕐᒪᖔᑦᑕ ᖃᐅᔨᒪᑎᑦᑎᖃᑦᑕᕐᖓᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᑯᔪᓐᓃᕋᒪ ᑕᐃᒪ 

ᓈᓴᐅᑎ 4-ᒨᖅᑯᒍᑦ. ᑭᐅᔾᔪᑏᑦ ᑎᑎᖅᑲᑦ ᐊᐱᖅᑯᑎᑐᖃᕐᓄᑦ. ᓈᓴᐅᑎᓕᒃ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 

ᐳᓛᕐᕕᖓᓂ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐃᓪᓗ ᓄᓇᕗᓕᒫᑦᑎᐊᒥᑦ ᑕᑯᓐᓈᖅᑐᐃ, ᐅᕙᓃᑦᑐᓕᒫᑦᑎᐊᓪᓗ, ᐅᕙᓃᖃᑎᓕᒫᕗᑦ.  

 

ᒫᓐᓇ ᐃᓕᓴᖅᓯᒍᒪᒐᒪ ᐳᓛᑦᑎᑦᑎᐊᕚᓗᒋᔭᑦᑎᓐᓂ ᐅᓪᓗᒥ ᑖᓐᓇ ᓄᓇᕐᔪᐊᓕᒫᒥᑦ ᐊᖏᔪᖅᑳᖑᔪᖅ ᐃᓄᐃᑦ 

ᑲᑎᒪᔨᖏᓐᓂᒃ, ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᕐᔪᐊᖏᑦ, ᑭᒡᒐᖅᑐᐃᔨᖏᑦ, ᐃᖃᓗᓐᓂ ᑲᑎᒪᒻᒪᑕ ᓯᕗᓕᖅᑎᖏᑦ 

ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ ᐊᑐᐃᓐᓇᕈᔅᓴᖅᑐᑎᒃ ᓄᓇᕗᑦ ᑐᙵᕕᒃᑯᑦ ᐊᕐᕌᒎᓛᖅᑐᒥᑦ 2026-ᒥᑦ.  

 

ᐃᓄᐃᑦ ᑲᑎᒪᔨᕐᔪᐊᖏᑦ ᑲᑎᒪᓛᕐᖓᑕ ᐃᖃᓗᓐᓂ. ᑖᓐᓇ ᑲᑎᒪᕐᔪᐊᕐᓂᖓ, ᑎᓴᒪᑦ ᐊᕐᕌᒍᑦ ᓈᒐᐃᒻᒪᑕ 

ᑲᑎᒪᖃᑦᑕᓲᖑᒻᒪᑕ ᐃᓄᐃᑦ ᓄᓇᖁᑎᖏᓐᓂᒃ.  

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥᓗ, ᒫᓐᓇ ᐅᐱᒍᓱᑦᑐᖓ ᐅᖃᐅᓯᖃᕈᓐᓇᕋᒪ ᐃᓄᐃᑦ ᑲᑎᒪᔨᕐᔪᐊᖏᓐᓄᑦ ᐃᔅᓴᕙᐅᑕ ᓯᐊᕋ ᐆᓪᔅᐅᐃᒃ, ᑖᓐᓇ 

ᒪᓕᑦᑕᐅᖅ ᐃᓄᐃᑦ ᑲᑎᒪᔨᕐᔪᐊᖏᓐᓄᑦ ᐊᑯᑭᑦᑐᕐᒥ ᑭᒡᒐᖅᑐᐃᔨᐅᔪᓄᑦ ᑖᓪᒪᕐ ᑖᕐ. ᐊᒻᒪᓗ ᑳᑐᕆᓐ ᐴᑦᑲ, 

ᐅᕙᓃᖃᑕᐅᒻᒥᔪᖅ ᐅᓪᓗᒥ ᐃᓄᐃᑦ ᑲᑎᒪᔨᕐᔪᐊᖏᑦ ᑲᓇᑕᒥ ᑭᒡᒐᖅᑐᐃᔨᖓ ᓇᑖᓐ ᐆᐱᑦ.  

 

ᐅᕙᓂ ᐃᓄᐃᑦ ᑲᑎᒪᔨᕐᔪᐊᖏᓐᓄᑦ ᑲᓇᑕᒥ ᐊᓛᔅᑲᒥᑦ ᑭᒡᒐᖅᑐᐃᔨᖓ ᒧᕇᔅ ᒍᕇᓐ. ᓂᑰᓪ ᐅᐃᓪᔭᐃ-ᕼᐊᐅᔅᑭ, 

ᑖᒃᑯᐊ ᒪᓕᑦᑕᐅᔪᑦ ᐃᖅᑲᓇᐃᔭᖅᑎᖏᓐᓄᑦ ᐃᓄᐃᑦ ᑲᑎᒪᔨᕐᔪᐊᖏᓐᓂ ᐊᑯᑭᑦᑐᒥ, ᑲᓇᑕᒥ, ᐊᓛᔅᑲᒥᓪᓗ 

ᐊᓪᓚᕝᕕᖏᓐᓂᙶᖅᑐᓂᒃ, ᑖᒃᑯᐊ ᓲᓪᕕᐊ ᒐᐃᔅᓚᓐ, ᓖᓴ ᓯᒥᑦ, ᔮᔅᓕᓐ ᒍᓘᔅᓱ, ᒫᑎᐅ ᔮᒻᐱ, ᑖᓂᐅᓪ ᐊᐃᔪᑳᓇ, 

ᐃᓚᐃᓐ ᐋᑕᒻᔅ ᐊᒻᒪᓗᑦᑕᐅᖅ ᑕᕝᕙᓃᑦᑐᖃᕐᒥᔪᖅᑕᐅᖅ ᓄᓇᕗᑦ ᑐᙵᕕᒃᑯᓐᓂᙶᖅᑐᓂᑦ ᐊᖏᔪᖅᑳᖓᑦ ᔨᐅᓚᒥ 

ᑑᕐᖔᓗᒃ ᐊᒻᒪᓗᑦᑕᐅᖅ ᓯᕗᓕᖅᑎ ᑐᖏᓕᖓ ᓂᐅᓪ ᕼᐊᓐᑐᓴᓐ ᐊᒻᒪᓗ ᑐᖓᓕᓪᓚᕆᖓ ᐹᓪ ᐃᕐᖓᐅᑦ ᐊᒻᒪᓗ 

ᐊᑎᖏᑦ ᐊᓯᖏᑦ ᑐᓴᖅᑲᐅᖏᓐᓇᒃᑭᑦ ᐃᓕᓴᕆᒻᒥᔭᕋᓗᐊᒃᑲᑦᑕᐅᖅ. ᖁᔭᓐᓇᒦᒃ, ᐅᕙᓃᑦᑐᓕᒫᓂᑦ ᐃᓕᓴᖅᓯᕗᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒍᕌᔅ. ᑐᙵᓱᒋᔅᓯ ᐳᓛᕐᕕᖓᓐᓄᑦ. ᓈᓴᐅᑎᓕᒃ 5 ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᒻᒥᒐᒪᑦᑕᐅᖅ ᑐᒐᒃᑳᓘᔪᔪᒥᒃ 

ᓄᓇᕗᒻᒥᐅᑕᐅᖃᑦᑕᓚᐅᖅᓯᒪᔪᖅ ᒫᒃ ᒪᑲᓚ ᐱᖃᑎᐊᓗᒐ, ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᓇᑭᙶᕈᓘᔭᖅᓯᒪᔪᑦ ᑕᒪᐅᖓᖅᑐᐃᓐᓅᒐᔅᓯ 

ᐊᓕᐊᓇᐃᑦ, ᖁᔭᓐᓇᒦᒃ ᐊᒻᒪᓗ ᐃᓪᓗᕐᔪᐊᕐᒧᑦ ᑐᙵᓱᑦᑎᐊᕆᔅᓯ. ᐅᓇ ᐃᓕᓴᕆᔪᒪᓪᓗᒍ ᑕᒫᓃᖏᓐᓇᖅᑐᐃᓐᓅᒻᒪᑦ 

ᒪᐃᔭᒋᔭᕗᑦ ᐊᒻᒪᓗ ᐱᖃᓐᓇᕆᔭᕋ ᑖᓐᓇ ᐋᓯ ᑯᕌᔾ, ᖃᐅᓱᐃᑦᑐᕐᒥᑦ ᒪᐃᔭᒋᔭᐅᔪᖅ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ ᐃᓕᓴᖅᓯᓂᕐᒥᑦ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. ᒥᔅ ᐳᕉᔅᑐ, 

ᑐᓴᕈᒪᓂᐊᖅᑕᕋ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᑎᒃᑲᓐᓂᕈᒪᒋᔅᓯ ᐃᓘᓐᓇᓯ ᐊᒻᒪᓗ ᐃᓕᓴᖅᓯᓗᖓ ᒥᔅ ᐃᓄᒃᓱᒃ, 

ᑖᓐᓇ ᐊᖏᔪᖅᑳᖑᖃᑦᑕᓚᐅᕐᖓᑦ ᐃᓄᐃᑦ ᓯᓚᕐᔪᐊᕐᒥ ᑲᑎᒪᔨᕐᔪᐊᖏᓐᓄᑦ.  

 

ᑕᐃᑲᓂᑦᑕᐅᖅ ᕿᒪᐃᓯᒪᔪᔅᓴᐅᒻᒥᔪᑦᑕᐅᖅ ᐱᓕᕆᐊᒥᓂᖏᓐᓂ. ᑎᓴᒪᓂᑦ ᑕᕝᕙᓃᑦᑐᖃᕐᖓᑦ ᒥᔅᑕ ᒪᑲᓚ, 

ᐱᖃᑎᐊᓗᒐ ᐊᒻᒪᓗ ᓂᕈᐊᖅᑎᒋᖃᑦᑕᓚᐅᖅᓯᒪᔭᕋ, ᓂᕈᐊᖅᑎᒋᖃᑦᑕᖅᓯᒪᔭᒃᑲ ᓱᒻᒪᒃᑭᐊ ᐊᐅᓪᓚᕈᒪᖃᑦᑕᓂᖅᑲᑦ.  

 

ᐃᓚᖃᕆᓪᓗᖓᓗ ᐅᕙᓂ ᐊᒥᓱᐊᓗᐃᑦ ᖃᐅᔨᒪᔪᑦ ᓚᐃᔪᓪ ᐃᓚᖃᕐᖓᑕ ᓛᐸᑐᐊᕐᒥᐊᓂ, ᐃᓪᓗᑯᓗᒃᑲ ᐃᓕᓴᐱ 

ᒍᐊᑕᓐ ᐅᕙᓃᑦᑐᖅ ᖁᕕᐊᓇᖅᑯ ᑕᑯᒋᐊᖓ ᐅᕙᓂ ᑲᑎᒪᕐᔪᐊᕕᒻᒥ. ᐅᑯᐊ ᐊᒥᓱᑦ ᐃᓕᓴᖅᓯᓂᐊᕐᒥᔪᑦ ᐆᒥᖓ 

ᐊᕐᓇᐅᔪᒥᑦ ᐅᕙᖓ ᑐᓄᐊᓃᑦᑐᒥ.  

 

ᓂᕈᐊᖅᑎᒌᓯᒪᔭᔅᓯᓪᓗ ᐅᖃᖅᑏ, ᐅᖃᖅᑏ ᖁᕕᐊᓱᓪᓚᕆᑦᑐᖓ ᐃᓕᓴᖅᓯᒋᐊᔅᓴᖅ ᐱᖃᑎᐊᓗᓐᓂᑦ ᔭᓯᑲ ᐹᑐᓴᓐᒥ. 

ᑖᓐᓇ ᐅᖅᑰᔪᒥᐅᑕᐅᓪᓗᓂ ᐃᓅᔪᖅ. ᐊᐅᓪᓛᓚᐅᖅᓯᒪᒻᒪᑦ ᓂᐅ ᓰᓚᓐᒧᑦ ᐅᐊᑦᑎᐊᕈᑲᓪᓚᐅᓕᖅᑐᖅ ᐊᒻᒪᓗ 

ᐱᒋᐊᖅᑎᑦᑎᓪᓗᓂ ᐱᑦᓴᓂᑦ ᓂᐅᕕᐊᔅᓴᖃᖃᑦᑕᖅᑐᓂ ᓄᓇᓯᐅᒻᒥ.  

 

ᒫᓐᓇ ᒫᕐᕉᓐᓂᒃ ᓄᓇᓯᐅᑎᖃᓕᖅᑐᖅ ᐊᒻᒪᓗ ᑲᑐᔾᔨᖃᑎᖃᑦᑎᐊᕚᓘᓪᓗᓂ ᐃᓅᓯᖓᓂ 

ᓇᒻᒥᓂᖃᐅᑎᓕᕆᔭᖓᓂᓪᓗ. ᐊᖁᑎᒋᓚᐅᖅᓯᒪᒻᒥᒻᒫᖓ ᕿᒫᓵᑦᑐᓄᒃ ᑕᒫᓂ ᐳᓛᕆᐊᖅᓯᑲᐃᓐᓇᕐᖓᑦ 

ᐃᓕᓴᕆᒍᒪᒐᒃᑯ ᔭᓯᑲ.  

 

ᐃᑲᔪᖅᓯᒪᓂᕆᑐᐃᓐᓇᖅᓯᒪᙱᑕᖏᓐᓄᑦ ᐃᓚᖏᓐᓄᑦ ᐃᓚᒌᓄᓪᓗ ᖃᐅᔨᒪᒻᒥᒐᑦᑕᑦᑕᐅᖅ ᐅᕙᓂᑦᑐᑕ ᐃᓚᕗᑦ 

ᑐᓂᕐᕈᑎᒋᕕᐅᑎᒋᐊᖃᓲᖑᒻᒪᑕ ᓂᕈᐊᖅᑕᐅᒐᐃᒐᑦᑕ ᓯᕗᓕᖅᑎᐅᓂᕐᒥᒃ.  

ᔭᓯᑲᐅᑉ ᐊᑖᑕᖓ, ᑎᐊᓇᔅ ᖃᐅᔨᒪᔭᐅᒻᒪᖏᓛᒃ ᐊᒥᓱᓄᑦ ᓄᓇᑦᓯᐊᕐᒥ ᒪᓕᒐᓕᐅᕐᕕᒻᒦᖃᑦᑕᔪᒻᒪᑦ. ᔭᓯᑲᓗ 

ᓄᑲᖏᓪᓗ ᐊᖏᔪᖏᓪᓗ ᐊᑖᑕᖓᑕ ᕿᒪᔅᓯᒪᖃᑦᑕᓚᐅᕐᖓᒋᑦ ᓂᕈᐊᖅᑕᐅᓯᒪᔪᑦ. ᑖᓐᓇ 

ᓯᕗᓪᓕᖅᐹᑦᑎᐊᖑᖃᑕᐅᔪᔪᖅ ᖃᐅᔨᒋᐊᕋᒪ ᓂᕈᐊᕋᔅᓴᐅᓂᐊᓕᖅᑎᓪᓗᖓ ᒪᓕᒐᓕᐅᖅᑎᐅᓂᕐᒧᑦ.  

 

ᑖᓐᓇ ᐊᑦᑕᒋᔭᐅᒻᒪᑦ ᐅᕙᖓ ᕿᑐᕐᖓᖏᓐᓄᑦ. ᐊᐱᕆᖅᑳᖅᑲᐅᒐᒃᑯ ᖃᓄᐃᔅᓴᔾᔮᙱᒃᑲᓗᐊᕐᒪᖔᖅ ᐅᖃᐅᓯᕆᒍᒃᑯ, 

ᐊᖏᑦᑎᐊᖅᑲᐅᒻᒫᖓᓗ. ᐅᖃᖅᑏ, ᑐᙵᓱᑦᑎᓪᓚᕗ ᐱᖃᑎᐊᓗᒐ ᐅᑯᐊᕋᓗ, ᔭᓯᑲ ᐹᑐᓴᓐ. ᐊᑯᓂᐊᓗᒃ 

ᐱᖃᑎᒐᑦᑕᐅᖅ ᐃᖅᑲᓇᐃᔭᖃᑎᒋᖃᑦᑕᖅᓯᒪᓪᓗᒍ ᑐᙵᓱᒃᑲᓐᓂᕆᑦ ᐅᑎᕋᕕᑦ ᐅᕗᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᓈᓴᐅᑎᓕᒃ 6, 

ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᓂᒃ ᐊᐱᖅᑯᑎᓂᒃ ᐱᒋᐊᓚᐅᙱᓂᑦᑎᓐᓂ ᐃᖅᑲᐃᑎᒍᒪᒋᔅᓯ ᓯᕿᙳᔭᖅ 

ᖃᐅᔨᒪᔭᐅᒋᐊᕐᔫᒥᖃᑦᑕᕐᓗᓂ. ᑕᐃᒪ ᐱᕕᓯ ᐃᓱᓕᕝᕕᖃᕐᓂᐊᕐᒥᒻᒪᑦ. ᐊᐱᖅᓱᓕᕈᔅᓯ ᓇᓗᓇᐃᖅᑐᐃᓂᓯ 

ᓇᐃᔾᔫᒥᒋᐊᖃᑦᑕᕐᓗᒋᑦ ᐊᐱᕆᑦᑕᐅᑎᒋᓂᖅᓴᐅᖃᑦᑕᕐᓗᓯ. ᐊᑕᖏᕐᓗᓯ ᑕᐃᒪᐃᖁᓇᖅᑑᒐᓗᐊᖅ. ᓯᕿᙳᔭᖅ 

ᖃᐅᔨᒪᔭᐅᑦᑎᐊᕋᓱᓐᓂᐊᖅᑯᖅ. ᖁᔭᓐᓇᒦᒃ. ᓯᕗᓪᓕᖅᐹᖅ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1210 - 6(2): ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓄᑦ ᐃᓱᒫᓘᑕᐅᔪᑦ (ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ ᐅᓪᓗᒃᑰᖅᐸᒃᑲ, ᓄᓇᕗᒻᒥᐅᓪᓗ. ᐊᒻᒪ ᑐᙵᓱᒡᓕᑦ ᐳᓛᖅᑐᑦ 

−ᕋᑕᖅᑐᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐊᐱᖅᓱᕐᓂᐊᖅᑐᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑎᑦᑎᔩ, 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐃᖅᑲᓇᐃᔭᖅᑎᖏᑦ ᒥᑦᑎᒪᑕᓕᐅᑉ ᐋᓐᓂᐊᕕᖓᓂ 

ᐃᓱᒫᓗᓇᐃᓐᓇᕐᖓᑦ ᐅᕙᓐᓄᑦ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᒍᓐᓇᓚᐅᕐᖓᑦ 

ᐃᖅᑲᓇᐃᔭᖅᑎᖏᑕ ᒥᔅᓵᓄᑦ ᒫᑦᓯᐅᓚᐅᖅᑐᒥ. ᒫᑦᓯᐅᓚᐅᖅᑐᒥᒃ.  

 

ᑕᐃᒪᙵᓂᓪᓕ ᑭᓯᐊᓂ, ᐋᓐᓂᐊᖅᑕᐃᓕᓕᕆᔨᒃᑯᑦ ᓄᖅᑲᑎᑦᑎᓯᒪᒻᒪᑕ ᒪᑐᐃᖓᑯᑖᓐᓂᕆᖃᑦᑕᖅᑕᖏᓐᓂᒃ 

ᐆᑦᑐᕋᐅᑎᖃᓚᐅᖅᑐᑎᑦ ᐃᖅᑲᓇᐃᔭᖅᑎᑭᓗᐊᕐᓂᑯᒧᓈᓯᑦ. ᒥᑦᑎᒪᑕᓕᖑᓇ ᐃᓄᒋᐊᖄᓘᓕᕐᖓᑕ 

ᐱᔭᔅᓴᓕᐊᓘᓪᓗᑎᑦ, ᑕᐃᒪᐃᓕᖓᑐᐃᓐᓇᕈᓐᓇᐃᓪᓕᒻᒪᑕ ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᑦ ᐋᓐᓂᐊᓯᐅᖅᑎᖃᖅᑐᑎᑦ 

ᑐᐊᕕᕐᓇᖅᑐᓄᑦ ᑭᓯᐊᓂ.  

 

ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖅᑎᑖᖅᑎᑎᓪᓚᕆᒐᓱᐊᕐᓂᖓ 

ᐃᑲᔪᕐᓂᖃᕐᓂᐊᕐᒪᖔᖅ ᐃᖅᑲᓇᐃᔭᖅᑎᖃᕐᓂᖏᓐᓂᒃ ᒥᑦᑎᒪᑕᓕᐅᑉ ᐋᓐᓂᐊᕕᖓᓂ? ᐊᒻᒪᓗᑦᑕᐅᖅ, 

ᑲᔪᓯᑎᑕᐅᖁᓪᓗᒋᑦ ᒪᑐᐃᖓᑯᑖᕐᓂᕆᖃᑦᑕᖅᑕᖓᓂᒃ ᐆᑦᑑᑎᖃᕐᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᑰᑎᖃᖅᑕᐅᔭᕐᒪᑦ ᑕᒪᑐᒪᑉ 

ᒥᒃᓵᓄᑦ. ᑕᒪᓐᓇ ᒥᑦᑎᒪᑕᓕᖕᒧᐃᓐᓇᖅ ᑐᕌᖓᔫᔭᙱᒻᒪᑦ ᑕᐅᑐᖦᖢᒍ. ᐃᓛᒃ, ᖃᐅᔨᒪᔪᖓᐅᒐᓗᐊᖅ ᒥᑦᓯᒪᑕᓕᐅᑉ 

ᒥᒃᓵᓄᑦ ᐊᐱᖅᓱᖅᑐᖅ. ᑭᓯᐊᓂ ᓄᓇᕘᓗᒃᑖᓗᒃᑖᒧᑦᑕᐅᖅ ᑕᒪᓐᓇ ᐊᑕ’ᒪᑦ.  

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐃᖅᑲᓇᐃᔭᖅᑎᑖᖅᑎᑎᓪᓚᕆᓇᓱᓐᓂᕗᑦ ᐱᓪᓗᒍ ᖁᕕᐊᓱᓪᓗᕆᑦᑐᒍᑦ ᐅᓪᓗᒥᒧᑦ 

ᐱᒍᓐᓇᖅᓯᒪᔭᑦᑎᓐᓂᒃ ᐃᖅᑲᓇᐃᔭᖅᑎᕗᑦ ᑕᑯᓐᓈᖅᑐᒋᑦ. ᑭᓯᐊᓂ, ᐊᒥᒐᖅᓯᓪᓚᕆᑦᑐᒍᑦ ᐊᑦᑐᖅᓯᖃᑦᑕᖅᑐᓂᒃ 

ᓄᓇᕗᒻᒥᐅᓂᒃ. ᑖᒃᑯᐊ ᐃᖅᑲᓇᐃᔭᖅᑎᑖᕋᓱᐊᕐᓂᕆᓪᓚᕆᑦᑕᕗᑦ ᓴᖑᒋᐊᖅᑎᑦᑎᒍᓐᓇᓚᐅᖅᑑᒐᓗᐊᖅ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖅᑐᑕ ᓄᖅᑲᖅᑕᐃᓕᑎᑦᑎᓪᓗᑕᓗ. ᑕᕝᕙᓂ ᐱᒐᓱᐊᖅᑐᖃᑦᑎᐊᖅᑐᐊᓘᒻᒪᑦ 

ᐃᖅᑲᓇᐃᔮᓂᓪᓗ ᑲᑐᔾᔨᑎᑦᑎᒐᓱᑦᑎᓪᓗᑕ. ᒫᓐᓇ ᐃᖅᑲᓇᐃᔭᖅᑎᕗᑦ ᑭᐅᑦᑎᐊᖅᑐᐊᓘᖃᑦᑕᖅᓯᒪᒻᒪᑕ 

ᖁᔭᓐᓇᒦᖅᑕᐅᒍᑎᖃᖃᑦᑕᖅᑐᑎᓪᓗ ᑮᓇᐅᔭᖅᑖᖅᑎᑕᐅᒃᑲᓐᓂᖅᑐᑎᑦ.  

 

ᐸᕐᓇᒃᓯᒪᒐᑦᑕ ᐃᖅᑲᓇᐃᔭᖅᑎᑖᕋᓱᐊᓪᓚᕆᓪᓗᑕ ᑲᔪᓯᓗᑕ ᐊᑐᓕᖅᑎᓪᓗᒋᑦ ᑕᒪᒃᑯᐊ ᐅᖃᐅᓯᕆᕋᑖᖅᑕᒃᑲ 

ᐸᖅᑭᑦᑎᔪᓐᓇᕐᓂᐊᕋᑦᑕ ᓄᓇᕗᒻᒥᐅᓂᑦ ᐸᖅᑭᔭᐅᔭᕆᐊᖃᕐᓂᖏᑦ ᒪᓕᓪᓗᒋᑦ, ᐊᒻᒪᓗ ᒥᑦᑎᑕᒪᓕᒻᒥᐅᑕᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᐱᓕᕆᓇᓱᐊᖅᑎᓪᓗᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᒫᑦᓯᐅᓚᐅᖅᑐᒥ ᖁᐊᖅᓵᓪᓚᕆᓚᐅᕋᒪ ᑐᓴᕆᐊᔅᓴᖅ ᒥᓂᔅᑕᒥᒃ ᒥᑦᑎᒪᑕᓕᖑᓇ ᓇᓗᓇᐃᖅᑕᐅᓯᒪᒻᒪᑦ 

ᐃᓐᓄᒐᓐᓂᙱᑦᑐᓂᑦ ᐃᖅᑲᓇᐃᔮᖃᕐᖓᑕ ᓄᓇᓕᖓᓂ ᐋᓐᓂᐊᖅᑕᐃᓕᓕᕆᓂᕐᒨᖓᔪᓂᑦ. ᑐᑭᓯᓯᒪᐃᓐᓇᓲᖑᒐᒪ 

ᐋᓐᓂᐊᓯᐅᖅᑎᒐᓛᓘᓱᒋᓪᓗᒋᑦ ᓄᓇᓕᑦᑎᐊᕚᓗᑦᑎᓐᓄᑦ ᐃᖅᑲᓇᐃᔭᕆᐊᕈᒪᔪᐃᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᐱᒡᒐᓇᖅᓯᓯᒪᔪᕐᔪᐊᕌᓘᒻᒪᖔᖅ ᐋᓐᓂᐊᓯᐅᖅᑎᓂᒃ 

ᐃᖅᑲᓇᐃᔭᖅᑎᑖᕋᓱᒋᐊᔅᓴᖅ ᒥᑦᑎᒪᑕᓕᒻᒥ? ᐊᒻᒪᓗ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᐃᓕᐅᕐᒪᖔᖅ 

ᐃᖅᑲᓇᐃᔭᖅᑎᑖᕋᓱᐊᖅᑐᑎᒃ ᐃᖅᑲᓇᐃᔭᕋᔭᖅᑐᓂᒃ ᒥᑦᑎᒪᑕᓕᐅᑉ ᐋᓐᓂᐊᕕᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᒃᑯᐊ ᐃᖅᑲᓇᐃᔭᖅᑎᑖᕋᓱᐊᖅᑐᑕ ᐱᔭᕆᐊᑐᔪᖅᓯᐅᖃᑦᑕᖅᑕᕗᑦ, ᒪᓕᒐᓕᐅᖅᑎ ᓱᓕᔪᖅ ᑖᓐᓇ ᒥᑦᑎᒪᑕᓕᒃ 

ᑕᐃᔭᐅᓯᒪᓕᕐᖓᑦ ᐋᓐᓂᐊᕕᒻᒥ ᐃᖅᑲᓇᐃᔮᖏᑦ ᐃᓐᓄᒐᕐᓂᙱᑦᑐᐊᓘᒋᐊᖏᑕ. ᐊᒻᒪ ᐊᓂᒍᖅᓯᒪᔪᖏᑦ ᓈᓴᐅᑏᑦ 

ᑕᑯᓐᓈᖅᑐᑎᒍᑦ ᓇᓗᓇᐃᕈᓐᓇᖅᓯᒪᔭᕗᑦ ᑕᐃᒪᐃᑦᑑᒻᒪᑦ, ᐃᓚᒋᔭᐅᒻᒪᑦ ᓄᓇᓕᓐᓄᑦ ᐱᔭᕆᐊᑐᔪᓄᑦ 

ᐃᓐᓄᒐᓱᒋᐊᖏᑕ.  

 

ᐊᒥᓱᓂᑦ ᐱᒡᒐᓇᖅᑐᖅᓯᐅᖃᑦᑕᕋᑦᑕ ᐊᑦᑐᖅᓯᖃᑦᑕᖅᑐᓂᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ, ᐊᒻᒪᓗ 

ᐃᓪᓗᔅᓴᖃᙱᓐᓂᖅ ᐃᖅᑲᓇᐃᔭᖅᑎᖏᖕᓄᑦ, ᐊᒻᒪᓗ ᖃᑦᑏᓐᓇᐅᓗᐊᕐᓂᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓪᓗᔅᓴᐃᑦ. ᐊᒻᒪᓗᑦᑕᐅᖅ, ᐸᐃᕆᕕᖃᑦᑎᐊᙱᓐᓂᖏᑦ ᐃᖅᑲᓇᐃᔭᕐᕕᒻᒥᓗ ᑲᑉᐱᐊᓵᕆᓂᐅᖃᑦᑕᖅᑐᐃᑦ ᐊᒻᒪᓗ 

ᐃᖅᑲᓇᐃᔭᑯᑖᓗᐊᕐᓂᑯᒧᑦ ᑕᖃᖃᑦᑕᕐᓂᖏᑦ. 

 

ᐃᑲᔪᖁᔭᐅᕖᙵᓂᖅᓵᓘᑎᓪᓗᒋᑦ ᑕᖃᐃᖅᓯᕐᕕᖃᕆᐊᖃᖃᑦᑕᑎᒻᒪᑕ ᑕᖃᐃᖅᓯᕐᕕᖅᑖᖅᑎᖁᒐᓗᐊᕋᑦᑎᒍᑦ. 

ᑕᒪᒃᑯᐊᕈᓘᔮᓗᐃᑦ ᐱᓕᕆᐊᕆᔭᕗᑦ. ᐅᖃᐅᓯᕆᑐᐃᓐᓇᕈᒪᙱᑦᑕᕋᓗᐊᒃᑲ ᓈᒻᒪᙱᑦᑎᑦᑎᔪᐃᑦ ᑕᕝᕘᓇ 

ᐃᖅᑲᓇᐃᔭᖅᑎᑖᕋᓱᐊᓪᓚᕆᓐᓂᑦᑎᒍᑦ ᐊᓯᐊᒍᓪᓗ ᐱᒋᐊᖅᑎᔅᓯᒪᔭᑦᑎᒍᑦ. 

 

ᐱᒋᐊᖅᑎᑦᑎᓐᓂᐅᓴᒻᒥᒐᑦᑕᑦᑕᐅᖅ ᐃᖅᑲᓇᐃᔭᖅᑎᑖᕋᓱᐊᓪᓚᕆᓐᓂᕐᒥᒃ ᐱᕙᓪᓕᐊᔪᓕᕆᔨᓂᑦ ᐊᑐᕐᓗᑕ ᐊᕐᕌᒎᓐᓂᒃ 

ᒪᕐᕉᓂᐊᖅᑐᓂᒃ ᐃᖅᑲᓇᐃᔭᖅᑎᑖᒃᑲᓐᓂᕈᑎᒋᔪᒪᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᖕᓂᒃ ᐃᑲᔪᕈᓐᓇᕈᑦᑕ ᕼᐊᒻᓚᒃᑯᓪᓗ ᐃᑲᔪᕈᓐᓇᖅᐸᑕ 

ᐅᖃᖃᑎᒌᒃᓯᒪᒐᓐᓄᒃ ᒪᐃᔭᓗ ᐃᑲᔪᕈᒪᓂᖅᐳᑦ ᓴᖅᑭᔮᖅᑐᖅ ᑕᒪᓐᓇ ᐋᓐᓂᐊᓯᐅᖅᑎᖃᖁᒪᑦᑎᐊᕋᑦᑕ ᒥᑦᑎᒪᑕᓕᒻᒥ. 

ᐅᖃᖅᑎᑦᑎᔩ, ᐅᖃᐅᔾᔭᐅᓯᒪᒐᒪ ᐃᓗᐊᙱᓕᐅᕈᑎᖃᖃᑦᑕᖅᓯᒪᒻᒪᒡᒎᖅ ᑕᐃᑲᓂ (ᑐᓵᔨᑎᒎᓕᖅᑐᖅ) 

ᐊᖓᔪᖅᑳᖃᕐᕕᑉ (ᑐᓵᔨᑎᒎᕈᓐᓃᖅᑐᖅ) ᑎᑎᕋᕐᕕᖓᓂ ᐸᖕᓂᖅᑑᕐᒥ ᐃᓗᐊᙱᓕᐅᕈᑎᑕᖃᖅᑰᕐᒪᑦ 

ᐋᓐᓂᐊᓯᐅᖅᑎᑖᕋᓱᐊᕐᓂᕐᒥᒃ ᑕᒪᓐᓇ ᐋᖅᑭᒋᐊᖅᑕᐅᓯᒪᓕᕐᒪᖔᑦ ᓂᕆᐅᒋᕙᕋ. 

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐋᓐᓂᐊᓯᐅᖅᑎᖃᙱᓗᐊᖅᑎᓪᓗᒋᑦ ᒥᑦᑎᒪᑕᓕᒻᒥᐅᓂᒃ ᑭᖑᕙᖅᐸᑦᑐᓪᓗ ᐃᖢᐊᖅᓴᐅᑎᓂᒃ 

ᐊᒻᒪᓗ ᐋᓐᓂᐊᖃᖅᑐᑦ ᐊᑲᐅᒍᓐᓃᖅᐸᓪᓕᐊᑐᐃᓐᓇᖅᐸᖦᖢᑎᑦ. ᐊᒻᒪᓗ, ᑐᐊᕕᕐᓇᖅᑐᒃᑯᑦ 

ᐊᐅᓪᓚᕈᔾᔭᐅᓂᖅᓴᐅᓯᑐᐃᓐᓇᕆᐊᖃᖅᓱᑎᑦ. ᑕᒪᓐᓇ ᑲᔪᓯᑦᓯᐊᙲᓐᓇᕈᑎᐅᒍᓐᓇᕐᒪᑦ.  

 

ᒥᓂᔅᑕᐅᔪᖅ ᑲᔪᓯᑦᑎᐊᕈᓐᓇᕐᒪᑦ ᒥᑦᑎᒪᑕᓕᒃ ᐋᓐᓂᐊᕐᕕᒃ ᓈᒻᒪᑦᓯᐊᖃᑦᑕᕈᑎᑦ ᐃᖅᑲᓇᐃᔭᖅᑏᑦ, 

ᑐᐊᕕᕐᓇᖅᑐᓄᑑᙱᑦᑐᖅ ᒪᑐᐃᖓᒍᓐᓇᕐᓗᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᑐᓴᕈᓐᓇᖅᑰᖅᐸᕋᐃᓛᒃ ᑕᖃᒻᒪᑦ ᒪᓕᒐᓕᐅᖅᑎᕗᑦ ᓄᓇᓖᓛᒃ ᑐᐊᕕᕐᓇᖅᑐᐃᓐᓇᕐᓄᑦ 

ᒪᑐᐃᖓᑐᐃᓐᓇᖃᑦᑕᕈᓐᓇᙱᓐᓇᑉᑎᒍᑦ ᑕᑯᕌᖓᑦᑎᒍᑦ. ᐃᖅᑲᓇᐃᔭᑭᑦᓴᕐᓂᖅ ᑕᐃᒪᐃᑦᑑᕙᒻᒪᑦ. ᐃ’, 

ᓴᖅᑭᐸᓪᓕᐊᑦᓯᐊᖅᑑᒐᓗᐊᑦ ᐃᖅᑲᓇᐃᔭᖅᑎᑕᖃᑦᓯᐊᕐᓂᖅ ᑲᔪᓯᕙᓪᓕᐊᕈᑎᒋᓇᓱᐃᓐᓇᖅᓱᑎᒍᓪᓗ. ᑭᓯᐊᓂᑦᑕᐅᖅ, 

ᓱᓕ ᐱᔭᑦᓴᖃᓪᓚᕆᒃᑲᑉᑕ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᑎᒍᒥᐊᑦᓴᐃᓐᓇᕐᓂᕐᒥᒃ ᐃᖅᑲᓇᐃᔭᖅᑎᓄᑦ.  

 

ᐸᖕᓂᖅᑑᕐᒥᓪᓕ ᐊᓪᓚᕝᕕᒃ ᐱᓪᓗᒍ, ᓴᙱᓕᖅᐹᓪᓕᑎᒐᓱᑦᓯᒪᔭᕋᓗᐊᕗᑦ ᐃᖅᑲᓇᐃᔭᖅᑎᓂᒃ ᑲᒪᕙᓐᓂᐅᔪᖅ 

ᐃᓱᐊᖅᓴᐃᔨᓂᒃ. ᑕᒪᒃᑯᐊ ᐃᖏᕐᕋᑦᓯᐊᓂᖅᓴᐅᖃᑦᑕᖁᑉᓗᒋᑦ ᐃᓱᐊᖅᓴᐃᕖᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᕝᕕᒃ. 

 

ᐊᐱᖅᑯᑦ 1211 – 6(2): ᐃᒥᖅᑕᕐᕕᒃ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᐅᓕᖅᑐᒧᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᐃᒡᓗᓕᕆᔨᒃᑯᓐᓄᓪᓗ. ᐅᖃᖅᑏ, ᐃᖅᑲᓇᐃᔮᖑᓯᒪᔪᑦ ᓴᓂᑭᓗᐊᕐᒥ 

ᐱᓕᕆᐊᖑᕙᓪᓕᐊᓯᒪᒻᒪᑦ ᓄᓇᓕᐅᑉ ᐃᒥᖅᑕᕈᑎᒋᕙᑦᑕᖓᑦ. ᒪᓂᒪᑎᑦᓯᒍᑕᐅᓚᐅᖅᓯᒪᔪᖅ ᐃᖅᑲᓇᐃᔮᑦᓴᐅᓂᖓ 

ᒫᑦᓯ 20, 2023 ᐅᑭᐅᒃ ᒪᕐᕉᓕᖅᑑᒃ. ᑖᓐᓇᓗ ᐅᖃᐅᓯᐅᓯᒪᓪᓗᓂ ᒐᕙᒪᒃᑯᒡᒎᖅ ᓴᓇᒋᐊᓯᒍᒫᖅᐳᑦ ᓄᑖᒥᒃ 

ᐃᒥᖅᑕᕐᕕᑦᓴᒧᑦ ᔫᓂ 2024-ᒥ. ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᖃᓄᓕᖓᓕᕐᓂᖓᓂᒃ ᑖᓐᓇ 

ᐃᖅᑲᓇᐃᔮᖑᕙᓪᓕᐊᔪᖅ? ᖁᔭᓐᓇᒦᒃ, ᐅᖃᖅᑏ.’ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᑦ ᐊᒻᒪ ᐱᖁᑎᕐᔪᐊᓕᕆᓂᕐᒧᓪᓗ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᐊᑎᑉᐸᕋᓗ ᒪᓕᒐᓕᐅᖅᑎᐅᖃᑎᕗᑦ 

ᑕᓯᐅᔭᕐᔪᐊᕐᒧᑦ ᐅᑎᕈᓐᓇᑦᓯᐊᓕᕐᒥᒻᒪᑦ ᑲᑎᒪᕕᒻᒧᑦ. ᐅᖃᖅᑏ, ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᖁᑎᕐᔪᐊᓕᕆᔨᒃᑯᑦ 

ᐱᓕᕆᕝᕕᐊ ᑲᔪᓯᕙᓪᓕᐊᑦᓴᐃᓐᓇᖅᑐᑦ ᐱᓕᕆᐊᑦᓴᒥᖕᓂᒃ ᐃᒥᕐᒧᑦ ᓴᓗᒻᒪᖅᓴᐃᕝᕕᐅᕙᑦᑐᓂᑦ ᓴᓂᑭᓗᐊᖅ 

ᐃᓚᒋᖃᓯᐅᑦᓱᒍ. ᖃᐅᔨᒪᔭᒃᑯᓪᓕ, ᐱᕙᓪᓕᐊᑦᓴᐃᓐᓇᖅᑐᖅ. 

 

ᓴᓇᒪᓂᑦᓴᖓ, ᓴᓇᔭᐅᓂᑦᓴᖓᓗ ᓴᓂᑭᓗᐊᕐᒦᑦᑐᖅ ᑲᔪᓯᕙᓪᓕᐊᑐᐃᓐᓇᖅ, ᑲᔪᓯᕙᓪᓕᐊᒋᐊᖃᕐᓂᖓ ᒪᓕᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑐᓴᖅᑎᓐᓇᑉᑎᒍᑦ. ᐅᖃᖅᑏ, ᑕᒪᒃᑯᐊ 

ᑕᕆᐅᖃᖅᐸᓐᓂᖓ ᓴᓂᑭᓗᐊᕐᒥ ᐃᒥᖅᑕᕐᕕᖓᓂᒃ ᓴᓂᑭᓗᐊᑉ ᐅᖃᐅᓯᐅᓲᑐᖃᐅᒻᒪᑦ ᐊᕐᕌᒎᓴᐅᓕᖅᑐᓄᑦ. ᑕᒪᒃᑯᐊ 

ᓴᓗᒻᒪᖅᓴᐅᑏᑦ ᐊᑐᕆᐊᖃᖅᓯᒪᓕᖅᓱᑎᑦ ᐊᑦᑕᓇᙱᑦᑐᒥᒃ ᐃᒥᖃᑦᓯᐊᖁᑉᓗᒋᑦ. 

ᒪᐃ 2024-ᒥ ᒐᕙᒪᑐᖃᖃᒃᑯᑦ $2−ᒥᓕᐊᓐᓂᒃ ᑮᓇᐅᔭᓂᒃ ᑮᓇᐅᔭᖃᖅᑎᔪᒫᕐᓂᐊᖅᓯᒪᓚᐅᕐᒪᑕ ᐱᓕᕆᐊᓄᑦ 

ᐃᓚᖏᖕᓄᑦ. ᓄᑖᙳᕆᐊᖅᑕᐅᒍᑎᑦᓴᖏᓐᓂᓪᓗ ᐃᒥᖅᑕᕝᕕᑦᓴᓄᑦ ᓴᓗᒻᒪᖅᓴᐃᕝᕕᐅᔪᓂ. ᓴᓂᑭᓗᐊᕐᒥ, 

ᐃᒃᐱᐊᕐᔪᖕᒥ, ᐊᐅᓱᐃᑦᑐᒥ, ᒥᑦᑎᒪᓕᖕᒥ, ᑲᖏᖅᖠᓂᕐᒥᓪᓗ. 

 

ᐅᖃᖅᑏ, ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᐅᓪᓗᒥ ᖃᓄᐃᓕᖓᓕᕐᓂᖓᓂᒃ ᓴᓂᑭᓗᐊᕐᒥ ᐃᖅᑲᓇᐃᔮᖑᔪᖅ? 

ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒥᖅᑕᕐᕕᒻᒧᑦ ᓴᓗᒻᒪᖅᓴᐃᕕᒃ ᓴᓂᑭᓗᐊᕐᒥ 

ᖃᐅᔨᒪᒐᑉᑎᒍ ᐱᔾᔪᑕᐅᔪᖅ ᐱᐊᓗᐊᖅᐸᓐᓂᖓᓂᒃ ᐃᒥᖅᑕᕐᕕᖓᓂ. ᑲᒪᒋᕙᓪᓕᐊᔭᕗᑦ ᓄᑖᕐᒥᒃ 

ᓴᓗᒻᒪᑦᓴᐃᒍᑎᑦᓴᓄᑦ ᓴᓂᑭᓗᐊᕐᒧᑦ ᓄᓇᓖᓪᓗ ᐅᖃᖅᑕᐅᓯᒪᔪᑦ ᐱᕙᓪᓕᐊᔭᐅᓂᑦᓴᖏᑦ ᓴᓇᒪᓂᑦᓴᖏᑕ 

ᓴᓇᔭᐅᓂᑦᓴᖏᑕᓗ ᑲᔪᓯᕙᓪᓕᐊᕙᓪᓕᐊᓂᖏᑦ ᑐᓴᖅᑎᒃᑲᓐᓂᕈᒫᖅᐸᕋ ᓄᑖᓂᒃ ᑐᓴᕋᑦᓴᓕᕐᒥᒍᒪ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᔪᖅ ᐃᓪᓗᒨᖅᓯᔪᒻᒪᑦ ᓄᓇᕗᑦ ᒐᕙᒪᒃᑯᑦ 

ᐃᒥᖅᑕᕈᑎᓄᑦ ᐸᕐᓇᐅᑎᒥᖕᓂᒃ 2023 ᐅᐱᕐᖔᖑᑎᓪᓗᒍ ᐃᑦᓯᕙᓂᖃᖅᑎᓪᓗᑕ. ᒪᓕᒐᓕᐅᖅᑎᐅᖃᑎᒃᑲ 

ᐃᓚᒋᓪᓗᒋᑦ ᐅᖃᖃᑦᑕᖅᓯᒪᓂᖏᑦ ᐱᒻᒪᕆᐅᓂᖓᑕ ᐱᖁᑎᒋᔭᖏᑦ ᐊᑦᑕᕐᓇᙱᑦᑐᒥᒃ ᖃᖓᓕᒫᑦᓯᐊᖅ 

ᐊᑐᐃᓐᓇᖃᑦᑕᖁᓪᓗᒋᑦ ᐃᒥᖅᑕᕐᕕᒻᒥᒃ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᑐᓴᕋᑦᓴᒥᒃ ᑕᒪᑐᒪᑉ ᐸᕐᓇᐅᑎᑉ ᐃᕕᖅᑎᑕᐅᓂᑦᓴᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕝᕕᕗᑦ ᑕᒪᓐᓇ 

ᓇᐅᑦᓯᖅᑐᑦᓯᐊᕋᓱᐃᓐᓇᕋᑉᑎᒍᑦ ᓄᓇᕗᒻᒥᐅᓪᓗ ᖃᐅᔨᒪᖁᑦᓯᐊᖅᓱᑎᒍᑦ ᐊᑦᑕᕐᓇᙱᑦᑐᒥᒃ ᐃᒥᖅᑕᕐᕕᕗᑦ ᐊᒻᒪᓗ 

ᒪᓕᒋᐊᓕᓐᓂᒃ ᐃᒥᖅᑕᕐᕕᐅᕙᑦᑐᓄᑦ ᒪᓕᑦᓯᐊᕐᒪᑦ. ᑖᒃᑯᐊ ᐃᒥᖅᑕᕐᕕᓐᓄᑦ ᐸᕐᓇᐅᑎ ᐱᓪᓗᒍ, ᑐᕌᒐᖃᓪᓗᐊᑕᕋᑉᑕ 

ᑕᒪᑐᒧᖓ ᐱᓇᓱᐊᖃᑎᒋᕙᑦᑕᕗᑦ ᐃᓚᒋᓪᓗᑎᒍᑦ ᓯᕗᓕᐅᕈᑎᕙᓪᓕᐊᓇᓱᒃᑕᕗᑦ. 

 

ᐊᒻᒪᓗ ᓴᓇᒋᐊᓕᒃ ᐱᔭᕆᐊᖃᓚᖓᒻᒥᒻᒪᑕ ᑮᓇᐅᔭᖅᑐᕈᑎᒋᓪᓗᒋᑦ. ᓱᓕᓗ ᐃᓕᓐᓂᐊᖅᑎᑦᓯᓂᖃᖃᑦᑕᕈᒫᕐᒥᔪᑦ 

ᐊᐅᓚᑕᐅᓂᑦᓴᖏᑕ ᑕᒪᒃᑯᐊ ᓴᓇᔭᐅᔭᕆᐊᖃᖅᑐᑦ ᐃᒡᓗᐃᑦ. ᑕᒪᒃᑯᐊ ᒪᓕᒋᐊᖃᖅᑕᕗᑦ ᐊᖑᒪᑦᓯᐊᕈᓐᓇᖁᑉᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 1212 - 6(2): ᖃᐅᔨᓴᑦᑎᐊᖏᓐᓂᖏᑦ ᓱᕈᓰᑦ ᐱᓯᒪᔭᐅᔪᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕈᒪᑉᓗᒍ ᐃᓄᓕᕆᔨᒃᑯᑦ ᒥᓂᔅᑕᖓᑦ, ᓯᕗᓪᓕᖅᐹᒥᒃ 

ᐅᖃᖅᑳᕐᓗᖓ ᐅᖃᖅᑲᐅᔭᖏᑦ ᐅᐊᑦᓯᐊᖅ ᐃᓄᓕᕆᔩᑦ ᑐᙵᓱᑦᑎᑕᐅᖃᑦᑕᖁᓪᓗᒋᑦ ᐅᖃᖅᑲᐅᖕᒪᑦ, 

ᐊᑦᑕᓇᖅᑕᐃᓕᓂᕐᒧᑦ ᑭᒃᑯᓕᒫᓂᒃ ᐱᓕᕆᕙᓐᓂᕐᒥᒃ ᐱᔪᓐᓇᓂᕐᒥᒍᑦ ᐊᑦᓱᕈᐃᓐᓇᕐᒪᑕ ᐱᓇᓱᐊᖅᐸᑦᓱᑎᑦ. 

ᐃᓱᒫᓘᑎᖃᖅᑐᖃᕌᖓᓪᓗ ᑭᒃᑯᓕᒫᑦ ᐱᔨᑦᓯᖅᑕᐅᕙᓐᓂᖏᓐᓄᑦ ᑭᒃᑯᐃᑦ. ᑖᒃᑯᐊ ᓴᐃᒻᒪᖅᓴᐃᒐᓱᓐᓂᕐᒧᑦ 

ᐱᒐᓱᑉᐸᑦᑕᖏᑦ ᑐᙵᓱᑦᑎᔪᒪᓪᓗᒋᓪᓗ ᐃᖅᑲᓇᐃᔭᖅᑏᑦ ᐃᓚᖏᑦ. ᐅᓐᓂᕐᓗᕝᕕᐅᒍᓐᓇᓲᖑᔪᑦ ᑕᒪᑐᒧᖓ 

ᓴᐃᒪᖃᑎᒌᑉᐸᓪᓕᐊᓂᕐᒧᑦ ᑐᕌᖓᒍᓐᓇᖅᑐᒧᑦ. 

ᐅᖃᖅᑏ, ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑑᒃ ᒪᓕᒐᓕᐅᖅᑎᐅᖃᑎᒃᑲᓗ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ 

ᑮᓇᐅᔭᖁᑎᖏᓐᓄᑦ ᐃᓱᒫᓗᑕᐅᔪᓂᒃ ᐃᓅᓱᑦᑐᓂᒃ ᓄᑕᖅᑲᓂᓪᓗ ᐃᓄᓕᕆᔨᒃᑯᓐᓄᑦ ᐃᓗᐊᓃᑦᑐᓂᑦ. ᑕᐃᑉᓱᒪᓂ 

ᑕᐅᑐᓗᐊᑕᔪᒐᑉᑕ ᐱᔾᔪᑕᐅᓗᐊᑕᐸᑦᑐᓂᒃ ᐃᓘᓐᓈᓄᑦ ᑕᐅᑐᓇᓱᑦᑎᓪᓗᒍ ᐋᖅᑭᒍᑎᐅᒍᓐᓇᖅᑐᓂᒃ 

ᐃᓱᒫᓘᑕᐅᑦᓴᐃᓐᓇᖅᐸᒻᒥᒻᒪᑦ ᓄᓇᕗᑦ ᓯᓚᑖᓅᖅᑕᐅᕙᑦᑐᑦ ᐃᓅᓱᑦᑐᑦ ᓄᑕᖅᑲᐃᓪᓗ.  

 

ᐃᓕᑕᕆᒐᓗᐊᖅᓱᒍ ᐊᖅᓱᕉᑕᐅᕙᒻᒪᑦ ᓇᐅᑦᑎᖅᓱᖅᑕᐅᒐᓱᐊᖅᓱᑎᒃ ᑕᒪᒃᑯᐊᑦ ᑲᒪᒋᔭᐅᔭᕆᐊᓖᑦ. ᑭᓯᐊᓂᑦᑕᐅᑉ 

ᐃᓱᒫᓗᑎᖃᐅᔪᒻᒥᒻᒪᑦ ᐱᕕᖃᑦᑎᐊᕋᓗᐊᕐᒥᖕᒪᑦ ᑲᒪᒋᔭᐅᒍᓐᓇᓪᓗᐊᕐᑐᑦ ᓄᓇᕗᒻᒥᑦ. ᒥᓂᔅᑕᐅᔪ ᐅᓪᓗᒥᑦ 

ᑐᓴᖅᑎᑦᑎᔪᓐᓇᖅᐸ ᖃᖓᐅᑉ ᐱᓕᕆᓇᓱᖕᒪᖔᑕ ᐱᔨᑦᓯᕋᐅᑎᖃᕐᓂᖅᓴᐅᖁᓪᓗᒍ ᓄᓇᕗᒻᒥ ᓄᑕᖃᓂᑦ 

ᐃᓅᓱᒃᑐᓄᓪᓗ? ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓈᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ ᐊᒻᒪᓗ 

ᖁᔭᓐᓈᒦᒃ ᐃᑲᔪᖅᓱᐃᑦᑎᐊᕋᕕ ᐃᓄᓕᕆᔨᒃᑯᑦ ᐱᓕᕆᐊᖃᑦᑕᖅᑕᖏᑦ ᐅᖁᒪᐃᑦᑑᖃᑦᑕᖓᑕ. ᑕᐃᒪ ᐃᓄᓕᕆᔨᒃᑯᑦ 

ᖃᓄᖅᑑᕋᓱᐊᖅᓯᒪᖃᑦᑕᕐᖓᑕ ᐱᓗᐊᖅᑐᒥᒃ ᑕᐃᒃᑯᐊ ᐅᓂᒃᑳᓕᐊᖑᓯᒪᔪᐃᑦ ᓴᖅᑭᓚᐅᖅᑎᓪᓗᒋᑦ ᖃᓄᖅ 

ᐋᖅᑭᒋᐊᕈᑎᒃᓴᐃᑦ ᐊᒥᓲᓯᒪᒻᒪᑕ ᑎᒍᒥᐊᖅᑕᑦᑎᓐᓂᒃ, ᑕᐃᒪ ᐃᓄᓕᕆᔨᒃᑯᑦ ᐱᓕᕆᐊᕆᖃᑦᑕᕐᑕᖏᑦ ᒫᓐᓇᒧ ᓱᓕ 

ᐊᐅᓚᓂᐅᔪᐃᑦ ᐊᖅᑭᒋᐊᒃᑲᓐᓂᕆᐊᖃᖅᓯᒪᓂᖓ ᐱᔾᔪᑎᒋᓪᓗᒍᑦ. ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᔪᒍᑦ ᐱᓗᐊᖅᑐᒥᒃ 

ᖃᓄᒃᑲᓐᓂᖅ ᐊᐅᓚᓂᖃᑦᑎᐊᒃᑲᓐᓂᕈᓐᓇᕐᒪᖔᑕ ᐱᓯᒪᔭᐅᔪᐃᑦ ᐅᕝᕙᓗ ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᐃᑦ.  

 

ᑕᐃᒫᒃ ᒫᓐᓇᒧᑦ ᐃᖅᑲᓇᐃᔭᖅᑏᑦ ᐱᓕᕆᐊᕆᖃᑦᑕᖅᑕᖏᑦ ᑖᒃᑯᐊᑦ ᓱᕈᓰᑦ ᐅᕝᕙᓗ ᐃᓅᓱᑦᑐᐃᑦ ᖃᓄᒃᑲᓐᓂᖅ 

ᐊᖅᑭᒋᐊᒃᑲᓐᓂᕈᑎᒃᓴᑲᓐᓂᕐᓂ ᖃᓄᖅᑑᕋᓱᐊᖅᓯᒪᔪᒍᑦ. ᐱᓗᐊᖅᑐᒥᒃ ᐃᖅᑲᓇᐃᔭᖅᑏᑦ ᕿᒥᕐᕈᕙᓪᓕᐊᓯᒪᔪᐃᑦ ᑭᓱᑦ 

ᐊᑐᐃᓐᓇᐅᒃᑲᓐᓂᕈᓐᓇᖅᑲᑦ, ᑭᓲᑦ ᐊᐅᓚᓂᖃᑦᑎᐊᒃᑲᓐᓂᕈᓐᓇᖅᑲᑦ, ᖃᓄᒃᑲᓐᓂᖅ ᐊᐅᓚᓂᕐᒧᓪᓘᓐᓃᑦ 

ᐱᔾᔪᑎᒋᙳᐊᕐᓗᒍ ᖃᓄᒃᑲᓐᓂᖅ ᐊᖅᑭᒋᐊᒃᑲᓐᓂᕈᓐᓇᖅᑭᑕ ᑕᕝᕘᓇ.  

 

ᐅᒥᖕᒪᒃᑯᑦᑕᐅᖅ ᐱᓕᕆᖃᑎᒋᖃᑦᑕᖅᓯᒪᒐᑦᑎᒍᑦ ᖃᓄᒃᑲᓐᓂᖅ ᑕᐃᒃᑰᓇ ᐊᖅᑭᒋᐊᒃᑲᓐᓂᕈᓐᓇᖅᑲᑦ 

ᐊᔾᔨᒌᖏᑦᑑᑕᓂᑦ ᐅᓪᓗᒥᒧᑦ ᐱᓕᕆᕙᓪᓕᐊᖏᓐᓇᖅᑐᒍᑦ ᓱᕈᓰᑦ ᐊᒻᒪᓗ ᐃᓅᓱᑦᑐᐃᑦ 

ᑲᒪᒋᔭᐅᑦᑎᐊᒃᑲᓂᕈᓐᓇᕐᓂᖏᑦ. ᐊᐱᖅᑯᑎᒋᔭᖓᑦ ᐅᓇᔅᓴᐃᓐᓇᐅᔪᓐᓇᕐᓗᒎᓚᖏᑦᑐᖓ ᐊᒥᓲᒻᒪᑕ ᑎᒍᒥᐊᖅᑕᖏᑦ 

ᑕᐃᒪ ᐱᔾᔪᑎᒋᓪᓗᒍᑦ ᓇᓗᓇᐃᖅᓯᑦᑎᐊᖏᒃᑲᓗᐊᖅᑐᖓ ᑭᓯᐊᓂ ᐊᖏᔫᒻᒪᑦ ᑖᒃᑯᐊᑦ ᐱᓕᕆᐊᕆᕙᓪᓕᐊᔭᕗᑦ 

ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏᒃ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓯᕗᓪᓕᖅᐹᓚᒋᐊᕈᑏ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᒃ. ᐊᓕᐊᓇᐃᑦ ᐃᓄᓕᕇᔨᒃᑯᑦ ᐃᖅᑲᓇᐃᔭᖅᑎᑖᒃᑲᓐᓂᕋᓱᑦᑎᐊᕐᒪᑕ 

ᐊᖓᔪᖅᑳᖑᐊᖑᒃᑲᓐᓂᕈᓐᓇᖅᑐᑦ ᓄᓇᕗᒻᒥᑦ ᐊᒻᒪᓗ ᓄᓇᕗᒻᒥᑦ ᐱᔨᑦᓯᕈᓐᓇᓕᖅᑐᑦ ᓄᑕᖅᑲᓂᒃ ᐃᓄᓱᑦᑐᓂᓪᓗ 

ᐱᔫᒐᓗᐊᑦ ᑲᔪᓯᓐᓇᖃᑦᑎᐊᕋᓗᐊᖅᖢᓂ ᑐᖓᐅᑦᓯᕙᑦᑐᓪᓗ ᐱᒻᒥᒻᒪᑕ ᐃᓱᒫᓘᑕᐅᕙᒃᑐᓪᓗ ᐱᔨᑦᓯᕋᐅᑎᐅᕙᒃᑐᓂᒃ 

ᓄᑕᖅᑲᓄᑦ ᐃᓅᓱᒃᑐᓄᓪᓗ ᓄᓇᕗᒻᒥ. ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸᑦ ᓱᒻᒪ ᐃᓄᓕᕆᔨᒃᑯᑦ ᐱᔨᑦᓯᕋᐅᑏᑦ 

ᓈᒻᒪᓂᒃᓯᒪᖏᒻᒪᖔᑕ ᑕᐃᑲᓂ ᐃᖃᓗ’ᑑᑎᐊᒥᒃ ᐸᐃᕆᑦᑎᕕᐅᓚᐅᖅᑐᒥᒃ ᐊᒻᒪ ᐃᓄᓱᒃᑐᓄᓪᓗ ᓇᒫᓂᓚᐅᖏᒻᒪᖔᑦ 

ᐱᔨᑦᓯᖅᑕᐅᓂᖏᑦ ᐃᓄᒃ ᑕᐃᑲᓂᒃ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᒃ. ᑕᐃᒃᑯᐊ ᒐᕙᒪᒃᑯᑦ 

ᐊᖏᖃᑎᒌᒍᑎᒥᒃ ᐱᖃᖃᑦᑕᕐᖓᑕ ᐱᓗᐊᖅᑐᒥᒃ ᓱᕈᓯᕐᒥᒃ ᐃᓅᓱᒃᑐᓂᒃ ᐱᓯᒪᔭᐅᔪᖃᖅᑎᓪᓗᒍ ᑕᐃᓇᑦᑕᐅ ᑕᐃᒫᒃ 

ᐊᐅᓚᓂᖃᓚᐅᕐᖓᑦ ᐊᒻᒪᓗ ᐃᓄᓕᕆᔨᒃᑯᑦ ᖃᐅᔨᓴᕐᔫᒥᔭᐃᓐᓇᕆᐊᖃᓲᖑᒻᒪᑕ ᓱᕈᓰᑦ ᑲᒪᒋᔭᐅᓂᖏᑕ ᒥᔅᓵᓄᑦ. 

ᐊᒻᒪᓗ ᐊᖏᕈᑎᐅᓯᒪᔪᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ ᐊᖅᑮᖃᑎᒋᓯᒪᔭᕗᑦ ᑕᐃᒃᑯᐊ ᐊᐅᓚᑎᔨᐅᔪᐃᑦ. ᑕᐃᒪ 

ᐅᓪᓗᒥᒧᑦ ᐃᓲᒪᓘᑎᐅᖃᑦᑕᓚᐅᖅᑐᐃᑦ ᖃᐅᔨᓴᖅᑕᐅᖏᓐᓇᖅᓯᒪᓚᐅᖅᑐᐃᑦ ᖃᓄᒃᑲᓐᓂᖅ 

ᐊᖅᑭᒋᐊᒃᑲᓐᓂᖅᑐᔅᓴᐅᒻᒪᖔᑕ, ᖃᓄᒃᑲᓐᓂᖅ ᐃᖅᑲᓇᐃᔭᖅᑏᑦ ᐊᔾᔨᒋᙱᑕᖓᓂᑦ 

ᐊᖅᑮᒌᐊᒃᑲᓐᓂᕈᓐᓇᖏᒃᑲᓗᐊᕐᒪᖔᑕ ᐊᑦᑕᓇᖅᑐᒦᖁᓇᒋᑦ ᓱᕈᓰᑦ  ᐊᒻᒪᓗ ᐃᓅᓱᑦᑐᐃᑦ. 

 

ᑕᐃᓐᓇ ᐱᔾᔪᑎᒋᓪᓗᒍᑦ ᐃᓗᓕᑯᓗᖏᑦ ᐅᖃᐅᓯᕆᓗᐊᕈᓐᓇᖏᑕᕋᓗᐊᒃᑲᑦ ᑭᓯᐊᓂ ᑕᐃᒃᑯᐊᑦ 

ᑲᒪᒋᔭᐅᑕᐅᑎᒋᓯᒪᓚᐅᖅᑐᐃᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ ᑕᐃᑯᖓ ᖃᐅᑕᒫᑦ ᐳᓚᕋᐃᓐᓇᖃᑦᑕᓚᐅᖅᑐᐃᑦ 

ᖃᐅᔨᓴᕐᓂᖃᖅᑐᑎᒃ ᓱᕈᓰᑦ ᖃᓄᐃᖏᒃᑲᓗᐊᕐᒪᖔᑕ ᑕᐃᑲᓃᑦᑐᐃᑦ. ᑕᐃᓐᓇ ᐊᐅᓚᓂᕆᔭᖓᑦ 

ᐊᖅᑭᒋᐊᒃᑲᓐᓂᕆᐊᖃᖅᓯᒪᓂᖓ ᓇᓗᓇᓚᐅᕈᓐᓃᕐᖓᑦ ᓄᓇᓕᓂᓗ ᓴᖅᑭᒃᑕᐅᓯᒪᓕᖅᑐᓂᒃ ᑭᓯᐊᓂ ᑖᒃᑯᐊ 

ᐅᓪᓗᒥᒧᑦ ᖃᐅᔨᓴᖅᐸᓪᓕᐊᖏᓐᓇᖅᓯᒪᓚᐅᖅᑕᕗᑦ ᖃᓄᒃᑲᓐᓂᖅ ᐊᖅᑭᒋᐊᖅᑕᒃᓴᕆᒪᖔᑎᒍᑦ ᐊᑦᑕᓇᖅᑐᒥᖁᓇᒋᑦ 

ᓱᕈᓰᑦ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐃᑉᐹᓄᑦ ᑭᖑᓪᓕᖅᐹᕆᓚᐅᑲᒃᐸᕗᑦ, ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯ ᐊᓂᒍᓵᖅᑐᓂᒃ. ᓄᓇᖃᖅᑐᑦ ᑭᙵᓂᒃ 

ᐅᖃᐅᓯᖃᖅᐸᓛᓚᐅᕐᒪᑕ ᐸᓴᒍᑎᒋᔭᐅᔪᓂᒃ ᖃᓄᐃᓐᓂᖏᑕ ᐊᐅᓚᓂᖏᑕᓗ ᐃᓄᓕᕆᔨᒃᑯᑦ ᓇᔪᒐᖁᑎᖓᓐᓂ 

ᓄᓇᓕᖕᒥᒃ. ᒥᓂᔅᑕᐅᔪ ᑐᓴᖅᑎᑦᑎᔪᓐᓇᖅᐸ ᖃᓄᖅᑑᕆᐊᖅᓯᒪᓕᕐᒪᖔᑕ ᐃᓱᒪᐅᓪᓚᐅᑕᐅᔪᑦ ᐸᓴᒍᑕᐅᔪᓪᓗ 

ᐱᔾᔪᑎᒋᓪᓗᒋᑦ ᐊᒻᒪᓗ ᐱᓗᐊᖅᑐᒥᒃ ᖃᓄᐃᓕᐅᖅᓯᒪᓕᖅᐸᑦ ᖃᓄᐃᖏᑦᑎᐊᖁᓪᓗᒋᑦ ᐊᑦᑕᓇᖅᑐᒥᖁᓇᒋᑦ 

ᓄᑕᖅᑲᑦ ᐃᓄᓕᕆᔨᒃᑯᑦ ᐸᖅᑭᔭᖏᑦ. ᖁᔭᓐᓇᒦᒃ, ᐅᖃᖅᑏᒃ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. 

ᓯᕗᓪᓕᖅᐹᕆᓐᓇᖅᑕᕗᑦ ᐃᓄᓕᕆᔨᑯᑎᒍᑦ ᓱᕈᓯᕐᓂᑦ ᐊᑦᑕᓇᖅᑐᒦᖁᔨᖏᒃᑲᓗᐊᕋᑦᑕ. ᑕᐃᒪᙵᓕᒫᑦ ᑲᑎᒪᓂᐅᑉ 

ᐃᓗᐊᓂ ᐅᖃᖃᑦᑕᖅᓯᒪᔪᒍᑦ ᐊᖏᔪᖅᑳᙳᐊᕆᔭᐅᔪᓂᒃ ᑭᙳᒫᑦᑎᔪᒍᑦ. ᐃᓚᖏᑦ ᓄᓇᓖᑦ 

ᐊᖏᔪᖅᑳᙳᐊᖃᑦᑎᐊᖃᑦᑕᖏᒻᒪᑕ ᑖᓐᓇ ᐃᓚᖓᒍ ᐊᐳᕈᑎᐅᖃᑦᑕᖅᑐᖅ, ᐱᓗᐊᖅᑐᒥ ᐃᖅᑲᓇᐃᔭᖅᑏᑦ 

ᐱᓕᕆᒋᐊᖃᕋᓗᐊᖅᑐᑎᒃ ᐊᒡᓚᕝᕕᖕᒥᒃ ᓱᕈᓰᑦ ᓇᒧᙵᕐᕕᒃᓴᖃᖅᑎᓐᓇᒋᑦ ᐊᒡᓚᕝᕕᖕᒦᑎᑕᐅᖃᑦᑕᖅᓯᒪᖕᒪᑕ. 

 

ᑖᓐᓇ ᐅᓪᓗᒥᒧᑦ ᐊᑲᐅᖏᓕᐅᕈᑎᐅᓯᒪᓚᐅᕐᖓᑦ ᑖᓐᓇ ᐋᖅᑭᒋᐊᒃᑲᓐᓂᖅᑐᖅ ᑕᐃᒪᐃᑦᑐᑦ ᓱᕈᓯᕐᓂᑦ 

ᐱᓯᒪᑦᑎᔨᐅᑲᐃᓐᓇᕈᓐᓇᖅᑐᓂᑦ ᐊᔭᐅᕆᔾᔪᑎᖃᐃᓐᓇᕋᓗᐊᖅᑐᒍᑦ ᐊᒻᒪᓗ ᐸᐃᕆᕕᓐᓅᖃᐃᑲᓐᓂᖅᓯᒪᔪᒍᑦ 

ᐅᓪᓗᒥᒧᑦ. ᐊᒻᒪᓗ ᐃᖅᑲᓇᐃᔭᖅᑎᒃᑭᖅᓯᓂᕐᒧᑦ ᐃᓚᖓᒍᑦ ᑖᓐᓇ ᐊᑲᐅᖏᓕᐅᕈᑎᐅᓯᒪᓚᐅᕐᒥᖕᒪᑦ 

ᐃᖅᑲᓇᐃᔭᖅᑎᒃᓴᓂᒃ ᑕᐃᑯᖓ ᑭᙵᕐᓅᑲᓐᓂᑎᑦᑎᓚᐅᖅᑐᒍᑦ ᐊᒻᒪᓗ ᐊᐅᓪᓚᖅᑎᑦᑎᒃᑲᓐᓂᓚᐅᖅᑐᒍᑦ. 

 

ᐊᒻᒪᓗ ᐊᐅᓚᓂᕆᔭᖓ ᐅᓪᓗᒥᒧᑦ ᕿᒥᕐᕈᕙᓪᓕᐊᖏᓐᓇᖅᑕᕗᑦ ᐋᖅᑭᒋᐊᒃᑲᓐᓂᕈᓐᓇᖁᓪᓗᒍ ᑭᓯᐊᓂ ᑖᓐᓇ 

ᐅᖃᐅᓯᕆᒃᑲᓐᓂᕈᒪᔭᕋ ᐊᖏᔪᖅᑳᕆᔭᐅᙳᐊᖅᑐᓂ ᐱᒃᑲᓐᓂᕈᒪᔪᒍᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᓯᓐᓈᖅᑐᑎᑦ 

ᓱᕈᓯᕐᓂᒃ ᐸᖅᑭᒋᐊᖃᖅᓯᓐᓈᕆᐊᖃᖅᐸᒻᒪᑕ ᐃᖅᑲᓇᐃᔭᕐᕕᖓᑕ ᐃᓗᐊᓂ. ᑖᓐᓇ ᑲᔪᓯᒋᐊᖃᕈᓐᓃᕋᓗᐊᕐᖓᑦ. 

ᓄᓇᓕᓐᓂ ᑲᑐᔾᔨᖃᑎᖃᑎᒌᑦᑎᐊᕐᓂᕐᒧᑦ ᓱᕈᓯᕐᒧᑦ ᓴᐳᒻᒥᑦᑎᐊᒃᑲᓂᕆᐊᖃᕐᓂᐊᕈᑦᑕ ᓄᓇᓖᑦ 

ᐱᓕᕆᖃᑎᒌᒃᑲᓐᓂᕆᐊᖃᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᖂᑭᐊᖅ. 

 

ᐊᐱᖅᑯᑦ 1213 - 6(2): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖅᑎᑕᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᓴᑕᙵᓐᓄᑦ.  ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐊᒻᒪᓗ ᑭᒡᒐᖅᑐᐃᓪᓗᖓ ᓂᕈᐊᖅᑕᐅᕕᒃ ᓇᑦᓯᓕᖕᒥᑦ 

ᐊᒃᓱᕉᑎᒋᕙᒃᑲ ᑕᐃᒃᑯᐊ ᐃᒡᓗᑖᕆᐊᓖᑦ ᓄᓇᓕᖁᑎᓐᓂ ᑕᓗᕐᔪᐊᒥ ᑰᒑᕐᔪᒻᒥᓪᓗ. ᐅᖃᖅᑏ, ᐊᒻᒪᓗ ᒥᓂᔅᑕ 

ᐃᖅᑲᐃᓂᐊᖅᑐᑦᓴᐅᕗᖅ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᐃᓪᓗᓕᐅᖅᑎᒃᑯᓪᓗ ᓇᓗᓇᐃᖅᓯᓚᐅᖅᓯᒪᒻᒪᑕ ᐄᐳᓗ 28, 

2023-ᖑᑎᓪᓗᒍ. ᐱᔾᔪᑎᒋᓪᓗᒍ ᐊᑎᓕᐅᖅᑕᐅᓚᐅᖅᓯᒪᔪᖅ 2023 ᐊᕐᕌᒍᑕᒫᖅᓯᐅᑏᑦ ᐊᕐᕌᒍᑕᒫᑦ 

ᐃᒡᓗᑖᖅᑎᑦᑎᖃᑦᑕᖅᑐᑦ ᐊᒻᒪᓗ ᓂᐅᕕᕐᓂᐊᕐᓂᕐᒧᑦ ᐊᖏᕈᑏᑦ ᓄᑖᑦ ᑕᒪᒃᑯᐊ ᐱᒋᐊᖅᑕᐅᓂᐊᖅᑎᓪᓗᒋᑦ. ᐊᒻᒪᓗ 

2024-ᒥ ᐊᖏᕈᑏᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᔮᓐᓄᐊᓕ 31, 2024-ᒥᑦ. ᖃᖓ ᑕᐃᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ 2025 ᓂᐅᕕᕐᓂᐊᕐᓂᕐᒧᑦ ᐊᖏᕈᑏᑦ ᐊᑎᓕᐅᖅᑕᐅᓂᐊᕐᒪᖔᑦ ᓄᓇᕗᒻᒥ 

ᐃᓪᓗᑎᐅᖅᑎᒃᑯᓐᓄᓪᓗ ᐊᒻᒪᓗ ᖃᔅᓯᓂᑦ ᓄᑖᓂᑦ ᐃᒡᓗᓕᐅᕐᓂᐊᖅᐸᑦ ᑕᓗᕐᔪᐊᕐᒥ ᐊᒻᒪᓗ ᑰᒑᕐᔪᖕᒥ ᑕᒪᑐᒪᓂ 

ᐊᕐᕌᒍᒥᑦ ᐊᒡᒋᖅᑐᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ):  ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᕆᔭᐅᔪᖅ. ᒥᔅᑕ ᑯᓱᒐᖅ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᐃᑉᐹᒃᑲᐅᑯᐊ ᓇᓂᕈᓘᔭᖅᑐᐊᓘᖕᒪᑕ 

ᓇᓂᓂᐊᖅᑖᓗᒐ ᑕᐃᒃᑯᐊ ᓄᓇᓖᑦ ᑕᐃᖅᑲᐅᔭᖏᑦ ᑖᔅᓱᒪ ᒪᓕᒐᓕᐅᖅᑎᐅᑉ. 2024 ᐅᒥᐊᕐᔪᐊᖅ 2025 ᒫᓐᓇ 

ᐃᖅᑲᓇᐃᔮᕆᔭᕗᑦ ᐅᑯᐊ ᐃᒡᓗᓕᐊᕆᔭᐅᓂᐊᖅᑐᑦ ᑕᓗᕐᔪᐊᕐᒧᑦ ᒪᕐᕉᒃ ᑕᓗᕐᔪᐊᕐᒧᑦ ᓴᓇᔭᐅᓂᐊᖦᖤᖅᐳᑦ ᑕᒪᑐᒪᓂ 

ᐊᕐᕌᒍᒥᑦ ᐊᒻᒪᓗ ᑰᒑᕐᔪᒃ. ᐅᐊᑦᑎᐊᕈᐊ ᕿᓂᐊᓪᓚᒡᓚᒍ 2024 ᐅᒥᐊᕐᔪᐊᒃᑯᑦ ᓴᓇᔭᐅᓂᐊᖅᑐᑦ ᒫᓐᓇ ᖃᖓ 

ᑕᐃᒃᑯᐊ ᐃᒡᓗᓕᐊᕆᔭᐅᕙᓪᓕᐊᓂᐊᕐᒪᖔᑦ ᑕᒪᒃᑯᐊ ᑭᓯᐊᓂ ᐃᓚᒃᓴᖏᑦ ᐃᒡᓗᓕᐅᕈᑏᑦ ᕿᔪᐃᓪᓗ ᐊᓯᖏᓪᓗ 

ᑕᐃᑲᓃᓕᕆᖅᑐᑦ ᓴᓇᔭᐅᑐᐃᓐᓇᕆᐊᖃᓕᖅᑐᑦ ᑕᐃᑲᓂ ᑰᒑᕐᔪᖕᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᒃ ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᒥᓂᔅᑕ ᖃᐅᔨᒪᒻᒥᔪᖅ 2025-ᒥ 

ᐃᒡᓗᓕᕆᓂᕐᒧᑦ ᑲᑎᒪᓂᖅᑕᖃᕐᓂᐊᖅᑐᖅ ᔫᓂᐅᓕᖅᐸᑦ ᑕᒪᑐᒪᓂ ᐱᓇᓱᐊᕈᓰᑦ ᑕᐃᑲᑦᑎᐊᖑᓕᖅᑐᑦ. 

ᑲᑎᒪᔾᔪᑎᒋᔭᐅᓂᐊᖅᑐᑦ ᑕᕝᕙᓂ ᑕᐃᒃᑯᐊ ᐃᒡᓗᑦ ᓅᑦᑕᒐᐃᑦ ᖃᓄᖅ ᓴᓇᔭᐅᖃᑦᑕᕐᒪᖔᑦ. ᐊᒻᒪᓗ ᒫᓐᓇ ᑖᓐᓇ 

ᒥᓂᔅᑕᕆᔭᐅᔪᖅ ᐃᖅᑲᐃᓂᐊᖅᑐᒃᓴᐅᕗᖅ ᐃᒡᓗᓕᕆᔨᕐᔪᐊᒃᑯᑦ ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᖅᓯᒪᒻᒪᑕ 

ᑐᑭᓯᐊᒪᖃᑎᒌᓐᓂᕐᒧᑦ ᐊᖏᕈᑎᓂᒃ ᐊᑎᓕᐅᖃᑎᖃᓚᐅᕐᒪᑕ ᐊᒡᓃᒍᒃᑯ ᐄᒍᒃᑯᑦ ᐅᔭᕋᖕᓂᐊᕐᕕᖓᓂ 20-ᓂᒃ 

ᓄᑦᑕᒐᓂᑦ ᐃᒡᓗᓕᐅᕐᓗᑎᒃ ᖃᒪᓂ’ᑐᐊᕐᒥ ᑲᖏᖅᖠᓂᕐᒥᓗ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᑦ ᑲᑎᒪᔾᔪᑎᖃᖃᑦᑕᕐᒪᖔᑦ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐅᔭᕋᖕᓂᐊᕐᕕᓐᓂ 

ᕿᑎᕐᒥᐅᓂ ᐱᔾᔪᑎᒋᓪᓗᒋᑦ ᑕᐃᒪᐃᑦᑐᓂᑦ ᓄᑦᑕᒐᓂᑦ ᐃᒡᓗᓕᐅᕈᓐᓇᕐᒪᖔᖏᑦ ᓲᕐᓗᒃ ᐆᑦᑑᑎᒋᓗᒍ ᑰᒑᕐᔪᖕᒥ 

ᐊᒻᒪᓗ ᑕᓗᕐᔪᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ ᐊᐱᖅᑯᑎᒋᔭᖏᑦ. ᐊᒡᓃᒍ 

ᐄᒍᒃᑯᑦ ᑕᐃᒃᑯᐊ ᐃᑲᔪᖅᓯᒪᖕᒪᑕ ᐊᒻᒪᓗ ᖁᕕᐊᓇᖅᑐᐊᓘᓚᐅᖅᑐᖅ ᐅᖃᖅᑏ, ᑕᒪᑐᒪᓂ ᐊᖏᕈᑎᓂ 

ᐊᑎᓕᐅᖃᑎᒋᓚᐅᖅᓯᒪᒐᑦᑎᒃᑯᑦ ᐅᔭᕋᖕᓂᐊᕐᕖᑦ ᐊᒻᒪᓗ ᐅᔭᕋᖕᓂᐊᕐᕕᖕᓄᑦ ᐊᑭᓕᖅᓱᖅᑕᐅᓪᓗᑎᒃ ᖃᔅᓯᑦ 

ᒥᓕᐊᓐ−ᕌᓗᐃᒃᑭᐊ ᑕᐃᒃᑯᐊ ᐊᑐᕋᔭᓚᐅᕋᓗᐊᖅᑕᕗᑦ ᑕᐃᒃᑯᓄᖓ ᐊᑭᓕᖅᑕᐅᖔᓚᐅᖅᑐᑦ ᐃᒡᓗᑖᖅᖢᑕᓗ 

ᓄᑖᓂᑦ ᓄᑦᑕᒐᕐᓂᒃ.  

 

ᑖᓐᓇ ᓯᕗᓪᓕᖅᐹᑦᑎᐊᖑᒻᒪᑦ ᑲᑎᒪᖃᑎᒌᓐᓇᖃᑦᑕᕈᒪᓂᐊᖅᑕᕗᑦ ᐊᒡᓃᒍ ᐄᒍᒃᑯᑦ ᐅᔭᕋᖕᓂᐊᕐᕕᖏᑦ ᖃᓄᒃᑲᓐᓂᖅ 

ᑕᒪᒃᑯᓂᖓ ᑳᓐᑐᕌᒃᓂᑦ ᐊᖏᕈᑎᓂᒡᓗ ᑕᑯᖃᑦᑕᕐᓂᐊᕐᒪᖔᑦᑕ ᕿᑎᕐᒥᐅᓂ. ᑭᓯᐊᓂ, ᑕᒪᒃᑯᐊ ᐃᑲᔫᑏᑦ 

ᑖᒃᑯᓇᙶᓚᐅᖅᑐᑦ ᐃᒡᓗᑖᖅᑎᑦᑎᓂᖏᒡᓗ ᖃᒪᓂ’ᑐᐊᕐᒨᓚᐅᙱᓐᓂᖏᓐᓂ ᑲᖏᖅᖠᓂᕐᒧᓪᓗ ᐊᓯᖏᓐᓄᓪᓗ. 

ᓄᓇᕗᒻᒥᐅᓕᒫᑦ ᐃᑲᔪᖅᑕᐅᓂᐊᖅᑐᑦ ᑕᐃᒃᑯᐊ ᑮᓇᐅᔭᐃᑦ ᐊᑐᙱᓗᐊᖅᑕᕗᑦ ᐃᒡᓗᓕᐅᕈᑎᒋᔪᓐᓇᕐᓂᐊᕐᒪᑕ 

ᕿᑭᖅᑖᓗᖕᒥ, ᑭᕙᓪᓕᕐᒥ, ᕿᑎᕐᒥᐅᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕈᓘᓚᐅᖅᑐᖅ ᐅᑭᐅᖅᓯᐅᕐᒥᒃ ᑲᑎᒪᕐᔪᐊᖅᑎᓪᓗᑕ 

ᐊᑕᐅᓯᐅᙱᑦᑐᒥᒃ ᐊᐱᖅᑯᑎᖃᖃᑦᑕᓚᐅᖅᑐᖓ ᖃᓄᒃᑲᓐᓂᖅ ᐃᑲᔪᖅᓱᒃᑲᓐᓂᕈᓐᓇᕐᒫᑦ ᐃᒡᓗᓕᕆᔨᖁᑎᕗᑦ ᐊᒻᒪᓗ 

ᖁᔭᓐᓇᒦᕐᓗᒋᑦ ᑕᐃᒃᑯᐊ ᐃᖅᑲᓇᐃᔭᑦᑎᐊᖅᑐᐊᓘᖃᑦᑕᕐᒪᑕ ᑲᑎᒪᔩᑦ ᑕᓗᕐᔪᐊᒥ ᑰᒑᕐᔪᖕᒥᓪᓗ. 

ᐊᒻᒪᓗ ᐊᓯᐊ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑲᑎᒪᓕᕐᒥᒃᐸᑕ ᓄᓇᐃᑦ ᓴᓇᔭᐅᓂᖏᑦ ᐊᒻᒪᓗ ᒪᑯᐊ ᐱᖁᑎᕐᔪᐊᑦ 

ᓄᓇᓖᑦ ᐃᓗᐊᓂ ᐅᖃᐅᓯᕆᔭᐅᖃᓯᐅᔾᔭᐅᓂᐊᖅᑐᑦ. ᐊᒻᒪᓗ ᒥᓂᔅᑕ ᖃᐅᔨᒪᓪᓗᓂ ᑖᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖏᑦ ᐋᖅᑭᒃᓱᖅᑕᐅᒃᑲᓐᓂᓚᐅᖅᓯᒪᖕᒪᑕ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᑦ ᓄᑖᓂᑦ 

ᐱᒋᐊᖅᑎᑦᓯᓯᒪᖕᒪᖔᑦ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐊᖅᑯᑎᒋᓗᒋᑦ ᓄᑖᑦ ᐃᖏᕐᕋᔾᔪᑎᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᓪᓗ ᐱᔾᔪᑎᒋᓪᓗᒋᑦ ᓄᑖᑦ ᓄᓇᓕᓐᓂᑦ ᐱᔨᑦᑎᑦᑎᔨᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕝᕖᑦ ᐊᓯᔾᔨᕋᓗᐊᖅᑎᓪᓗᒋᑦ ᑕᐃᒃᑯᐊ ᓱᓕ 

ᑲᑎᒪᖃᑎᒋᖃᑦᑕᖅᑕᕗᑦ ᓇᓕᐊᓐᓄᑦ ᓄᑦᑎᖅᑕᐅᒐᓗᐊᕐᒪᖔᖏᑦ ᐃᒡᓗᓕᕆᔨᕐᔪᐊᒃᑰᓪᓗᑕ. ᓄᓇᐃᑦ ᐱᔾᔪᑎᒋᓪᓗᒋᑦ 

ᐅᕝᕙᓘᓐᓃᑦ ᐊᓯᖏᑦ ᐱᕙᓪᓕᐊᑎᑕᐅᔪᑦ ᑕᒪᒃᑯᐊᓕᒫᑦ ᑲᔪᓰᓐᓇᖅᑐᑦ ᑖᒃᑯᐊ ᐱᓕᕆᕖᑦ ᑕᐃᒎᓯᖏᑦ 

ᐊᓯᔾᔨᖅᓯᒪᓕᕋᓗᐊᖅᑎᓪᓗᒋᑦ. ᐱᓕᕆᕕᓕᒫᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᕼᐋᒻᒪᓚᒃᑯᓪᓗ ᐊᒻᒪᓗ ᓄᓇᓕᕆᔨᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1214 - 6(2): ᐅᖃᐅᓯᓕᕆᓂᕐᒧᑦ ᐃᓕᓴᐃᓂᕐᒧᑦ ᐅᓂᒃᑳᖅ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᖕᓄᑦ. ᐅᖃᖅᑏ, ᑕᐃᒃᑯᐊ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑦ ᑐᓴᒐᒃᓴᓂᒃ 

ᓴᖅᑭᑦᑎᓚᐅᖅᓯᒪᖕᒪᑕ ᒪᕐᕉᐃᖕᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑦᑎᓂᖅ ᕿᒥᕐᕈᓇᖕᓂᐊᖅᖢᑎᑦ 

ᖃᓄᐃᓕᖓᓕᕐᒪᖔᖅ ᐃᓕᓐᓂᐊᖅᑎᑦᑎᓪᓗᑕ ᓇᓕᐊᖕᓂᒃ ᐅᖃᐅᓯᕐᓂᒃ ᐊᑐᖃᑦᑕᕐᒪᖔᑦ ᓄᓇᕗᒻᒥ. 

ᓇᓗᓇᐃᖅᑕᐅᒃᑲᓐᓂᕐᓖ ᑖᒃᑯᐊ ᐃᓚᒋᔭᐅᖃᑕᐅᓚᐅᕐᒪᖔᑦ ᐱᓕᕆᕖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᖐᓂᒃ ᐱᖃᑎᖃᖅᖢᑎᑦ ᑕᒪᒃᑯᓂᖓ ᐱᓕᕆᐊᖃᓚᐅᖅᑐᑦ. ᐊᒻᒪᓗ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᖃᑦᑕᖅᑐᑦ ᐊᓯᖏᑦ. ᐊᒻᒪᓗ ᑐᑭᓯᓇᓱᓐᓂᕋᖅᖢᑎᑦ ᑕᐃᒃᑯᐊᓕᒫᑦ ᐃᓚᐅᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, ᖃᐅᔨᒪᓪᓗᖓ ᑕᐃᒃᑯᐊ 

ᐅᓂᒃᑲᑦ ᐊᑐᓕᖁᔭᓕᐊᕆᔭᐅᓯᒪᔪᑦ ᐊᐅᓚᔾᔭᐃᔾᔪᑏᑦ 20 ᐅᖃᖅᓯᒪᖕᒪᑕ ᓯᕗᓪᓕᐅᔾᔭᐅᖁᓪᓗᒍ ᐃᓄᐃᓐᓇᐃᑦ 

ᐅᖃᐅᓯᖓᑦ ᓇᑦᓯᓕᖕᒥᐅᓪᓗ ᐅᖃᐅᓯᖓᑦ ᐊᑐᖅᑕᐅᒃᑲᓐᓂᖁᓪᓗᒍ ᕿᑎᕐᒥᐅᑦ. ᑖᒃᑯᐊ 

ᑮᓇᐅᔭᓕᖅᑕᐅᖃᑦᑕᕐᓂᐊᖅᐹᑦ ᐃᑲᔪᖅᓱᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᐃᓄᐃᓐᓇᐃᑦ ᐅᖃᐅᓯᖓᑦ ᐆᒻᒪᒃᑲᓐᓂᖁᓪᓗᒍ 

ᐊᑐᕐᓗᒍ ᑖᓐᓇ ᐊᑐᓕᖁᔭᓕᐊᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐄ’. 

ᑕᒪᒃᑯᐊ ᐊᑐᓕᖁᔭᐃᑦ ᖃᐃᑕᐅᓚᐅᖅᑐᑦ ᐊᑐᖃᑦᑕᖅᑕᕗᑦ ᓯᕗᒧᐊᒃᐸᓪᓕᐊᔾᔪᑎᒋᓂᐊᖅᖢᑎᒃᑯᓪᓗ ᑕᐃᒃᑯᐊ 

ᑐᓴᖃᑦᑕᓚᐅᖅᑕᕗᑦ ᐃᓛᒃ, ᑐᑭᓯᓇᓱᖕᓂᖃᖅᖢᑕ. ᑕᐃᒃᑯᐊᓗ ᒪᓕᒐᐃᑦ ᑎᑎᕋᖅᑕᐅᕙᓪᓕᐊᓕᖅᑐᑦ ᐊᒻᒪᓗ ᓇᐅᒃᑯᑦ 

ᐃᑲᔪᒃᑲᓐᓂᕈᓐᓇᕐᒪᖔᑦ ᐊᑐᓕᖁᔭᐃᑦ ᐱᓪᓗᒋᑦ. 

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᒐᒃᓴᑦᑎᐊᕙᖕᓂᒃ ᓴᖅᑭᖅᑐᖃᓛᖅᑐᖅ ᑕᐃᒃᑯᐊᓗ ᐃᓕᖅᑯᓯᓕᕆᔨᒃᑯᑦ ᐱᖃᑎᒋᓗᒋᑦ ᑕᒪᓐᓇ 

ᐱᓕᕆᐊᕆᔭᐅᑎᓪᓗᒍ ᐃᓕᖅᑯᓯᓕᕆᔨᒃᑯᑦ ᐃᓚᐅᖏᖕᓇᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ, ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓐᓂᐊᕐᓂᓕᕆᓂᕐᒧᑦ ᑭᙴᒪᔭᐅᔪᑦ ᐃᓄᐃᓐᓇᖅᑐᑦ 

ᐅᖃᓪᓚᖃᑦᑕᖅᑐᓄᑦ ᖃᔅᓯᐊᖅᑖᕐᔪᑯᓗᒃ ᑕᐃᔭᐅᖃᓯᐅᔾᔭᐅᓯᒪᖕᒪᑕ ᑖᒃᑯᓇᓂ ᐅᓂᒃᑲᓂ. ᐃᓄᐃᓐᓇᐃᑦ ᐅᖃᐅᓯᖓᑦ 

ᑕᒪᓐᓇ ᔭᒐᑉᐸᓪᓕᐊᓕᕋᓗᐊᖅᑎᓪᓗᒍ ᐊᒻᒪᓗ ᐃᓕᓴᐃᔾᔪᑎᒃᓴᐃᑦ ᐃᓄᐃᓐᓇᖅᑐᑦ ᐱᑕᖃᙱᓗᐊᖅᑎᓪᓗᒋᑦ. 

 

ᐊᑐᓕᖁᔭᖅ ᐊᐅᓚᔾᔭᐃᔾᔪᑦ ᐸᕐᓇᐅᑎ 20 ᐃᒪᐃᓕᖓᔪᖅ “ᕿᑎᕐᒥᐅᑦ ᐃᓕᓐᓂᐊᖅᑎᑦᑎᔨᖏᑦ ᓯᕗᒃᑲᖅᑕᖅᑎᖏᓪᓗ 

ᐅᓄᖅᓯᒋᐊᒃᑲᓐᓂᕐᓗᑎᒃ ᑕᐃᒃᑯᐊ ᑭᒡᒐᖅᑐᐃᔨᖏᑦ ᐊᖑᒻᒪᑎᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 

ᑭᒡᒐᖅᑐᖅᑕᕗᑦ.” ᑖᓐᓇᓕ, ᑖᒃᑯᐊ ᐃᓄᐃᓐᓇᖅᑎᑐᑦ ᐅᖃᓪᓚᒃᑐᓂᒃ ᐃᓕᓐᓂᐊᖅᑎᑦᑎᔨᓂᒃ 

ᓯᕗᓪᓕᐅᔾᔨᓯᒪᓂᐊᖅᐱᓰ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐄ’. ᐊᖏᖅᓯᒪᑦᑎᐊᖅᑐᒍᑦ ᐃᓄᐃᓐᓇᖅᑎᑐᑦ ᐅᖃᓪᓚᒃᑐᓂᒃ ᐅᓄᒃᑲᓐᓂᖅᑐᓂᒃ 

ᐱᔪᒪᓪᓗᑕ ᐃᓄᐃᓐᓇᐃᑦ ᐃᓕᓴᐃᔩᑦ ᐅᓄᖅᓯᒋᐊᖁᓪᓗᒋᑦ ᐃᓄᐃᓐᓇᖅᑎᑐᓪᓗ ᐅᖃᓪᓚᖃᑦᑕᖅᑐᑦ. 

ᐃᓕᓐᓂᐊᕐᕕᑎᒍᑦ ᐊᖅᑯᑎᒋᓗᑎᒃᑯᑦ ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ. ᖃᓄᒃᑲᓐᓂᕐᓗ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ ᑕᐃᒃᑯᐊ ᐃᓕᓴᐃᔩᑦ. 

 

ᐃᒻᒪᖄ ᑕᖅᑭᓂᒃ ᐊᒡᒋᖅᑐᓂᑦ ᑐᓴᒐᒃᓴᖃᒃᑲᓐᓂᕐᓂᐊᖅᑐᒍᑦ ᑕᒪᒃᑯᓄᖓ ᑐᕌᖓᔪᓂᒃ ᐊᒻᒪᓗ 

ᓯᕗᓪᓕᐅᑎᓯᒪᓂᐊᖅᖢᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᓐᓂ, ᐃᖃᓗᐃᑦ−ᒪᓂᕋᔭᖕᒧᑦ, 

ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1215 - 6(2): ᐃᒥᐊᓗᓕᕆᓂᕐᒧᑦ ᒪᓕᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂᖅ ᐱᕕᖃᕐᓂᓐᓂ 

ᐅᖃᐅᓯᖃᕐᓂᐊᖅᑐᖓ ᑕᐃᓐᓇ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᓄᑕᐅᔪᓐᓃᕐᒪᑦ 2024-ᒥ ᐃᖃᓗᐃᑦ ᐸᓖᓯᒃᑯᑦ 

5,000−ᓄᑦ ᐅᖄᓚᕕᐅᓚᐅᖅᓯᒪᔪᑦ ᖃᐃᖁᔭᐅᓪᓗᑎᑦ. ᐊᒻᒪᓗ ᑕᒪᔾᔭ ᑕᕝᕙᓂᒃᓴᐃᓐᓇᖅ 1,000−ᖏᖕᓃᓚᐅᕐᒥᔪᑦ 

ᒪᑯᐊᓗ ᖁᓄᔪᕐᓂᐊᕋᓱᒃᑐᑦ ᐅᓄᖅᑐᐊᓘᓚᐅᖅᓯᒪᒋᓪᓗᑎᑦ. ᖃᐅᔨᒪᔪᐃᓐᓇᐅᔪᒍᑦ ᑕᐃᒪᐃᖃᑦᑕᖅᐳᑦ ᓄᓇᕗᒻᒥ 

ᐅᓄᖅᑐᐃᖅᓱᓗᐊᖅᖢᑎᑦ ᐃᒥᐊᓗᒃ ᐱᔾᔪᑕᐅᖃᑦᑕᕐᒪᑦ. 

 

ᐅᓇ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᒥᓂᔅᑕ ᐊᐱᕆᔪᒪᒐᒃᑯ. ᑕᐃᒃᑯᐊ ᐃᒥᐊᓗᒃ 

ᐱᔾᔪᑎᒋᓪᓗᒍ ᐱᓂᕐᓗᖃᑦᑕᖅᑐᑦ ᑕᐃᒪᓐᓇ ᐅᓄᖅᑐᐊᓘᒐᓗᐊᖅᑎᓪᓗᒍ ᖃᓄᐃᙱᓚᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᓪᓗᖓ ᑮᓇᐅᔭᓕᕆᔨᒃᑯᓐᓄᑦ 

ᐃᒥᐊᓗᓕᕆᓂᖅ ᐃᓱᒪᓕᐅᖅᑎᐅᙱᑦᑐᖓ ᑕᐃᒪᓐᓇ ᓈᒻᒪᖕᒪᖔᖅ ᐅᓄᖅᑐᐊᓘᒐᓗᐊᖅᑎᓪᓗᒋᑦ. ᑖᓐᓇ 

ᑭᐅᔪᓐᓇᙱᑦᑕᕋ ᐊᐱᖅᑯᑎᒋᓵᖅᑕᕋᓗᐊᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᑯᓗᖕᒥᒃ ᑭᐅᖕᒪᖓ ᑖᔅᓱᒪᑉ ᒥᓂᔅᑕᐅᑉ. ᐅᓄᖅᑐᐃᖅᓱᖅᖢᖓ 

ᒪᓕᒐᓕᐅᕐᕕᖕᒥ ᐅᖃᖃᑦᑕᖅᓯᒪᒐᒪ ᐅᓄᖅᑐᐊᓗᖕᒥᒃ ᑕᐃᒃᑯᐊ ᓄᓇᖃᖅᓯᒪᙱᑦᑐᑦ ᑕᒫᓂ ᓲᕐᓗᒃ ᐱᕋᔭᖃᑦᑕᕐᒪᑕ. 

ᓱᓕ ᐱᕋᔭᖃᑦᑕᖅᑐᑦ ᐅᓄᖅᑐᑦ ᐅᓄᓗᐊᖃᑦᑕᕐᒪᑕ. ᐃᖅᑲᖅᑐᐃᕕᑦᑎᒍᑦ, ᐃᓛᒃ, ᒪᒥᐊᓇᖅ ᐃᖅᑲᖅᑐᐃᕕᑦᑎᒍᑦ 

ᑕᐃᒃᑯᐊ ᐃᒥᐊᓗᖃᑦᑕᖁᔭᐅᔪᓐᓃᖅᖢᑎᑦ ᓲᕐᓗᒃ ᒐᕙᒪᒃᑯᑦ ᑭᓱᑭᐊᖅ ᐱᔾᔪᑎᒋᓪᓗᒍ ᑖᒃᑯᐊ 

ᒪᓕᒃᑕᐅᑎᑦᑎᔪᓐᓇᙱᒻᒪᑕ ᐃᖅᑲᖅᑐᐃᕕᒃᑯᑦ ᐃᒥᐊᓗᖃᑦᑕᖁᔨᔪᓐᓃᖅᑐᒐᓗᐊᑦ.  

 

ᑕᒪᒃᑯᐊ ᒪᓕᒃᑕᐅᑎᑕᐅᔪᓐᓇᙱᒻᒪᑕ. ᖃᐅᔨᒪᔪᒃᓴᐅᒻᒪᖔᑕ ᑕᐃᒃᑯᐊ ᑲᑎᒪᔨᖏᑦ ᐱᓕᕆᕕᒃᓱᐊᑉ ᑕᐃᒃᑯᐊ 

ᐸᕐᓇᐅᑎᖏᑦ ᐱᓕᕆᐊᒃᓴᖏᖕᓄᑦ ᐅᖃᖅᓯᒪᖕᒪᑕ ᐃᒪᓐᓇ “ᑲᔪᓯᓗᑎᒃ ᐃᖅᑲᓇᐃᔭᖃᑎᖃᕐᓗᑎᒃ ᑖᒃᑯᓂᖓ 

ᐱᖁᔭᒃᓴᓕᐅᕈᓐᓇᕐᒪᖔᑦ, ᐱᖁᔭᒃᓴᓂᒃ ᕿᒥᕐᕈᓇᒍᓐᓇᕐᒪᖔᑕ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖏᖕᓂᒃ.” 

 

ᐅᖃᖅᑏ, ᐅᖃᕈᒪᓪᓗᖓ ᓯᕗᓪᓕᐅᑎᔭᐅᓯᒪᖕᒪᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖏᖕᓄᑦ ᑖᓐᓇ ᒪᓕᒐᓕᐅᖅᑎ 

ᑲᑎᒪᔨᐅᑎᓪᓗᒋᑦ ᐊᒻᒪᓗᑦᑕᐅᖅ ᓯᕗᓪᓕᐅᓚᐅᖅᑐᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᕕᖏᑦᑕ ᐱᓕᕆᐊᒃᓴᖏᖕᓂᒃ 

ᓯᕗᓪᓕᐅᔾᔭᐅᓯᒪᓪᓗᑎᑦ 2017-2018−ᒥᓂᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᐱᔾᔪᑎᒋᔭᖓᓂᒃ ᑕᒪᑐᒧᖓᓕᕆᓂᕐᒧᑦ ᑭᖑᕙᕆᐊᖅᓯᓯᒪᖕᒪᖔᑕ ᑭᓱᒧᑦ ᖃᖓᓗ 

ᓴᖅᑭᑦᑎᔪᓐᓇᕐᓂᐊᖅᐸ ᓇᓖᕌᕈᑎᓂᒃ ᓴᖅᑭᑦᑎᔪᓐᓇᕐᓂᐊᖅᐸ ᑎᑎᖅᑲᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᓄᑖᓄᑦ 

ᓂᕈᐊᖅᑕᐅᕋᑖᖅᑐᓄᑦ ᒪᓕᒐᓕᐅᖅᑎᓂᒃ ᖃᖓᒃᑯᑦ ᑐᓂᔭᐅᔪᓐᓇᖅᓯᖓᔭᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒍᓯᕋ ᑕᐃᓐᓇ ᓇᓗᓇᙱᑦᑐᑯᓗᒃ. 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐊᒃᓱᕉᓴᕐᓇᖅᑐᓂᒃ ᓴᙵᒃᓯᖃᖃᑦᑕᕐᒪᑕ ᒫᓐᓇ ᒐᕙᒪᐅᑎᓪᓗᑕ 

ᐅᖃᐅᓯᖃᕈᓐᓇᙱᓐᓇᒪ ᒐᕙᒪᐅᓚᐅᖅᓯᒪᔪᓂᒃ ᑭᓯᐊᓂᓕ ᒫᓐᓇ ᒐᕙᒪᐅᔪᓂᒃ ᒥᓂᔅᑕᐅᓕᖅᑎᓪᓗᖓ 

ᑮᓇᐅᔭᓕᕆᔨᒃᑯᓐᓄᑦ ᐊᖏᓂᖅᐹᖅ ᐃᓱᒫᓗᖕᓇᖅᑐᖅ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᓇᓱᖦᖢᓂ 

ᐃᖅᑲᓇᐃᔭᖅᑎᑭᒃᓴᖅᑐᒻᒪᕆᐅᒐᑦᑕ ᒪᓕᒐᓕᐅᖅᑎ ᖃᐅᔨᒪᖕᒪᑦ ᐃᖅᑲᓇᐃᔭᖅᑎᒃᓴᕋᑦᑕ ᒫᓐᓇ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ ᑕᐃᓗᐊᓂ. ᒪᒥᐊᓇᖅᑑᒐᓗᐊᖅ ᐱᓕᕆᕕᒡᓗ ᑖᒃᑯᓂᖓ ᐱᓕᕆᐊᒃᓴᔪᓐᓇᓚᐅᙱᒻᒪᑕ 

ᐱᓕᕆᔪᒪᒐᓗᐊᖅᖢᑎᑦ ᑖᒃᑯᓂᖓ ᕿᒥᕐᕈᓇᖕᓂᕐᒥᒃ ᐱᖁᔭᕐᔪᐊᓄᑦ ᐊᑐᓕᖅᑎᑕᐅᓚᐅᙱᓐᓂᖏᓐᓂ.  

 

ᑭᓯᐊᓂ ᑭᖑᓪᓕᕐᒥ ᓂᕈᐊᖅᑕᐅᓂᐊᖅᑐᓄᑦ ᐃᓱᒪᓕᐅᖅᑕᐅᕈᑕᐅᓂᐊᖅᑐᖅ ᖃᓄᖅ ᑖᓐᓇ ᑲᒪᒋᔭᐅᓂᐊᕐᒪᖔᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᒋᓂᐊᖅᑕᖓ ᐃᓱᒪᓕᐅᕆᐊᖃᕐᓂᐊᖅᑐᖅ ᖃᖓᒃᑯᑦ ᖃᓄᕐᓗ ᐊᑐᓕᖅᑎᑕᐅᓂᐊᕐᒪᖔᖅ. 

ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᒥᓂᔅᑕᐅᑉ ᑭᒡᒍᓯᖓᓄᑦ ᐊᒻᒪᓗᑦᑕᐅᖅ ᑕᐃᓐᓇ 

ᑮᓇᐅᔭᓕᕆᔨᒃᑯᑦ ᒥᓂᔅᑕᕆᔪᒫᖅᑕᖓᑦ ᐊᒻᒪ ᐃᒥᐊᓗᓕᕆᓂᕐᒧᑦ ᒥᓂᔅᑕᐅᕆᔭᐅᓛᖅᑐᖅ ᓯᕗᓪᓕᐅᔾᔨᖁᓇᖅ 

ᑕᒪᒃᑯᓂᖓ ᐱᑐᖄᓗᖕᓂᒃ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᑐᖃᕐᓂᒃ. ᑭᓯᐊᓂᓕ ᒫᓐᓇ ᒥᓂᔅᑕᒧᑦ 

ᐃᒪᓐᓇᐃᓪᓕᖁᔨᓪᓗᖓ ᐅᖃᕈᒪᓪᓗᖓ ᒫᓐᓇᐅᔪᖅ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᑕᐃᒃᑯᐊ ᓄᓇᓕᖕᓂ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖃᕈᓐᓇᕐᒪᑕ.  

 

ᑕᐃᒃᑯᐊ ᐃᓱᒪᓕᐅᕈᓐᓇᕐᓂᐊᕐᒪᑕ ᑭᓇᒃᑯᑦ ᐃᒥᐊᓗᖕᒥᒃ ᑎᑭᑎᑦᑎᔪᓐᓇᕐᒪᖔᑕ ᑭᓇᒃᑯᓪᓗ ᐃᒥᐊᓗᖕᒥᒃ 

ᐱᓯᒪᔪᓐᓇᕐᒪᖔᑕ. ᑕᐃᒃᑯᐊ ᑲᑎᒪᔩᑦ ᐃᓱᒪᓕᐅᓲᖑᒻᒪᑕ. ᐃᓕᓴᖅᓯᕗᖓ ᑖᒃᑯᐊ ᐊᑑᑎᖃᓗᐊᕋᔭᑎᒻᒪᑕ ᐊᖏᔪᓂᑦ 

ᓄᓇᓕᖕᓂ ᑲᑎᒪᔨᕋᓛᖃᖅᐸᑦ ᕿᒥᕐᕈᓇᒍᓐᓴᕐᓂᐊᕐᒪᖔᑕ ᐃᒥᐊᓗᖕᓂᒃ ᐱᑖᕈᒪᔪᑦ ᑎᑭᑎᑦᑎᔪᒪᔪᑦ.  

 

ᑭᓯᐊᓂ ᐅᖃᖅᑏ, ᑖᒃᑯᐊ ᐱᓕᕆᔭᕆᐊᖃᓕᕋᑦᑎᒍᑦ ᐊᖏᔫᑎᓂᒃ ᓄᓇᓕᖕᓂ ᐱᓗᐊᖅᑐᒥᒃ ᑕᐃᒪᓐᓇ ᐃᒥᐊᓗᑦᑖᖅ 

ᐋᙵᔮᖅᑭᙱᑦᑐᓄᑦ ᐃᒥᐊᓗᒃᑖᖃᑦᑕᖁᓇᒋᑦ. ᑭᓯᐊᓂᓕ ᒥᓂᔅᑕ ᐊᐱᕆᔪᒪᔭᕋ ᐃᓱᒪᒃᓴᖅᓯᐅᕈᓐᓇᕐᒪᖔᑦ 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

ᓄᑖᕈᕆᐊᖅᑕᐅᔪᑦ ᐅᕝᕙᓘᓐᓃᑦ ᐋᖅᑭᒋᐊᕈᑎᒋᓂᐊᖅᑕᖓ ᐱᖁᔭᕐᔪᐊᖏᑕ ᐃᒥᐊᓗᓕᕆᔨᖓᑕ, ᐃᒥᐊᓗᓕᕆᔨᒃᑯᑦ 

ᑲᑎᒪᔨᕋᓛᖏᖕᓂᒃ ᓴᖅᑭᒃᑎᔪᓐᓇᕐᒪᖔᑕ ᐃᒥᐊᓗᖃᕆᐊᖃᙱᑎᑦᑎᓗᑎᒃ ᐋᖅᑭᒃᓯᔪᓐᓇᕐᓂᐊᖅᑐᑦ ᐸᓖᓯᒃᑯᓐᓄᓪᓗ 

ᐅᔾᔨᖅᓱᖅᑕᐅᓗᑎᑦ ᐃᓄᓕᕆᔨᒃᑯᓐᓄᓪᓗ ᓇᐅᑦᑎᖅᓱᐊᖑᓗᑎᑦ ᐱᓗᐊᕐᓗᑎᒃ ᑕᐃᒃᑯᓄᖓ ᐋᓐᓂᖅᓯᕆᖃᑦᑕᖅᑐᑦ 

ᐋᙵᔮᖅᖢᑎᑦ. 

 

ᒥᓂᔅᑕᑉ ᐱᓕᕆᕕᖓᑦ ᐊᖏᕈᓐᓇᖅᐹ ᐱᖃᓯᐅᔾᔨᔪᓐᓇᕐᓂᐊᕐᒪᖔᑦᑕ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖓ 

ᕿᒥᕐᕈᔭᐅᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒥᐊᓗᓕᕆᓂᕐᒧᑦ ᐊᒻᒪᓗ ᓱᕐᕋᖕᓇᖅᑐᓕᕆᓂᕐᒧᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᐊᐱᖅᓱᕐᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᐱᕐᔪᐊᕌᓘᖕᒪᑦ ᑖᒃᑯᐊ ᐃᓱᒫᓘᑎᐅᓪᓗᓂᓗ. ᑭᓇᓗ ᐃᒥᐊᓗᒍᖕᓇᕐᒪᖔᖅ ᑭᓇᓗ 

ᓂᐅᕕᕈᓐᓇᕋᔭᙱᒻᒪᖔᑦ. ᐱᖁᔭᕐᔪᐊᑉ ᐃᓗᐊᓃᑦᑕᕇᓕᕐᒪᑕ ᑕᐃᒃᑯᓂᖓ ᐃᒥᕈᓐᓇᐃᓪᓕᑎᑦᑎᔭᕆᐊᓖᑦ ᑕᐃᒃᑯᐊ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᓲᕐᓗᒃ ᐱᖁᔭᕐᔪᐊᖅ 1999−ᒥ ᐊᑕᐅᓯᑐᐊᑯᓗᒃ ᐊᑐᖅᑕᐅᓯᒪᔪᖅ. 

 

ᐅᖃᖅᑏ, ᑖᔅᓱᒪᑉ ᒥᒃᓵᓄᑦ ᐱᔾᔪᑎᐅᔪᑦ ᖃᓄᕐᓗ ᒪᓕᒃᑕᐅᑎᑦᑎᔪᓐᓇᕋᔭᖅᐱᑎᒍᑦ ᐃᒥᐊᓗᒃᑖᕆᐊᖃᕈᓐᓃᖅᑐᖅ 

ᕕᐅᒥᑖᕐᕕᒻᒥ ᕙᐃᓂᑖᕐᕕᒻᒥᓗ ᓲᕐᓗᒃ ᑕᒫᙵᑐᐃᓐᓇᖅ ᓂᐅᕕᖃᑦᑕᓕᕐᓂᐊᕐᒪᑕ ᐋᙵᔮᕐᓇᖅᑐᓂᒡᓘᓐᓃᑦ 

ᐅᕝᕙᓘᓐᓃᑦ ᐃᒥᕐᕕᒻᒧᐊᖅᑕᐃᓕᓕᖅᐸᑕᓕ ᑕᐃᒃᑯᐊ ᐃᒥᐊᓗᒃᑎᑦᑎᔩᑦ ᐃᒥᐊᓗᖕᒥᒃ ᓂᐅᕐᕈᑎᖃᖅᑎᑦᑎᔪᖅ 

ᕿᓂᕐᓗᓂ ᐊᑎᖏᓐᓂᒃ ᕿᓂᕐᓗᑎᒃ ᐃᓘᓐᓇᖏᑦ ᑕᐃᒪᓐᓇ ᖃᐅᔨᓴᖅᑕᐅᔭᕆᐊᖃᓕᕋᔭᖅᑐᑦ. ᑕᐃᒪ ᐃᓚᖏᑦ 

ᐃᒥᐊᓗᙱᑦᑕᕆᐊᒃᓴᖅ ᐊᔪᕐᒪᑕ.  

 

ᑐᓴᑦᑎᐊᖅᑐᖓ ᐅᖃᖅᑏ, ᑐᓵᑦᑎᐊᖅᑕᕋ ᐅᖃᐅᓯᕆᔭᖓ ᑕᒪᓐᓇ. ᐱᓕᕆᕕᑦᑎᓐᓂ ᐅᖃᐅᓯᕆᓯᒪᔭᕋ. ᑖᓐᓇ 

ᐅᖃᐅᓯᕆᔭᐅᒃᑲᓐᓂᕆᐊᖃᖅᑐᖅ ᓲᕐᓗᒃ ᐃᓕᖕᓂᒃ ᒥᔅᑕ ᓚᐃᑦᓯᑑᓐ ᑐᓴᒃᑲᓐᓂᕐᓗᑕ ᖃᓄᖅ 

ᐱᓕᕆᒃᑲᓐᓂᕈᓐᓇᕐᒪᖔᑦᑕ. ᐅᓄᖅᑐᐊᓗᖕᓂᒃ ᐃᓱᒫᓗᖕᓇᖅᑐᓂᒃ ᐱᔾᔪᑎᑕᕐᒪᑦ ᑕᕝᕗᙵᐅᔨᖓᔪᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ 

ᒥᔅ ᕿᓕᖅᑎ. 

 

ᐊᐱᖅᑯᑦ 1216 – 6(2): ᐃᒥᖅᑕᕐᕕᒃ (ᕿᓕᖅᑎ) 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓄᑦ ᓄᑖᒧᑦ ᐱᓕᕆᕕᖓᓄᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᓇᖏᖅᓯᔾᔪᑎᖃᖅᑐᖓ ᑖᓐᓇ ᐅᑎᕐᕕᒋᔪᒪᓪᓗᒍ ᐱᔾᔪᑎᖃᖅᑐᖅ ᐃᒻᒥᖅᓱᐃᕕᐅᕙᑦᑐᓂᒃ ᐃᒥᖅᑕᕐᕕᓐᓂ. 

 

ᐅᕙᖓ ᑭᒡᒐᖅᑐᖅᑕᖏᖕᓂᒃ ᐅᖅᑯᕐᒥᐅᓂᑦ ᑕᒪᓐᓇ ᐅᖃᒪᔭᐅ, ᐃᓛᒃ ᐅᖃᐅᓯᕆᓯᒪᔪᖅ ᐱᒻᒪᕆᐅᓯᒪᒻᒪᑦ 

ᐱᓗᐊᙳᐊᖅᑐᖅ ᓄᑖᙳᕆᐊᕆᐊᖃᖅᓯᒪᓂᖏᑦ ᑕᒪᒃᑯᐊ ᐃᒻᒥᖅᓱᐃᕕᐅᕙᑦᑐᐃᑦ ᐱᓕᕆᔾᔪᑏᑦ ᐃᒥᖅᑕᐅᑎᓄᑦ 

ᓄᓇᓯᐅᑎᓄᑦ. ᑕᒫᓂ ᐅᑭᐅᖅᑕᖅᑐᒥ ᓄᓇᕗᒻᒥ ᓄᓇᓕᖏᓐᓂ ᐱᓗᐊᙳᐊᕐᒥᔪᖅ ᓇᖏᖅᓯᔾᔪᑎᒋᔭᕋ 

ᑲᖏᖅᑐᒑᐱᒻᒧᑦ ᕿᑭᖅᑕᕐᔪᐊᕐᒧᓪᓗ. 

 

ᐅᖃᖅᑏ, ᑐᓴᖅᓯᒪᒐᒪ ᑖᓐᓇ ᒥᓂᔅᑕ ᓇᓗᓇᐃᖅᓯᓯᒪᓂᖓᓂᒃ ᐊᓚᒃᑲᐃᓯᒪᒻᒪᑦ ᑐᔅᓯᕋᐅᑎᐅᔪᒥᒃ 

ᑐᔅᓯᕋᐅᑎᓕᐅᕐᕕᐅᔪᓐᓇᖅᑐᒥᒃ ᐱᓇᓱᐊᕈᓯᐅᓚᐅᖅᑐᒥᒃ ᑕᒪᔅᓱᒧᖓ ᐸᕐᓇᐃᓐᓂᕐᒥᒃ ᐱᓕᕆᐊᖑᔪᓐᓇᕈᓐᓇᕋᔭᕐᓗᓂ 

ᐃᒻᒥᖅᓱᐃᕕᐅᔪᓐᓇᖅᑐᒥᒃ ᕿᑭᖅᑕᕐᔪᐊᒥ. ᑕᒪᓐᓇ ᒪᑐᕕᔅᓴᖃᖅᑐᓂᓗ ᔫᓂᐅᓂᐊᖅᑐᒥᒃ ᑕᖅᑭᕆᓂᐊᖅᑕᑎᓐᓂ 

ᑕᒫᓂ ᐊᕐᕌᒍᒥ. 

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓐᓂᑯᖓᓄᑦ ᒥᓂᔅᑕ ᓇᓗᓇᐃᕆᔪᓐᓇᖅᐹ ᑕᒪᓐᓇ ᐸᕐᓇᒍᑕᐅᓯᒪᓯᒪᔪᖅ ᐊᑯᓃᖅᑐᒃᑯᑦ ᐅᓪᓗᒥᐅᔪᒥᒃ 

ᓄᑖᙳᕆᐊᖅᑎᑦᑎᓂᕐᒧᑦ ᐃᒻᒥᖅᓱᐃᕕᐅᔪᓂᑦ ᖃᓄᐃᓕᖓᓂᖃᕐᒪᖔᖅ ᓄᓇᓕᒻᒥ ᐱᓕᕆᐊᖑᕙᓪᓕᐊᔪᖅ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᒻᒪ ᐱᖁᑎᕐᔪᐊᓕᕆᓂᕐᒧᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᒪᓕᒐᓕᐅᖅᑎᐅᖃᑎᒐ ᑕᒪᒃᑯᓇᙵᑦ 

ᐃᒪᓕᕆᔾᔪᑎᓄᑦ ᑖᒃᑯᐊ ᓄᓇᓖᑦ ᐱᕙᓪᓕᐊᒐᓱᐊᖏᓐᓇᐅᔭᖅᑎᓪᓗᒋᑦ. ᐊᒻᒪᓗ ᐊᑭᑐᔪᖅᑐᕈᑎᓂᑦ 

ᓴᖅᑭᔮᖅᑎᑦᓯᕙᓪᓕᐊᒐᓱᐊᖏᓐᓇᐅᔭᕋᑦᑕ. ᑭᓯᐊᓂ ᑖᒃᑯᐊ ᑕᒪᐃᓐᓂ ᓄᓇᓖᑦ ᕿᒥᕐᕈᖃᑦᑕᕋᑦᑎᒍᑦ ᐊᒻᒪᓗ 

ᕿᑭᖅᑕᕐᔪᐊᖅ ᑲᖏᖅᑐᒑᐱᓪᓗ ᐃᓚᒋᖃᓯᐅᑎᓪᓗᑎᒍ ᑮᓇᐅᔭᓂᑦ ᓴᓂᕐᕙᒍᔾᔭᐅᓯᒪᔫᒐᓗᐊᖅ ᑕᐃᓐᓇ 

ᑲᖏᖅᑐᒑᐱᒻᒨᖓᔪᖅ ᐊᒻᒪᓗ ᑖᒃᑯᐊᓗ ᑳᓐᑐᕌᒃᑯᑦ ᐱᔪᒥᓵᕈᑎᓂᒃ ᓴᖅᑭᕐᕕᐅᖃᑦᑕᖅᑎᓪᓗᒋᑦ 

ᓇᒦᓪᓚᑦᑖᓕᕋᓗᐊᕐᒪᖔᑦ ᖃᓄᐃᓕᖓᓂᐊᕐᒪᖔᕐᓗ ᑭᓯᐊᓂ ᐃᖅᑲᐅᒪᓪᓗᒍ ᒪᓕᒐᓕᐅᖅᑎᐅᖃᑎᒐ 

ᑐᓴᖅᑎᑕᐅᒍᒪᖃᑦᑕᓚᐅᕐᓂᖓᓂᒃ.  

 

ᑖᓐᓇᓗ ᓇᓗᓇᐃᕈᓐᓇᖅᓱᒍ ᑕᐃᓐᓇ ᐱᓗᐊᖅᑐᒥᒃ ᑐᕌᖓᔪᑦ ᑲᖏᖅᑐᒑᐱᒻᒧᑦ 45%−ᖏᖕᓂ ᐃᓛᒃ, ᐱᓕᕆᕝᕕᑉ 

(ᑐᓵᔨᑎᒎᓕᖅᑐᖅ) ᐊᐃᕙᐅᑎᖏᑦ ᓴᖅᑮᖁᔨᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) ᓴᓇᔭᐅᒐᓱᐊᖅᓯᒪᓂᑯᖓᓄᑦ ᐊᒻᒪᓗ 

ᓯᕗᒻᒧᐊᑉᐸᓪᓕᐊᒐᓱᐊᖏᓐᓇᐅᔭᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᑭᓯᐊᓂ ᑕᕝᕗᖓᑦᑕ ᑖᓐᓇ ᕿᑭᖅᑕᕐᔪᐊᕐᒧᑦ ᑐᕌᖅᑐᒥᒃ 

ᓇᖏᖅᓯᔾᔪᑎ− ᐃᓛᒃ, ᑕᒪᒃᑭᖅᑐᒋᒃ ᐅᖃᐅᓯᕆᒍᒪᓗᐊᕋᒃᑭᒃ ᐊᐱᖅᓱᕐᓗᑎᑦ. ᑭᓯᐊᓂ ᑲᔪᓯᒋᐊᕐᓗᒍ, ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᒐᕙᒪᒃᑯᑦ ᓴᖅᑮᓚᐅᖅᓯᒪᒻᒪᑕ ᑐᔅᓯᕋᐅᑎᓕᐅᕐᓂᕐᒥᒃ ᔫᓂᐅᑎᓪᓗᒍ ᐊᕐᕌᓂᐅᓚᐅᖅᑐᖅ 2024-ᒥ 

ᐸᕐᓇᐅᑎᓕᐅᕋᔭᕐᓂᕐᒥᒃ ᐱᙳᑎᑦᑎᒍᒪᓪᓗᑎᑦ ᓄᓇᕗᑦ ᓄᓇᒥ ᐃᒥᖅᑕᕐᕕᒻᒥ ᐃᒻᒥᖅᓱᐃᕕᐅᒐᔭᕐᓗᓂ 

ᓄᑖᖑᒐᔭᖅᑐᒥᒃ ᑕᕝᕗᖓ ᑖᓐᓇ ᐅᖃᐅᓯᕆᐱᔅᓴᕋᑖᖅᑕᕋᓗᐊᑦ ᑲᖏᖅᑐᒑᐱᒻᒧᑦ.  

 

ᑲᔪᓯᒋᐊᒃᑲᓐᓂᑐᐃᓐᓇᕐᓗᒍ ᑐᓴᐅᒪᓕᓚᐅᖅᓯᒪᒐᑦᑕ ᒐᕙᒪᐅᔪᖅ ᓴᖅᑮᔪᒪᓛᕈᒪᓪᓗᓂ ᓴᖅᑮᓚᐅᖅᓯᒪᒻᒪᑦ 

ᑳᓐᑐᕌᒃᑦ−ᒐᔅᓴᐅᒍᓐᓇᕋᔭᖅᑐᒥᒃ ᓵᓚᔅᓴᖅᓯᒪᓂᕋᐃᓗᓂᓗ ᑖᒃᑯᓂᖓ ᑐᓂᓯᓚᐅᖅᓯᒪᒻᒪᑕ ᑎᓕᐊᓐ ᐱᓕᕆᔨᒻᒪᕇᑦ. 

ᑕᐃᑲᓂ ᐊᕐᕌᒎᓚᖅᑐᖅ ᓯᑏᕝᕙ 2024-ᖑᑎᓪᓗᒍ. 

 

ᑕᐃᒪᐃᓐᓂᑯᖓᓄᑦ ᒥᓂᔅᑕ ᐅᓪᓗᒥᐅᔪᒥ ᖃᓄᐃᓕᖓᓕᖅᐸ ᑕᒪᓐᓇ ᐱᓕᕆᐊᕆᕙᓪᓕᐊᓯᒪᔭᓯ ᑕᒪᔅᓱᒪᑉ ᑭᖑᓂᐊᓂ 

ᖃᓄᖅ ᐃᓂᓪᓚᖓᓕᖅᐸ? ᑐᓴᖅᑎᓚᐅᖅᒥᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᒃ ᐊᐱᖅᑯᑎᒋᕋᑖᖅᑕᖓᓄᑦ ᐅᑎᑲᐃᓐᓇᕐᓗᖓ. 

ᑖᒃᑯᐊ ᑐᑭᓯᒋᐊᕈᑎᑦᓴᓂᑦ ᕿᑭᖅᑕᕐᔪᐊᑉ ᒥᑦᓵᓄᑦ ᑐᑭᓯᒋᐊᖅᑳᓚᐅᕐᓗᖓ ᒪᓕᒐᓕᐅᖅᑎᐅᖃᑎᒐᓄᑦ 

ᐅᑎᕐᕕᒋᑦᓯᐊᕐᓂᐊᖅᐸᕋ. ᑭᓯᐊᓂ ᑖᓐᓇ ᑎᓕᐊᓐ ᐱᓕᕆᔨᒻᒪᕆᒃᑯᑦ ᑎᒥᖓᐅᓂᕋᖅᑕᐅᔪᑦ ᑖᓐᓇ 

ᐱᓕᕆᕙᓪᓕᐊᔫᒐᓗᐊᑦ ᒫᓐᓇᒃᑯᑦ ᑖᒃᑯᐊ ᐱᓕᕆᕝᕕᒋᔭᒃᑲᓂ ᐊᒻᒪᓗ ᐊᓯᖏᓐᓂᑦ ᐱᕙᒌᔭᕆᐊᓕᓐᓂ ᓄᓇᓕᓐᓂᓗ 

ᓂᕆᐅᒋᔭᐅᔪᓂᒃ ᑐᑭᒧᐊᒍᑎᖃᖅᐸᓪᓕᐊᔫᒐᓗᐊᑦ.  

 

ᐊᒻᒪᓗ ᑖᓐᓇ ᐱᔭᕇᖅᐸᑦ (ᑐᓵᔨᑎᒎᓕᖅᑐᖅ) ᐊᐃᕙᐅᑎᖏᑦ ᐱᓕᕆᐊᖅᑖᕈᒪᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᓄᖓ (ᑐᓵᔨᑎᒎᓕᖅᑐᖅ) ᓄᓇᓕᓐᓂ (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒐ (ᑐᓵᔨᑎᒎᓕᖅᑐᖅ) 

ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ (ᑐᓵᔨᑎᒎᕈᓐᓃᖅᑐᖅ) ᑐᓂᔭᐅᒍᒫᕐᓂᐊᖅᓱᓂ ᐊᒻᒪᓗ ᑖᒃᑯᐊ ᑮᓇᐅᔭᓂᑦ 

ᑐᑦᓯᖃᐅᑎᒋᒐᓱᐊᕈᓐᓇᕐᓂᐊᖁᓪᓗᓂᒋᑦ ᐊᒻᒪᓗ ᖃᓄᖅᑑᕈᑎᒋᓗᓂᐅᒃ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᕐᒥᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᑕᐃᓐᓇᓗ ᕿᑭᖅᑕᕐᔪᐊᕐᒧᑦ ᐊᐱᖅᑯᑎᒋᖅᑲᐅᔪᖅ 

ᑐᑭᓯᑦᑎᐊᕈᒪᒃᑲᓐᓂᕈᑎᒋ− ᐃᓛᒃ, ᑐᑭᓯᔪᒪᓪᓚᕆᒃᑲᓂᙳᓱᑦᑕᕋ ᑖᓐᓇᓗ ᑭᐅᔾᔪᑎᒋᕋᑖᖅᑕᐃᑦ ᒫᓐᓇ. 

ᑲᔪᓯᖁᓪᓚᕆᑦᑕᕗᑦ, ᑕᑯᔪᒪᔭᕗᑦ ᑕᒪᓐᓇ ᐱᙳᖅᑎᓪᓗᒍ, ᐃᑭᕐᕋᓕᖅᑎᓪᓗᒍ. ᑕᐃᒃᑯᐊᓗ ᑮᓇᐅᔭᐃᑦ 

ᕿᒥᕐᕈᔭᐅᓂᒃᓴᖏᓪᓗ ᐱᔭᕇᖅᑕᐅᑎᓪᓗᒋᑦ, ᑖᓐᓇ ᓄᖅᑲᐅᔾᔭᐅᖁᖏᑎᐊᓪᓚᕆᑦᑕᕋᓗᐊᕋᓕ, ᑲᔪᓯᖁᔭᕗᑦ. 

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒥᖃᑦᑎᐊᕐᓂᖅ ᐱᒻᒪᕆᐊᓘᖕᒪᑦ ᓄᓇᕗᒥᐅᓕᒫᓄᑦ. ᑐᒃᓯᕋᐅᑎᑦ 

ᑳᓐᑐᕌᒃᑦ−ᓄᑦ ᐱᓇᓱᖁᔨᔪᖅ ᕿᑭᖅᑕᕐᔪᐊᕐᒧᑦ ᐃᒪᓐᓇᐃᓕᖓᒻᒪᑦ; ᒐᕙᒪᒃᑯᖏᑦ ᓄᓇᕗᒻᒥ ᐱᓕᕆᕕᖓ 

ᐋᓐᓂᐊᖃᓐᓇᙱᑦᑐᓕᕆᓂᖅ ᐋᖅᑭᒋᐊᓕᕐᒪᑕ ᐃᒥᖃᑦᑎᑦᑎᓂᕐᒧᑦ ᒪᓕᒐᖓᑦ ᒪᓕᑦᓯᒪᓂᐊᕐᒪᑕ ᐃᒥᕐᒧᑦ 

ᓴᓗᒻᒪᖅᓴᐃᕕᖕᒥ ᒪᓕᒐᖏᓐᓂᑦ ᒪᓕᖦᖢᑎᒃ ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᖏᓐᓂᑦ. 

 

ᐱᓕᕆᕕᖓᑦ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ ᐊᔾᔨᒌᓕᖅᑎᓪᓗᑎᑦ ᒪᓕᒐᕐᓂᑦ 

ᓴᖅᑭᑦᑎᓯᒪᓕᕐᒪᑕ, ᐃᓕᓐᓂᐊᖅᑎᑦᓯᔾᔪᑎᐅᖃᑦᑕᓂᐊᖅᑐᓂᑦ ᒪᓕᒐᕋᓛᓂᑦ ᒪᓕᖃᑦᑕᖁᒡᓗᒋᑦ ᓄᑖᓂᑦ 

ᐃᒥᓕᕆᔾᔪᑎᓄᑦ ᒪᓕᒐᐅᓂᐊᖅᑐᓂᑦ ᓄᓇᕗᓕᒫᒥ ᐊᑐᕐᓂᕐᒥᒃ. ᒥᓂᔅᑕ, ᐅᓂᒃᑳᕈᓐᓇᖅᐹᑦ ᐱᓪᓗᐊᑕᐅᓂᖏᓐᓂᑦ 

ᑕᒪᒃᑯᐊ ᐃᓗᓕᕆᔭᖏᑦ ᑖᔅᓱᒪ ᓄᑖᑦ ᐊᑐᖅᑕᐅᓂᐊᓕᖅᑑᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓕᔭᕋ ᒪᓕᒐᓕᐅᖅᑎ ᐊᐱᖅᓱᕈᑎᖃᕐᖓᑦ 

ᑖᔅᓱᒥᖓ. ᐅᖃᒃᑲᓂᕐᓗᖓ ᐅᖃᖅᑏ, ᐱᓕᕆᕕᒐ ᐱᓕᕆᐊᖃᖅᑐᖅ, ᒪᓕᒐᓕᕆᔨᑦᑎᓂᓪᓗ ᓄᑖᕈᖅᑕᐅᒋᐊᖅᑐᑎᒃ 

ᐃᒥᕐᒧᑦ ᑐᕌᖓᔪᐃᑦ ᒪᓕᒐᐃᑦ. 

 

ᐋᖅᑭᓯᓪᓗᑕ, ᐋᖅᑭᑦᑎᕆᓪᓗᑕ ᓄᓇᓕᓐᓃ ᓄᓇᓖᑦ ᒐᕙᒪᕋᓛᖏᓐᓂ ᐃᒥᓕᕆᓂᐅᑉ ᒪᓕᒐᔅᓴᖏᓐᓂᑦ, ᑲᓇᑕᓕᒫᒥ 

ᐃᒥᖃᕆᐊᖃᕐᖓᑕᐃᓛᒃ ᐊᑦᑕᓇᖏᑦᑐᓂᑦ. ᐱᓕᕆᕕᒐ ᑲᔪᓰᓐᓇᓂᐊᖅᑐᖅ ᐊᐅᓚᒋᐊᓕᓐᓂᑦ, ᐊᐅᓚᒋᐊᖃᖅᑐᓂᑦ 

ᐃᒥᓕᕆᔾᔪᑎᖏᓐᓂᑦ ᐊᐅᓚᑦᑎᐊᕋᓗᐊᕐᒪᖔᑕ, ᐊᒻᒪ ᐱᓕᕆᖃᑎᖃᖃᑦᑕᖅᑐᒍᑦ ᓄᓇᓖᑦ ᒐᕙᒪᕋᓛᓕᒫᑦᑎᐊᖏᓐᓃᑦ 

ᑕᒪᓐᓇ ᐱᓪᓗᒎ. ᖃᐅᔨᒪᑦᑎᐊᕋᓱᑦᑐᑕ ᐋᖅᑭᔅᓯᒪᔪᐃᑦ ᐊᑦᑕᓇᙱᒃᑲᓗᐊᕐᒪᖔᑕ ᑲᔪᓯᑦᑎᐊᕈᓐᓇᕋᓗᐊᕐᒪᖔᑕᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᑉ ᒪᓕᒐᓕᐅᖅᑎᖓ, ᒥᔅᑕ 

ᓯᒪᐃᓚᒃ. 

 

ᐊᐱᖅᑯᑦ 1217 – 6(2): ᐅᔭᕋᑦᑎᐊᕙᐃᑦ (ᓚᐃᑦᓯᑑᓐ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ 

ᒥᓂᔅᑕᐅᔪᒧᑦ ᐅᔭᕋᕐᓂᐊᕐᕕᓐᓄᑦ, ᐅᔭᕋᑦᑕᕆᐊᓄᑦ ᒥᓂᔅᑕᐅᔪᒥᒃ. ᐅᖃᖅᑏ, ᐅᓪᓗᒥ ᑕᐃᒪ ᓯᕗᓪᓕᖅᐹᕆᒐᑦᑎᒍ 

ᐅᐱᕐᖔᒃᑯᑦ ᐃᔅᓯᕙᓂᑦᑎᓐᓂ, ᐊᒻᒪ ᐃᖅᑲᐅᒪᔪᔅᓴᐅᒻᒥᒐᔅᓯᑦᑕᐅᖅ ᓯᕗᓪᓕᖅᐹᖓᓂ ᑭᖑᓪᓕᖅᐹᖓᓂᓗ 

ᑲᑎᒪᕐᔪᐊᕐᓂᕆᔪᔭᑦᑎᓐᓂ ᐅᓪᓗᖏᓐᓂ, ᐊᐱᖅᑯᑎᖃᖃᑦᑕᔪᒐᒪ ᐅᔭᕋᕐᓂᐊᖅᑕᐅᔭᕆᐊᓕᓐᓂᑦ ᐱᒻᒪᕆᐅᓛᖑᔪᓂᑦ.  

 

ᐅᖃᖅᑏ ᑭᖑᓪᓕᖅᐹᒥ ᑕᕝᕙᓃᔪᑎᓪᓗᑕ, ᒐᕙᒪᑐᖃᒃᑯᑦ ᓂᕈᐊᖅᓯᒪᓕᕐᖓᑕ ᐊᒻᒪ ᓄᑖᒥᒃ 

ᐊᖏᔪᖅᑳᕐᔪᐊᖃᓕᖅᑐᑎᒃ ᑲᓇᑕᐅᑉ ᒐᕙᒪᖓ, ᒥᓂᔅᑕᖏᓪᓗ ᐋᖅᑭᔅᓯᒪᓕᖅᑐᑏᒃ. ᓄᑖᒥᓪᓗᑦᑕᐅᖅ 

ᓄᓇᒥᐅᑕᓕᕆᔨᓂᑦ ᒥᓂᔅᑕᖃᓕᕆᓪᓗᑎᒃ, ᑮᓇᐅᔭᓕᕆᖃᑦᑕᓚᐅᖅᓯᒪᔪᒥᑦ, ᐆᒻᒪᖅᑯᑎᓕᕆᖃᑦᑕᓚᐅᖅᓯᒪᔪᒥᑦ. 

ᐃᑲᔪᖅᓰᖁᓇᓪᓚᕆᑦᑑᒐᓗᐊᖅ ᐅᔭᕋᕐᓂᐊᕐᕕᓐᓂᑦ ᒫᓂ ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᐅᓪᓗᒥ ᖃᓄᖅ ᐅᖃᖃᑎᖃᖃᑦᑕᖅᓯᒪᒻᒪᖔᑦ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᖏᓐᓂ, 

ᐱᓪᓗᒍ ᐅᔭᕋᕐᓂᐊᕐᓂᖅ ᐊᒻᒪᑦᑕᐅᖅ ᐅᔭᕋᕐᓂᐊᖅᑕᐅᒋᐊᖃᓪᓚᕆᑦᑐᓂᑦ ᐅᔭᕋᕐᓂᑦ. ᖁᔭᓐᓇᒦᒃ, ᐅᖃᖅᑏ. 

25 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐅᔭᕋᕐᓂᐊᓂᕐᒧᑦ ᐅᔭᕋᖅᑕᕆᐊᓄᑦ, ᒥᔅᑕ 

ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᖃᖅᓯᒪᙱᑎᐊᖅᑐᖓ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᓐᓂᑦ ᓱᓕ. ᒫᓐᓇ ᑎᑎᕋᕐᕕᒋᖃᑦᑕᖅᑕᕋᓗᐊᕗᑦ ᐅᖃᐅᑎᓪᓗᑎᒍᑦ ᓯᕗᓪᓕᐅᑎᑕᑎᑦ 

ᑭᓲᒻᒪᖔᑕ. ᐅᕙᓂ ᑲᑎᒪᕐᔪᐊᕇᕈᑦᑕ ᑲᑎᒪᖃᑎᒋᒐᓱᓪᓛᖅᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᖁᓇᖅᑑᒐᓗᐊᖏᓛᒃ ᒥᓂᔅᑕᐅᖃᑎᖓ ᒐᕙᒪᑐᖃᒃᑯᓐᓂ 

ᑲᑎᒪᖃᑎᖃᑦᑕᐅᑎᒋᐸᓗᖁᓇᓛᖅᑑᒐᓗᐊᖅ, ᐅᓇ ᒐᕙᒪᐅᔪᖏᓛᖅ ᐃᓱᓕᓛᓕᕐᖓᑦ ᐅᐊᑦᑎᐊᕈᒻᒪᕆᐊᓘᙱᑦᑑᖅ 

ᐅᔭᕋᕐᓂᐊᖅᑐᓕᕆᓂᕐᓗ ᐃᖏᕐᕋᒋᐊᖅᑐᓂ. ᑕᕝᕙᓂ ᐊᕐᕌᒍᑦᑎᓐᓂ ᑕᐃᒪ ᒐᕙᒪᑐᖃᒃᑰᑦ ᐊᕕᖅᑐᖅᓯᒪᓂᖏᓐᓂᓪᓗ 

ᐅᔭᕋᕐᓂᐊᖅᑐᓕᕆᔨᒃᑯᑦ ᒥᓂᔅᑕᖏᑦ ᑐᓴᖅᑕᐅᑎᑦᑎᔪᒻᒪᑕ. 

 

ᒥᓂᔅᑕ ᐃᖅᑲᐅᒪᔪᖅ, ᒪᕐᕉᓐᓄᒃ ᐊᑎᓕᐅᖅᑑᓐᓄᒃ ᐃᓚᒋᔭᐅᔪᒻᒪᑕ ᓄᓇᕗᒻᒥ ᐊᑎᓕᐅᕈᔾᔨᓪᓗᑎᒃ. ᑖᓐᓇ 

ᐅᖃᖅᓯᒪᔪᔪᖅ, ᐊᑎᓕᐅᖅᑕᖓ ᐅᖃᓕᒫᕐᓗᒍ; “ᐊᐅᓚᔾᔭᐃᒋᐊᓪᓚᕆᓐᓂᐊᖅᑐᐃᑦ ᖃᐅᔨᒪᑦᑎᐊᕋᓱᓪᓗᑎᒃ 

ᑲᓇᑕᒥᐅᑕᐃᑦ ᓇᒻᒥᓂᖃᐅᑏᑦ ᐊᑭᑦᑐᕋᐅᑎᖃᑎᖃᑦᑎᐊᕈᓐᓇᕐᒪᖔᑕ, ᑲᔪᓯᑦᑎᐊᕈᓐᓇᕐᓗᑎᒃ ᓄᓇᕐᔪᐊᕐᒥ 

ᓂᐅᕕᕋᕐᓂᐅᖃᑦᑕᖅᑐᓂᑦ ᑕᒪᐅᓇ ᐊᐅᓚᑕᐅᑦᑎᐊᓂᖅᓴᐅᔪᒃᑯᑦ ᒪᓕᒐᖏᑎᒍᑦ.  ᒥᓂᔅᑕ ᐅᓪᓗᒥᒧᑦ 

ᓇᓗᓇᐃᖅᓯᒍᒪᓕᖅᑳ, ᖃᓄᓪᓚᑦᑖᖅ ᐱᓕᕆᒐᓱᒻᒪᖔᑕ ᑲᑐᔾᔨᖃᑎᖃᖅᑐᑎᒃ ᒐᕙᒪᑐᖃᒃᑯᓐᓂᑦ ᑎᑭᐅᑎᒐᓱᐊᖅᑐᑎᒃ 

ᑖᔅᓱᒥᖓ ᐱᒻᒪᕆᐊᓘᔪᒥᑦ ᑐᕌᖅᑕᐅᔪᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎᕗᑦ 

ᐱᔭᔅᓴᓕᕕᔾᔪᐊᕌᓘᓯᒪᔪᖅ ᐱᓕᕆᖃᑎᖃᖅᑐᓂ ᓯᕗᓕᖅᑎᐅᖃᑎᒥᓂᑦ, ᐱᖃᑕᐅᓪᓗᓂ ᑲᓇᑕᐅᑉ ᐊᖏᔪᖅᑳᒻᒪᕆᖓ 

ᖃᓄᐃᑦᑐᑦ ᐊᖏᔪᑦ ᑲᓇᑕᒥ ᐱᓕᕆᓃᑦ ᓴᖅᑭᖅᑕᐅᒋᐊᖃᕐᒪᖔᑕ, ᐊᒻᒪᓗ ᖃᓄᖅ ᐱᕙᓪᓕᐊᑎᑕᐅᒋᐊᖃᕐᒪᖔᖅ 

ᐅᑭᐅᖅᑕᖅᑐᖅ. 

 

ᐅᑭᐅᖅᑕᖅᑐᒥᓗ ᓯᕗᓕᖅᑏᑦ ᑲᑎᒪᓂᕆᔪᔭᖏᓐᓂ, ᐊᒻᒪᑦᑕᐅᖅ ᐅᐊᓕᓂᕐᒥ ᓯᕗᓕᖅᑏᑦ ᑲᑎᒪᕐᔪᐊᕐᓂᖓᓃᒻᒥᔪᖅ, 

ᓴᙱᓕᕐᔫᒥᑎᑦᑎᒋᐊᕋᓱᑦᑐᓃᓛᒃ ᑮᓇᐅᔭᖅᑖᑲᓐᓂᕆᐊᖃᕐᖓᑦ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᐊᖅᑲᑦ. 

 

ᑕᐃᒫ ᑕᕝᕙ ᓯᕗᓕᖅᑎ ᐱᓕᕆᖃᑎᒋᓯᒪᕙᕋ ᖃᐅᔨᒪᑦᑎᐊᕋᓱᑦᑐᖓ ᑕᒪᒃᑯᐊ ᐅᔭᕋᕐᓂᐊᖅᑕᐅᒋᐊᖃᓪᓚᕆᑦᑐᐃᑦ 

ᐊᑑᑎᖃᓪᓚᕆᑦᑐᐃᑦ ᐊᑑᑎᖃᓪᓚᕆᑦᑐᐃᑦ, ᐅᔭᕋᕐᓂᐊᖅᑐᓕᕆᓂᕐᓗ ᑕᑯᓐᓈᖅᑕᖏᓐᓃᖃᑕᐅᒐᓗᐊᕐᒪᖔᖅ. ᑕᒪᔾᔭ 

ᑖᒃᑯᐊ ᐅᖃᐅᕋᑖᖅᑐᐃᑦ ᑕᐃᒪᐃᖁᓪᓚᕆᓐᓂᐊᖅᑕᕗᑦ, ᒐᕙᒪᑐᖃᒃᑯᓪᓗ ᐱᖃᑎᒋᓗᑎᒍᑦ. 

 

ᐊᒻᒪ ᑐᓴᕈᒪᕕᐅᑎᓛᕋᑦᑕ ᑲᓇᑕᐅᑉ ᐊᖓᔪᖅᑳᖓ ᖃᓄᐃᓕᐅᓛᕐᒪᖔᖅ ᑲᑎᒪᕐᔪᐊᕐᓂᖓ ᐱᒋᐊᓕᖅᐸᑦ 

ᒪᑐᐃᖅᓯᒍᑎᖏᓐᓂᑦ.  

ᑲᓇᑕᓕᒫᒦᓛᒃ ᐅᖃᖃᑎᒌᒍᑎᐅᖃᑦᑕᖅᓯᒪᒻᒪᑦ ᐅᑭᐅᖅᑕᖅᑐᖅ ᑲᓇᑕᒧᑦ ᐱᒋᔭᐅᒻᒪᖔᑦ ᓇᓗᓇᐃᖅᓯᔾᔪᑎᔅᓴᓂᑦ, 

ᐊᒻᒪᑦᑕᐅᖅ ᐅᖃᐅᓯᖃᕈᓐᓇᐸᒃᑭᓪᓗᑕ ᑭᓱᓂᑦ ᐱᕙᓪᓕᐊᑎᑦᑎᖁᔨᒻᒪᖔᑕ ᐅᑭᐅᖅᑕᖅᑐᒥ. ᐊᒻᒪ 

ᑕᐃᒪᐃᖁᔨᓪᓚᕆᒃᑲᓗᐊᖅᑐᖓ ᑕᒪᓐᓇ ᓴᖅᑭᓚᕿᒍᑕᐅᖁᓇᖅᑑᒐᓗᐊᖅ ᐊᖅᑯᑎᐊᓗᒻᒥᑦ ᖃᓪᓗᓈᓅᖓᔪᒥᒃ 

ᐅᑭᐅᖅᑕᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᒻᒫᖓ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ 

ᓄᓇᕗᒻᒥ, ᓄᓇᑦᓯᐊᕐᒥᓗ ᐅᔭᕋᕐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖓᑦ ᑐᓴᖅᑕᐅᑎᑦᑎᔪᒻᒪᑎᒃ ᑲᑐᔾᔨᓪᓗᑎᒃ 

ᐃᒪᐃᓕᖓᔪᓂᑦ; ᓄᓇᕗᒻᒥ ᐅᔭᕋᕐᓂᐊᑐᓕᕆᓂᖓ ᓱᓕ ᑕᑭᔪᐊᓗᓐᓂᑦ ᒪᓕᒐᕐᓂᑦ ᒪᓕᒋᐊᖃᖅᐸᒻᒪᑕ, 

ᐊᒥᓱᐊᓗᓐᓂᑦᑕᐅᖅ ᐱᔪᓐᓇᐅᑎᑖᕆᐊᖃᖅᐸᑦᑐᑎᒃ, ᐅᓂᒃᑳᓕᐅᕆᐊᖃᓗᐊᖅᑎᑕᐅᕙᑦᑐᑎᓪᓗ, ᐊᒻᒪ 

ᐊᑕᐅᓯᐅᖏᑦᑐᒥᒃ ᒐᕙᒪᒥ ᐱᓕᕆᖃᑎᖃᕆᐊᖃᖅᐸᑦᑐᑎᒃ, ᑭᖑᕙᓚᕿᑎᑦᑎᕙᒻᒪᑕ. 

 

ᐅᖃᖅᑏ, ᑖᓐᓇ ᐃᓱᒫᓗᓐᓇᓚᕆᑦᑐᖅ ᐅᖃᓕᒫᕆᐊᖓ, ᐊᒻᒪ ᖃᐅᔨᒪᓪᓗᖔ ᖁᓕᓂᑦ ᐊᕐᕌᒍᓂᑦ 

ᒪᑐᐃᖅᓯᒐᓱᐊᓲᖑᒻᒪᑕ ᐊᑕᐅᓯᕐᒥᒃ ᐅᔭᕋᕐᓂᐊᕕᒻᒥᑦ. ᐊᐱᖅᑯᑎᒐᓖ, ᑕᕝᕙ ᒥᓂᔅᑕ ᐃᓱᒫᓗᒋᔭᓐᓃᑦ 

ᐃᓱᒫᓗᖃᑎᒋᕚᖔ ᐄ’, ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᐅᓕᕐᒥᔪᖅ ᐊᒡᒍᑉ ᒪᓕᒐᓕᐅᖅᑎᖓ, 

ᒥᔅ ᖁᐊᓴ. 

 

ᐊᐱᖅᑯᑦ 1218 - 6(2): ᐃᒥᖅᑕᕐᕕᒃ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᑦᑕᐅᖅ ᐊᐱᖅᓱᕈᒪᒻᒥᒐᒪ ᒥᓂᔅᑕᐅᔪᒥᑦ ᓄᑖᖑᔪᒧᑦ 

ᐱᓕᕆᕕᐅᔪᒧᑦ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᑦ ᓄᓇᕗᒻᒥ. ᐅᖃᖅᑏ, ᐅᑎᕐᕕᖃᕈᒪᒐᒪ ᐃᒥᓕᕆᔾᔪᓯᓂ 

ᐱᖁᑎᓂᑦ. ᒥᓂᔅᑕ ᖃᐅᔨᒪᒻᒫᑦ ᐃᓪᓗᓕᖑᓇ ᐊᒥᓱᐊᖅᑎᑲᓪᓚᒻᒪᕆᑦᑐᑎᒃ ᑎᖅᑎᑎᖅᑎᖃᑦᑕᖁᔭᐅᓯᒪᒻᒪᑕ ᐃᒥᕐᒥᑦ 

ᐊᕐᕌᒍᓂ ᐊᓂᒍᕋᑖᑐᓂ. ᓱᓕ ᑖᓐᓇ ᐃᓱᒫᓗᓇᖅᑯᖅ ᐃᓪᓗᓕᒻᒥ. 

 

ᐅᖃᖅᑏ, ᖁᕕᐊᓱᓪᓚᕆᓚᐅᖅᑐᖓ ᐱᓕᕆᕕᒃ ᑳᓐᑐᕌᒥᒃ ᐱᒐᓱᐊᕋᔅᓴᒥᒃ ᓴᖅᑭᓯᒪᑦ ᔪᓚᐃ 2024ᖑᑎᓪᓗᒍ. 

ᐱᓕᕆᐊᔅᓴᓂᑦ ᓴᖅᑭᖅᓯᒐᔭᖅᑐᒥᑦ ᓄᑖᒥᒃ ᐃᒥᓕᕆᔾᔪᑎᑖᕈᓐᓇᓛᕐᖓᑕ ᐃᒡᓗᓕᒃ. ᑖᓐᓇ ᐱᓕᕆᕕᖓ ᑳᓐᑐᕌᒃᑦ−ᒥᑦ 

ᑐᓂᓯᔪᔪᖅ ᓯᑏᕝᕙ 2024−ᒥ. ᒥᓂᔅᑕ, ᐅᓪᓗᒥ ᓇᓗᓇᐃᖅᓯᒍᓐᓇᖅᑳ ᑖᓐᓇ ᐱᓕᕆᐊᖑᓂᖓ 

ᖃᓄᐃᓕᖓᓕᕐᒪᖔᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓪᓗᒍ ᐃᓪᓗᓕᒃ ᐊᒻᒪ 

ᑲᖏᖅᑐᒑᐱᒃ, ᓴᓖᑦ ᐸᕐᓇᑕᐅᓂᖓᓃᑦᑐᐃᑦ ᐃᒥᓕᕆᕕᔅᓴᖏᓐᓄᑦ, ᐱᓕᕆᐊᖑᔪᐃᑦ ᒫᓐᓇ. ᐊᒻᒪ 

ᐊᔭᐅᕋᓱᓐᓂᐊᕐᒥᔭᕋᓗᐊᒃᑲᐃᓛᒃ ᐸᕐᓇᑕᐅᒌᖅᑲᑕ, ᑕᐃᒪ ᐸᕐᓇᑕᐅᒌᖅᑲᑕ ᐱᕙᓪᓕᐊᓂᖓ 

ᑮᓇᐅᔭᖅᓯᐊᕈᑎᒋᐊᖃᓛᕐᒥᒐᑦᑎᒍ ᑎᑎᕋᐅᔭᖅᑕᐅᒍᑎᔅᓴᖏᓐᓂᑦ, ᓴᓇᔭᐅᒍᑎᔅᓴᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᓐᓇ ᑐᔅᓯᕋᐅᑎ ᑳᓐᑐᕌᒃᑦ−ᑖᕈᒪᔪᓄᑦ 

ᑐᓂᔭᐅᓛᕐᖓᒡᒎᖅ ᐱᓕᕆᔅᓴᓄᑦ ᐸᕐᓇᐅᑎ ᐊᒃᑑᕝᕙ 2025ᖑᓕᖅᑲᑦ, 6 ᑐᐃᓐᓇᐃᑦ ᑕᖅᑮᑦ ᐊᓂᒍᖅᑲᑕ. ᒥᓂᔅᑕ 

ᖃᐅᔨᒪᓪᓚᕆᒻᒪᑦ, ᒫᓐᓇ ᒪᓕᒐᓕᐅᕐᕕᐅᔪᖅ ᔭᒐᑎᑕᐅᓛᕐᖓᑦ ᓰᑎᕝᕙᐅᓕᖅᐸᑦ, ᐊᒻᒪᓗ ᑭᖑᓪᓕᕐᒥᒃ ᒐᕙᒪᐅᓛᖅᑐᖅ 

ᓅᕖᕝᕙᒥ ᑭᓯᐊᓂ ᐱᒋᐊᓛᕆᓪᓗᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᐱᖃᓯᐅᔾᔨᒍᓐᓇᓛᕐᒪᖔᑦ ᐃᒡᓗᓕᐅᑉ ᓄᑖᒥᒃ ᐃᒥᓕᕆᔾᔪᑎᑖᕐᓂᕐᒧᑦ 

ᐸᕐᓇᐅᑎᖓᓂᑦ, ᒐᕙᒪᒃᑯᑦ 2026-2027 ᐊᑭᑐᔪᖅᑐᕈᑎᔅᓴᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕈᐊᓐᓇᐅᒻᒪᑦ ᐊᕐᕌᒍ 

ᐊᔾᔨᒋᑦᑎᐊᙱᑦᑐᒃᑰᓕᕐᒥᒐᑦᑕ ᐊᑭᑐᔪᖅᑐᕈᑎᒃᓴᓂᑦ ᐸᕐᓇᐅᑎᒃᑰᓕᕋᔭᕋᓗᐊᖅᑐᒍᑦ ᐅᑭᐊᔅᓵᒃᑯᑦ ᑲᑎᒪᕐᔪᐊᓕᕈᑦᑕ, 

ᑭᓯᐊᓂᓕ ᑕᐃᒪᐃᔾᔮᙱᓐᓇᑦᑕ ᑕᕝᕙᓂ ᐊᕐᕌᒍᒥ ᓂᕈᐊᕐᓇᐅᓪᓚᕆᓛᓕᖅᑎᓪᓗᒎᓛᕐᖔᑦ. ᑖᒃᑯᐊ 26−ᒥ 27−ᒧᑦ 

ᐊᕐᕌᒍᖓᓂ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᖃᓄᐃᓕᖓᓛᕐᒪᖔᑕ ᖃᐅᔨᒪᖏᑕᒃᑲ ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐸᕐᓇᑦᑕᐅᕙᓪᓕᐊᓂᖓ ᐊᒃᓱᓪᓘᓐᓃᑦ ᑎᑎᕋᖅᓯᒪᖃᓯᐅᑎᔪᓐᓇᖅᐸᑦ 

ᐊᑲᐅᒐᔭᖅᑐᖅ (ᑐᓵᔨᑎᒎᓕᖅᑐᖅ) ᐅᖃᖅᑏ, ᒐᕙᒪᑐᖃᒃᑯᑦ ᑕᐃᒪ ᓄᑖᖅ ᐊᓪᓚᕕᖓᓂ ᐱᒋᐊᕋᑖᔪᒻᒪᑕ. ᒥᓂᔅᑕ 

ᐅᖃᕈᓐᓇᖅᑳ, ᖃᓄᖅ ᐅᖃᖃᑎᖃᖅᓯᒪᒻᒪᖔᖅ ᓄᑖᖑᔪᒥᒃ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᒋᓕᖅᑕᖓᓂᒃ, ᐱᓪᓗᒋᑦ 

ᐱᖁᑎᕐᔪᐊᖅᑖᕈᑎᔅᓴᐃᑦ ᑮᓇᐅᔭᐃᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ’, ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ ᐊᐱᖅᑯᑎᒋᒐᕕᐅᒃ. ᒫᓐᓇᒧᑦ 

ᑖᒃᑯᐊ ᒐᕙᒪᑐᖃᒃᑯᑦ ᒥᓂᔅᑑᑎᖏᓐᓂᑦ ᐅᖃᖃᑎᖃᓚᐅᙱᑦᑐᖓ, ᐊᒻᒪᓗ ᑭᓯᐊᓂ ᖃᐅᔨᒪᓪᓗᖓ ᒥᓂᔅᑕᐅᖃᑎᒌᑦ 

ᑲᑎᒪᓂᖃᖃᑦᑕᑎᓪᓗᒋᑦ ᑲᓇᑕᒥ ᓂᕆᐅᓐᓂᖃᖅᓯᒪᖃᑦᑕᕋᑦᑕᕋ ᐊᔾᔨᒌᖏᑦᑐᓂᑦ.  

 

ᑖᓐᓇᓗ ᐊᑭᑐᔪᖅᑐᕈᑎᓄᑦ ᑐᕌᖓᔪᓂᑦ ᐅᖃᐃᓐᓇᖃᑦᑕᖅᑐᒍᑦ, ᐊᒥᓱᒃᑲᓂᕐᓂᑦ ᓂᕆᐅᒋᔭᖃᖅᑐᐃᑦ ᓄᓇᕗᒻᒥ. 

ᐊᒻᒪᓗ ᐊᔾᔨᐅᙱᑦᑐᒥᒃ ᑕᐅᑐᑦᑕᐅᒋᐊᖃᓐᓂᖃᕋᑦᑕ ᐅᑭᐅᖅᑕᖅᑐᒥ, ᐊᒻᒪᓗ ᓲᕐᓗᒃ ᐊᒥᐊᕐᔪᐊᒃᑯᑦ ᑎᑭᖃᑦᑕᕐᓂᖏᑦ 

ᑖᒃᑯᐊ ᐅᖃᐅᓯᕆᓗᐊᖃᑦᑕᖅᑕᕗᑦ.  

 

ᑭᓯᐊᓂ ᓇᓗᓇᙱᑦᑐᖅ ᑖᓐᓇ ᓄᑖᖅ ᒐᕙᒪᑐᖃᒃᑯᓐᓄᑦ ᐱᓕᕆᖃᑎᒋᓂᐊᖅᑕᕗᑦ, 

ᑐᓴᖅᓯᒪᑦᓯᐊᕆᐊᖃᕐᓂᐊᕐᓂᖏᓐᓂ ᓄᓇᕗᑦ ᐱᔪᒪᔭᖏᓐᓂᑦ. ᑖᒃᑯᐊᓗ ᐆᑦᑑᑎᒋᓗᒋᑦ, ᓄᓇᕗᑦ ᑐᙵᕕᒃᑯᑦ 

ᑮᓇᐅᔭᓂᑦᑕᐅᖅ ᓴᖅᑭᕐᕕᐅᖃᑦᑕᑎᓪᓗᒋᑦ ᐊᑭᑐᔪᖅᑐᕈᑎᓄᑦ ᑐᕌᖓᔪᓂᑦ, ᐋᔩᖃᑎᒌᒐᓱᐊᕐᓂᐊᕐᒥᔭᕗᑦᑕᐅᖅ 

ᑖᔅᓱᒪᖓᓴᐃᓐᓇᖅ ᐱᓕᕆᒐᓱᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᐅᓕᕐᒥᔪᖅ ᒥᔅᑕ ᖃᐃᕐᓂᖅ, ᐅᓇ 

ᖃᖓᑕᓲᒃᑯᑦ ᑎᑭᕋᑖᖅᑐᖅ, ᒪᐅᖓᖃᐃ ᐅᓪᓚᑦᑐᒥᓂᖅ.  

 

>> ᐃᓪᓚᖅᑐᑦ 

 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 1219 - 6(2): ᓴᙱᑎᒋᐊᖅᑕᐅᓂᖏᑦ ᐊᐅᓚᔪᓐᓇᐅᑏᑦ ᐊᒻᒪᓗ ᐱᔪᓐᓇᓂᖅᑖᕈᑎᑦ ᓄᓇᓕᖕᓂ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ’, ᐅᓪᓚᑦᑐᐊᓘᕋᑖᑦᑐᖓ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋᓕ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᖏᖕᓄᑦ 

ᐆᒻᒪᖅᑯᑎᓕᕆᔨᒃᑯᖏᖕᓄᑦ. 

 

ᑕᐃᒪ ᒥᓂᔅᑕ ᐅᖃᐅᓯᒃᓴᖏᓐᓂᑦ ᓇᓗᓇᐃᖅᓯᖅᑲᐅᒻᒪᑦ ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᓴᓂᕋᔭᒻᒥ 

ᑕᑯᖅᑲᐅᙱᓐᓇᒪ ᐅᑯᐊ ᓇᓗᓇᐃᖅᓯᓯᒪᓪᓗᓂ ᑖᒃᑯᓂᖓᒎᖅ ᐆᒻᒪᖁᑎᓂᑦ ᐊᐅᓚᑕᐅᑎᓂᑦ ᑭᖑᕝᕕᐅᑎᔪᓂᑦ 

ᐋᖅᑭᑦᑕᐅᔪᒃᓴᓂᑦ 11−ᓂᑦ ᓄᓇᓕᓐᓂ ᓂᕈᐊᖅᓯᒪᒻᒪᑕ. 

 

ᓯᕗᓪᓕᖅᐹᒥᒃ, ᐅᖃᖅᑏ ᐊᐱᖅᑯᑎᒋᔪᒪᔭᕋ ᖃᓄᐃᒻᒪᒃᑭᐊᖅ ᑕᐃᒪ ᓴᓂᕋᔭᒃ ᐃᓚᐅᑎᑕᐅᙱᓐᓂᖅᐸ ᑕᕝᕙᓂ 

ᐸᕐᓇᐃᓯᑎᒡᓗᒋᑦ ᐆᒻᒪᖅᑯᑎᖏᓐᓄᑦ ᓄᑖᕐᒥᒃ ᐱᔭᕆᐊᖃᖅᑎᓪᓗᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒥᓂᔅᑕ 

ᐃᓱᒪᒃᓴᖅᓯᐅᓚᐅᕐᒪᖔᖅ ᑕᒪᒃᑯᓄᖓ 11−ᓄᑦ ᓄᓇᓕᐅᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᖏᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵᓄᑦ, ᒥᔅᓂᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ. ᑎᑭᓐᓇᕕᑦ ᖁᕕᐊᓇᑯᓂ. ᑖᑉᑯᐊ 

ᓇᓪᓕᐊᑦ ᓄᓇᓖᑦ ᐅᕙᓘᓐᓃᑦ ᐱᖁᑎᕐᔪᐃᑦ ᓇᓪᓕᐊᑦ ᓄᑖᙳᖅᑎᖅᑕᐅᔭᕆᐊᖃ’ᒪᖔᑖ ᐃᓱᒪᒃᓴᖅᓯᐅᓕᕌᖓᑕ 

ᐱᑐᖃᐅᓂᖅᐹᑦ ᓯᕗᓪᓕᐅᑎᑕᐅᑦᑕᖅᖢᑎᑦ ᐊᒻᒪᓗ ᓄᓇᓕᐅᑉ ᓄᓇᓕᖕᒥ ᐅᑦᑳᓕᐅᕈᑕᐅᔪᑦ ᖃᓄᐃᓐᓂᕆᔭᖏᑦ 

ᑕᐅᑐᑦᑕᐅᑉᓗᑎᑦ ᓂᕈᐊᖅᖠᖅᑕᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓂᒃ. 

 

ᖃᓄᖅ ᐱᓕᕆᔨᖏ’ᓂ ᐱᒋᐊᖅᖢᓂ, ᑲᑎᒪᔨᖏ’ᓄᓪᓗ ᐊᖏᖅᑕᐅᓚᐅᖅᑳᖅᖢᓂ, ᐊᒻᒪ ᒥᓂᔅᑕᐅᖃᑎᒌᑦ 

(ᑐᓵᔨᑎᒎᓕᖅᑐᖅ) ᐊᐅᓚᑦᑎᔩᑦ ᑲᑎᒪᔨᖏᑦ (ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᓐᓃᑦ (ᑐᓵᔨᑎᒎᓕᖅᑐᖅ) 

ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᑐᓵᔨᑎᒎᕈᓐᓃᖅᑐᖅ) ᐊᖏᖅᑕᐅᓕᖅᖢᓂ ᑕᒪᓐᓇ ᐃᓕᖅᑯᓯᐅᔪᖅ. ᒪ’ᓇ, 

ᐃᒃᓯᕙᐅᑖᖅ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ. ᐅᖃᖅᑏ, ᑕᐃᒪ ᐃᑉᐸᒃᓴᖅ ᓴᓂᕋᔭᒃ 

ᖃᒥᙶᓲᔭᓚᐅᖅᑐᖅ 8 (ᑐᓵᔨᑎᒎᓕᖅᑐᖅ) ᐃᑲᕐᕋᓄᑦ. (ᑐᓵᔨᑎᒎᕈᓐᓃᖅᑐᖅ) ᖃᓄᐃᒻᒪᒃᑭᐊᖅ ᑖᓐᓇ 

ᐃᓱᒪᒃᓴᖅᓯᐅᕈᓐᓇᙱᓚᖅ ᖁᓪᓕᒃᑯᓐᓄᑦ ᑖᓐᓇ ᐆᒻᒪᖅᑯᑎᖃᕐᕕᖓ ᓄᑕᐅᙱᓐᓂᖅᐹᖑᖃᑕᐅᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᕋᑖᓵᓚᐅᕆᓪᓗᓂ ᓄᑕᐅᙱᓛᓂᒡᒎᖅ ᓯᕗᓪᓕᐅᑦᑎᑑᖃᑦᑕᕐᒪᑕ ᑕᐃᒪ ᖃᓄᑭᐊᖅ ᑕᒪᓐᓇ 

ᓴᓇᔭᖅᑐᖅᑕᐅᖏᓐᓇᖅᑎᓪᓗᒋᑦ ᑎᑭᑕᐅᕙᒃᑎᓪᓗᑕ ᑐᐊᕕᕐᓇᖅᑐᓂᒃ ᖃᔅᓯᐅᖅᖢᓂᑭᐊᖅ ᑕᒪᓐᓇ ᑎᑭᑕᐅᓕᕋᑦᑕ 

ᑕᒫᓂ ᐊᕐᕌᒍᒋᔭᑦᑎᓐᓂ. ᓈᒻᒪᙱᒃᑲᓗᐊᕐᒪᑦ.  

 

ᖃᓄᕐᓕᑭᐊᖅ ᑕᐃᒪ ᖁᓪᓕᒃᑯᑦ ᑕᐃᒪᓐᓇ ᐸᕐᓇᐃᔪᓐᓇᖅᐸᑦ ᓄᑕᐅᙱᓛᓂᒡᒎᖅ ᐋᖅᑭᒃᓱᐃᓂᐊᖅᑎᓪᓗᒋᑦ, ᖃᓄᖅ 

ᑕᐃᒪ ᓴᓂᕋᔭᒃ ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᖅᐱᓯᐅᒃ ᓄᑕᐅᙱᓛᖑᖃᑕᐅᓕᖅᑎᓪᓗᒍ 42−ᓂᒃ 

ᐊᕐᕌᒍᖃᓕᖅᑎᓪᓗᓂ, ᐃᒻᒪᖄ 45? ᖃᓄᕐᓕᑭᐊᖅ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᖅᐸᐃᑦ ᖃᓂᑦᑐᒃᑯᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒃᓱᑦ ᓴᓂᕋᔭᒃ 

ᐃᓱᒪᑦᓴᖅᓯᐅᕈᑕᐅᑦᓯᐊᕋᓱᒍᓐᓇᖅᑐᖅ. ᐃᑯᒻᒪᖅᑯᑎᖃᕐᕕᖓ ᐊᓯᖏᑦᑕᐅᖅ ᓄᓇᓕᐅᔪᑦ ᓄᓇᓕᓐᓃᑦᑐᓂᑦ. ᖁᓪᓕᒃᑯᑦ 

ᒪᒥᐊᑦᑑᒐᓗᐊᖅ ᖃᒥᑉᐸᑦᑐᑦ ᓴᓂᕋᔭᒻᒥᐅᓂᒃ. ᐊᓕᐊᓇᐃᑦ ᑕᒫᓂ 1:45−ᒥ ᐅᓐᓅᓚᐅᖅᑐᖅ ᐆᒻᒪᖅᑯᑎᖏᑦ 

ᐃᑭᑕᐅᒃᑲᓐᓂᕈᓐᓇᓚᐅᕐᒪᑕ. ᑖᒃᑯᐊ ᐃᖅᑲᓇᐃᔭᖅᑐᑦ ᐊᑦᓱᕈᖅᑐᑎᒃ ᐃᖅᑲᓇᐃᔭᖅᐸᒻᒪᑕ ᓄᓇᕗᒻᒥᐅᑦ 

ᐃᑯᒪᖃᑦᓯᐊᖁᑉᓗᒋᑦ ᖃᒥᑦᑐᖃᕌᖓᑦ. 

 

ᐊᑭᑐᔫᑎᓄᑦ ᐱᓕᕆᔪᓐᓇᕐᓂᕗᑦ ᖃᑦᓯᓂᓪᓗ ᐊᑐᕆᐊᖃᕐᒪᖔᑦᑕ ᑮᓇᐅᔭᖅᑐᕈᑎᕗᑦᑕᐅᖅ ᑭᒡᓕᖃᕐᒥᒻᒪᑦ. ᖁᓪᓕᒃᑯᑦ 

ᒪᓕᒐᖓᓂᓪᓗ ᑭᒡᓕᖃᕐᒥᒐᑉᑕ, ᑭᒡᓕᓕᐅᕈᑎᖃᕐᒥᒐᑉᑕ ᖃᑦᓯᓂᒃ ᑮᓇᐅᔭᓂᑦ ᐊᑐᕈᓐᓇᕐᓂᕗᑦ ᑮᓇᐅᔭᑦ 

ᐊᑐᖅᑐᐊᕈᓐᓇᕐᓂᕗᓪᓗ, ᐊᑐᖅᑐᐊᖅᐸᓐᓂᕗᑦ ᐅᖓᑕᐅᔾᔨᔪᓐᓇᙱᒻᒪᑦ. ᖃᖓᑐᐃᓐᓇᑦᓯᐊᖅ ᑯᐊᐳᕇᓴᓐ−ᒃᑯᑦ 

ᐊᒥᐊᒃᑯᕋᖔᑕ 3 ᑎᑭᓪᓗᒍ 1−ᒥᒃ ᑕᐅᑐᑦᑕᐅᓂᖃᓲᖑᔪᖅ ᑐᖔᓃᑦᓴᕆᐊᖃᖅᓱᑕ. 

 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᕙᓐᓂᖓ ᑕᕝᕙ ᐊᖏᔪᒻᒪᕆᐊᓘᕗᖅ ᐊᖑᒻᒪᑦᓯᐊᖁᓪᓗᒋᑦ ᓄᓇᕗᒻᒥᐅᑦ ᓴᓇᒋᐊᓖᑦ 

ᐱᓪᓗᒋᑦ ᐊᔭᐅᖅᑐᐃᓐᓇᕐᓂᐊᕆᓪᓗᑕᓗ ᒐᕙᒪᑐᖃᒃᑯᓐᓂ ᐃᑲᔪᖅᑕᐅᔪᒪᓪᓗᑕ. ᒐᕙᒪᖃᓕᓚᐅᙱᓐᓂᑦᑎᓐᓂ 

ᑐᑭᓯᐅᒪᑦᓯᐊᖁᐃᓐᓇᕐᓂᐊᖅᑕᕗᑦ ᐱᔭᕆᐊᖃᖅᑕᖏᑦ ᓄᓇᕗᒻᒥᐅᑦ ᓴᓂᕋᔭᒻᒥᐅᓪᓗ ᐃᓱᒪᒋᓪᓗᒋᑦᑕᐅᖅ. 

(ᑐᓵᔨᖅᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ, ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ. ᐃᓛᒃ ᑖᒃᑯᐊ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᓛᒃ ᐊᒃᓱᕈᖅᖢᑎᑦ ᐱᓕᕆᖃᑦᑕᕐᓂᖏᑦ 

ᐅᐱᒋᓪᓗᒋᑦ. ᑕᐃᒪᓕᑭᐊᖅ ᒥᓂᔅᑕ ᑖᒃᑯᐊ ᑕᕝᕙᓂ ᓱᓕ ᓇᓗᓇᐃᔭᐅᑎᖏᖕᓂᒃ ᐃᒡᓗᓕᒃ ᓄᑖᕐᒥᒃ 

ᖃᐅᒻᒪᖅᑯᑎᑖᓛᖅᖤᓕᖅᐳᖅ ᐆᒻᒪᖅᑯᑎᖃᕐᕕᖃᑦᑕᓛᓕᖅᐳᖅ ᐊᒻᒪᒎᖅ ᑐᐊᕕᕐᓇᖅᑐᑎᒍᑦ ᓴᓂᕐᕙᐃᓯᒪᒻᒥᖕᒪᑕ 

ᐃᒡᓗᓕᖕᒧᑦ ᐊᒻᒪᓗ ᓄᑖᒥᒃ ᐱᓂᐊᖅᑎᓪᓗᒍ ᑖᒃᑯᐊ (ᑐᓵᔨᑎᒎᓕᖅᑐᖅ) ᐊᐅᓱᐃᑦᑐᖅ, ᓴᓪᓖᑦ, ᖁᕐᓗᖅᑑᖅ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐃᒡᓗᓕᒃ. ᖃᓄᐃᒻᒪᓪᓕᑭᐊᖅ ᑐᐊᕕᕐᓇᖅᑐᒧᑦ ᐆᒻᒪᖅᑯᑎᓕᕆᓂᕐᒧᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᙱᓚᖅ ᓴᓂᕋᔭᒃ ᑕᒪᓐᓇ ᖃᒥᑲᑕᐃᓐᓇᐅᔭᖅᑎᓪᓗᒋᑦ. ᐅᑯᐊ ᓄᑖᓂᒃ ᐃᒡᓗᓕᒃ 

ᐱᒃᖤᕐᓂᐊᖅᐳᖅ ᐊᒻᒪ ᓴᓂᐊᒍᑦ ᑐᐊᕕᕐᓇᖅᑑᓗᓂ (ᑐᓵᔨᑎᒎᓕᖅᑐᖅ) ᓇᓪᓕᐅᒃᑯᒫᑦ ᐊᐅᓚᐅᑎᖏᑦ 

(ᑐᓵᔨᑎᒎᕈᓐᓃᖅᑐᖅ) ᐋᖅᑭᒃᓯᒪᓗᑎᑦ, ᑕᐃᒪᓐᓇᖃᐃ ᐃᓱᒪᒃᓴᖅᓯᐅᕈᓐᓇᖅᓯᕗᐃᑦ ᖁᓪᓕᒃᑯᑦ ᓴᓂᕋᔭᖕᒧᑦ ᑖᓐᓇ 

ᖃᒥᑲᑦᑕᐃᓐᓇᐅᔭᖅᑐᐃᑦ ᐱᔾᔪᑎᒋᓪᓗᒍ? ᓈᒻᒪᙱᒃᑲᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓴᓂᕋᔭᒃ (ᑐᓵᔨᑎᒎᓕᖅᑐᖅ) ᐃᓱᒪᒋᔭᐅᖃᓯᐅᔾᔭᐅᕙᑦᑐᖅ 

ᐃᓱᒪᒋᔭᐅᓯᒪᒋᓪᓗᓂᓗ ᐊᑭᑐᔫᑎᓄᑦ ᐱᔭᑦᓴᓂᒃ. ᓇᓕᖅᑲᓃᙱᒃᑲᓗᐊᕋᒥᒃ ᐅᖃᖅᑲᐅᒐᒪ ᐅᐊᑦᑎᐊᖅ 

ᐊᖏᖅᓯᒪᔪᒎᓛᔾᔭ− ᐊᖏᖅᓯᒪᙱᑦᑐᒎᓛᙱᓇᑉᑕ ᓄᓇᓕᒻᒧᑦ. ᑭᓯᐊᓂ ᑭᒡᓕᖃᕐᒥᒐᑉᑕ ᖃᓄᐃᓕᐅᕈᓐᓇᕐᓂᑦᑎᓐᓂᒃ.  

 

ᒪᓕᒐᓕᐅᖅᑎ ᐅᖃᓵᕐᒪᑦ ᐃᒡᓗᓕᖕᒥᒃ ᓄᑖᒥᒃ ᐃᑯᒻᒪᖅᑯᑎᑖᓛᕐᓂᖓᓂᒃ. ᓄᑖᒥᒃ ᐃᑯᒻᒪᖅᑯᑎᑖᕈᑉᑕ ᐃᒡᓗᓕᖕᒥᒃ 

ᓇᑭᑦ ᐱᖁᑏᑦ ᓅᑦᓴᕆᐊᖃᕋᔭᕐᒥᒐᑦᑎᒍᑦ ᐃᑯᒻᒪᖅᑯᑎᐅᕙᒌᖅᑐᒥᒃ. ᑐᐊᕕᕐᓇᖅᑐᑦ ᐃᑯᒻᒪᖅᑯᑎᓕᐅᔭᕆᐊᓖᑦ 

ᐱᑦᓴᕌᖓᑕ ᓄᓇᕗᒻᒥ ᐊᑐᖅᓯᒪᔪᑦ ᐊᑐᐃᓐᓇᐅᓲᑦ ᑐᐊᕕᕐᓇᖅᑐᖃᕐᓂᕈᓂ. ᓄᑖᒥᒃ ᐃᑯᒻᒪᖅᑯᑎᖃᓕᕋᓗᐊᕈᓂ 

ᐃᒡᓗᓕᖕᒥ ᓅᑎᕆᔪᓐᓇᕐᓗᑕᓗ ᐱᖁᑎᓂᒃ ᓴᓂᕋᔭᒃ ᐃᓱᒪᒋᔭᐅᖃᓯᐅᔾᔭᐅᒐᔭᕐᒥᔪᖅ ᖃᓂᒋᔮᒍᑦ 

ᐊᐱᖅᓲᑎᒋᕋᑖᖅᑕᖓᓄᑦ ᒪᓕᒐᓕᐅᖅᑎᐅᑉ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1220 - 6(2): ᐃᓪᓗᐃᑦ ᖃᑦᑎᐅᓂᖏᑦ ᐱᔭᕇᖅᑕᐅᓯᒪᔪᑦ (ᓴᕕᑲᑖᖅ)   

 

ᓴᕕᑲᑕᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑎ ᐃᒡᓗᓕᐅᑉ 

ᐃᒡᓗᐃᑦ ᓴᓇᔭᐅᓴᐱᓪᓗᒋᑦ 2024-ᒥ ᐊᐱᖅᓱᓚᐅᖅᓯᒪᒐᒪ ᒥᓂᔅᑕ ᖃᑦᓯᑦ ᑭᒃᑯᓕᒫᑦ ᐃᒡᓗᑦᓴᐃᑦ 

ᐱᐊᓂᒃᑕᐅᓯᒪᓕᖅᐸᑦ ᑐᓂᔭᐅᓯᒪᓕᖅᐸᓪᓗ ᓄᓇᓖᑦ ᐃᒡᓗᓕᕆᔨᖏᖕᓄᑦ ᓄᓇᕗᒻᒥ. ᑕᐃᒪᙵᓂᑦ ᓄᓇᕗᒻᒥ 

ᐃᒡᓗᓕᐅᖅᑏᑦ ᑯᐊᐳᕇᓴᓐ ᐱᕙᓪᓕᐊᔪᓕᕆᔨᒃᑯᑦ ᐊᑎᓕᐅᖃᑎᒋᔭᐅᓚᐅᖅᑎᓪᓗᒋ ᐃᒡᓗᑦᓴᓄᑦ 18 ᐃᒡᓗᐃᑦ 

ᐱᔭᕇᖅᑕᒥᓂᐅᓪᓗᑎᑦ ᑐᓂᔭᐅᓐᓂᖅᓱᑎᓪᓗ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᒫᓐᓇ ᖃᑦᓯᑦ ᑭᒃᑯᓕᒫᓂᒃ ᐃᒡᓗᑦᓴᐃᑦ ᐱᐊᓂᒃᑕᐅᓯᒪᓕᖅᐸᑦ ᑐᓂᔭᐅᓯᒪᓕᖅᓱᑎᓪᓗ 

ᓄᓇᓖᑦ ᐃᒡᓗᓕᕆᔨᖁᑎᖏᖕᓄᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᑦᓯᑦ ᐃᒡᓗᐃᑦ ᐱᐊᓂᒃᑕᐅᓯᒪᓕᖅᐹᑦ? 

ᓈᓴᐅᑎᖓ ᐊᓯᔾᔩᓐᓇᖅᑐᖅ. ᐅᖃᖅᑎ, ᓵᒻᓃᑦᑐᖅ ᒫᓐᓇ ᓈᓴᐅᑎᐅᒐᓗᐊᑦ ᓇᖑᓗᒐᓚᑦᓯᒪᒻᒪᑕ ᐅᖃᕈᒪᖃᐃ 

22−ᖑᕗᑦ. 16 ᐱᐊᓂᒃᑕᐅᓯᒪᔪᑦ 2023-ᒥ. ᐊᒻᒪ ᓄᓇᓖᑦ ᐊᕐᕕᐊᑦ ᐃᓚᒋᖃᓯᐅᑦᓱᒍ 18 ᐱᐊᓂᒃᑕᐅᓯᒪᔪᑦ 

ᐃᖃᓗᓐᓂ, 2024-ᒥ ᐃᒡᓗᐃᑦ ᐱᔭᕇᖅᑕᐅᓯᒪᓚᐅᕐᓂᐊᕐᓂᕋᖅᑕᑦ ᐊᐅᔭᐅᓂᐊᖅᑐᖅ. ᖃᑦᓯᓪᓚᑦᑖᖑᒻᒪᖔᑕ 

ᐅᓪᓗᒥᒧᑦ ᐱᐊᓂᒃᑕᐅᓯᒪᔪᑦ ᐅᖃᕈᓐᓇᙱᒃᑲᓗᐊᖅᑐᖓ. ᓇᕝᕚᕈᓐᓇᓛᖅᑐᑦᓴᕆᒐᓗᐊᖅᐸᒃᑲ ᑕᕝᕙᓂ 

ᑲᑎᒪᓂᑦᑎᓐᓂ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᒻᒧᑦ, ᒥᔅᑕ ᓴᕕᑲᑖᖅ. 

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᓐᓂᐊᖅᐸᒃᑲ ᑐᓴᕋᑦᓴᐃᑦ ᐅᖃᖅᑎᒥᒃ ᐅᑎᕈᑦᑕᖃᐃ 

ᐊᐱᖅᓱᕐᓂᕐᒧᑦ ᑕᕝᕙᓂ. ᐃᒡᓗᐃᑦ ᐱᐊᓂᒃᑕᐅᓯᒪᔪᑦ ᓄᓇᓕᓐᓄᑦ ᐃᓪᓗᓕᕆᔨᖁᑎᖏᖕᓄᑦ ᑐᓂᔭᐅᓯᒪᓕᖅᑐᐃᑦ 

ᐊᖏᕈᑎ ᒪᓕᖦᖢᒍ ᓄᓇᕗᒻᒥ ᐃᒡᓗᓕᐅᖅᑏᑦ ᑯᐊᐳᕇᓴᓐ−ᒃᑯᓐᓂᓪᓚᕆᐅᙱᑦᑑᒐᓗᐊᖅᐸᑦ ᑕᐃᒪᙵᓂᐅᒐᓗᐊᖅ. 

 

ᐅᖃᖅᑏ, 16 2023-ᒥᒎᖅ ᐱᐊᓂᒃᑕᐅᓚᐅᖅᓯᒪᔪᑦ ᐊᕐᕕᐊᓂ. ᐅᖃᖅᑎ, 8−ᓂᒃ ᑲᑎᙵᐅᖅᑐᑦ 12-ᓂᒃ 

ᑲᑎᙶᖅᑐᓪᓗ ᐊᑎᓕᐅᓚᐅᖅᑎᓪᓗᒍ ᐊᖏᕈᑎ ᐱᐊᓂᒃᑕᐅᓯᒪᙱᒻᒪᑕᓘᓐᓃᑦ ᓱᓕ. ᑖᒃᑯᐊ 8−ᖑᒧᑦ ᑲᑎᙵᐅᖅᑐᑦ 

ᒐᕙᒪᒃᑯᓐᓄᑦ ᐱᐊᓂᒃᑕᐅᓂᐊᖅᐸᓪᓘᕝᕙ 12-ᖑᔪᑦ ᑖᒃᑯᐊᒃ ᒪᕐᕉᒃ ᐃᒡᓘᒃ ᐱᐊᓂᒃᑕᐅᕝᕕᑦᓴᖏᑦ ᖃᖓᓗ 

ᑐᓂᔭᐅᔪᒫᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᖃᐅᔨᒪᖁᓪᓗᒍ ᐊᕐᕕᐊᓂ 

ᑖᓐᓇ 8−ᓂᒃ ᑲᑎᙵᐅᖅᑐᖅ ᐊᐅᔭᖅ ᐱᔭᕇᖅᑕᐅᔪᒫᕐᓂᐊᖅᑐᖅ ᐊᒻᒪ 12-ᓕᖅᑲᖓᔪᑦ ᐱᐊᓂᒃᑕᐅᔪᒫᕐᓂᐊᖅᖢᓂ 

ᐅᑭᐊᑦᓴᖅᐸᑦ. ᖃᐅᔨᒪᑦᓯᐊᕐᒪᑦ ᐅᓪᓗᖃᓪᓚᑦᑖᙱᒻᒪᑦ ᐱᐊᓂᒃᑕᐅᔪᒫᕐᓂᖏᑕ ᖃᖓᒃᑯᑦ. ᑭᓯᐊᓂ ᐸᕐᓇᐅᑕᐅᔪᑦ 

ᑕᒪᕐᒥᒃ ᐱᐊᓂᒃᑕᐅᔪᒫᕐᓂᐊᖅᑐᑦ ᐅᑭᐊᒃᓵᒧᑦ. ᑖᓐᓇ 8-ᓂᒃ ᑲᑎᙵᐅᖅᑐᖅ ᐃᓗ ᐊᐅᔭᕐᓕ 

ᐱᔭᕇᖅᑕᐅᓂᐊᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ, ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᓱᒐᒃᑯ ᒥᓂᔅᑕ ᑭᒃᑯᓕᒫᑦ ᐃᓪᓗᖁᑎᓕᒫᑦ 

ᓄᓇᓕᓐᓃᑦᑐᑦ ᖃᑦᓯᑦ ᐱᐊᓂᒃᑕᐅᓯᒪᓂᖏᑦ ᐳᓴᓐᑎᖏᑦᑎᒍᑦ ᐃᖅᑲᐅᒪᒻᒪᕆᙱᒃᑲᓗᐊᖅᑐᖓ ᖃᑦᓯᑦ ᑕᒪᒃᑯᐊ 

ᐃᓪᓗᑦᓴᐃᑦ ᓄᓇᓕᒻᒧᑦ ᓂᐅᔭᐅᔭᕌᖓᑕ ᓴᓇᒋᐊᖅᓯᒪᙱᓪᓗᑎᓪᓗ, ᓄᓇᓕᓐᓃᒐᓗᐊᑦᑎᓪᓗᒋᑦ ᐃᒡᓗᑦᓴᐃᑦ 

ᓴᓇᔭᐅᒋᐊᖅᓯᒪᙱᑦᓱᑎᑦ. ᖃᑦᓯᑦ ᐱᐊᓂᒃᑕᐅᓯᒪᓂᕋᖅᑕᐅᓲᖑᕙᑦ ᐃᓪᓗᐃᑦ ᓄᓇᓕᒻᒦᓕᕋᓗᐊᖅᓱᑎᑦ ᐃᒡᓗᑦᓴᐃᑦ 

ᑭᓯᐊᓂ ᐱᒋᐊᖅᑕᐅᓯᒪᙱᑦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᙱᑦᑎᐊᕋᒃᑯ ᐊᐱᖅᑯᑦ. ᖃᑦᓯᑦ 

ᐱᐊᓂᒃᑕᐅᓂᕋᓲᕆᕕᑎᒎᑦ ᓱᓕ ᐃᒡᓗᑦᓴᐃᑦ ᐱᒋᐊᖅᑕᐅᓚᐅᖅᑎᓐᓇᒌᑦ? ᑐᑭᓯᓇᖅᓯᑎᒋᐊᓚᐅᕐᓕᐅᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᕈᓐᓇᖅᐱᐅᒃ ᒥᔅᑕ ᓴᕕᑲᑖᖅ ᐊᐱᖅᑯᑏᑦ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᑭᓯᓇᖅᓯᑎᒋᐊᕐᓗᒍ. ᑐᑭᓯᓇᑦᓯᐊᕋᑖᙱᓐᓇᒪ ᒪᒥᐊᓇᖅ. 

ᐃᒡᓗᑦᓴᐃᑦ ᐃᒡᓗᒧᑦ ᓄᓇᓕᒻᒨᖅᑕᐅᑦᑕᕌᖓᑕ ᐃᒡᓗᓕᐅᓂᖅᓴᒧᑦ ᑕᕝᕙ ᓄᓇᓕᒻᒧᑦ ᓂᐅᔭᐅᑦᑕᕋᒥᒃ. ᐊᐱᕆᒐᒪ 

ᖃᑦᓯᑦ %−ᖏᑦ ᐱᐊᓂᒃᑕᐅᔪᑦ 20%, 40%, 60% ᐱᐊᓂᒃᑐᑦ. ᐃᒡᓗᑦ ᐱᐊᓂᒃᑕᐅᔪᖅ. ᐃᒡᓗᑦᓴᑦ ᓄᓇᓕᒻᒦᓕᕋᒥ 

ᓴᓇᔭᐅᒋᐊᙱᑎᓪᓗᒍ ᓱᓕ, ᐳᓴᓐᑎᖏᑎᒍᑦ ᐱᐊᓂᒃᑕᐅᓂᕋᖅᑕᐅᕙᑦ ᐃᒡᓗᑦᓴᖅ ᐱᐊᓂᒃᑕᐅᓂᕋᖅᑕᐅᓂᖓᑕ 

ᐃᓚᖓᑦ? 10%−ᖓ ᐱᐊᓂᒃᑕᐅᓂᕋᖅᑕᐅᕚ ᐃᒡᓗᑦᓴᖅ ᑕᐅᕙᓃᓕᕐᖓᑦ ᐱᒋᐊᖅᑕᐅᓚᐅᖅᑎᓐᓇᒍ? ᐅᕝᕙᓗ 

0−ᒥᑐᐃᓐᓇᖅᐹ ᐱᒋᐊᓚᐅᙱᑦᑎᓪᓗᒋᑦ? ᑐᓴᕈᑎᑦᓴᑐᐃᓐᓇᕐᒨᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒍᒃᑯ ᐊᐱᖅᑯᑎᖓ, 

ᐱᒋᐊᖅᑕᐅᓚᐅᙱᓐᓂᖓ. ᓈᓴᐅᑎᒥᒃ ᐅᖃᕈᓐᓇᙱᓐᓇᕕᑦ ᐳᓴᓐᑎᖓᓂᒃ ᐱᐊᓂᒃᑕᐅᓂᖓᓂᒃ ᐃᒡᓗᑦᓴᐃᑦ 

ᓄᓇᓕᒻᒨᖅᓯᒪᔪᑦ ᐱᒋᐊᕈᑕᐅᓂᕋᖅᑕᐅᙱᒻᒪᑦ ᐃᓪᓗᓕᐅᓂᕐᒥᒃ. ᓄᓇᓖᓪᓗ ᐊᒥᓲᕗᑦ ᓂᐅᔭᐅᒐᒥᒃ ᐅᒥᐊᕐᔪᐊᕐᒥᒃ 

ᓄᓇᓕᒻᒧᑦ ᐃᒡᓗᑦᓴᐃᑦ ᓴᓇᒋᐊᓯᒍᓐᓇᙱᕌᖓᒻᒪᑕ ᐊᒻᒪᑦᑕᐅᖅ ᐊᒥᓱᐊᖅᑎ ᐃᓛᓐᓂᒃᑯᑦ ᑳᓐᑐᕌᒃᑦ−ᑎᐅᔪᑦ 

ᑎᑭᑦᓯᒪᑦᓴᕆᐊᖃᓕᖅᑐᑦ ᑐᙵᕕᓕᐅᕆᐊᖃᖅᖢᑎᓪᓗ. ᐊᑕᐅᑦᓯᒃᑰᑦᓴᐃᓐᓇᖅᐸᙱᒻᒪᑕ.  

 

ᑐᙵᕕᑦᓴᖏᑦ ᐱᒋᐊᖅᑕᐅᓚᐅᙱᓐᓂᖓᓂᒃ ᑭᓯᐊᓂ ᓴᓇᓯᒋᐊᕈᓐᓇᓲᖑᒻᒪᑕ ᓴᓇᓯᒋᐊᕈᓐᓇᖅᓯᑐᐊᕋᒥᒃ, 

ᓴᓇᓪᓚᑦᑖᓕᕋᐃᒐᒥᓪᓗ ᐳᓴᓐᑎᒋᔭᖓᑦ ᐱᐊᓂᒃᑕᐅᑎᒋᓂᖓᑕ ᓈᓴᖅᐸᓪᓕᐊᓯᓲᕆᔭᕗᑦ. ᑭᐅᔪᑦᓴᐅᕗᖅ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᓇᖅᓯᒋᐊᕋᕕᐅᒃ ᒥᓂᔅᑕ ᑯᓱᒐᖅ. ᖃᐅᔨᒪᓂᐊᖅᐳᓯ 

ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᐊᐃᑉᐹᓅᓚᐅᙱᓐᓂᑦᑎᓐᓂ ᑲᑎᒪᔾᔪᑎᑦᑎᓐᓄᑦ 20 ᒥᓂᔅᓯᒥᒃ 

ᓄᖅᑲᖔᑲᐃᓐᓇᕐᓂᐊᕋᑦᑕ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 15:29 ᐱᒋᐊᒃᑲᓂᖅᑐᑎᑦ 15:52 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ):  ᑲᑎᒪᓂᖅ ᐱᒋᐊᕐᓂᐊᕐᒪᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᒻᒧᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᕐᓂᖏᓐᓂ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. ᐊᐃᑦᑖ, ᒪᒥᐊᓇᖅ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᓄᓇᕗᑦ 

ᒐᕙᒪᒃᑯᑦ ᑭᒡᒍᑎᖏᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 388 - 6(2): ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᐅᓂᒃᑳᖓᑦ ᕿᒥᕐᕈᔭᐅᓂᖓᓄᑦ 

2022-2023 ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᓄᓇᕗᑦ 

ᒐᕙᒪᒃᑯᑦ ᑭᒡᒍᑎᖏᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᓇᑲᓱᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 389 – 6(2): ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑕ ᐅᓂᒃᑳᖓᓐᓄᑦ 2022-2023-ᒧᑦ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᓄᓇᕗᑦ 

ᖁᓪᓖᑦ  ᐊᕐᓇᐃᑦ ᑲᑎᒪᔨᖏᑦ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᖅᑭᐸᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 390 – 6(2): ᑲᓇᑕᒥ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᐅᓪᓗ ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐃᑦ ᑲᑎᒪᓂᖓ ᕼᐊᓕᕚᒃᓯᒥ, ᔮᓐᓄᐊᕆ 29-30, 2025 (ᒪᐃᓐ)  

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ 

ᒐᕙᒪᖃᕐᕖᑦ ᐅᑭᐅᖅᑕᖅᑐᒥᓪᓗ ᐊᒻᒪᓗ ᑲᓇᑕᐅᑉ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᐅᓪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕᖏᑦ ᑲᑎᒪᓂᕆᓚᐅᖅᑕᖓ ᕼᐋᓕᕚᒃᓯᒥ, ᔮᓐᓄᐊᕆ 29-30, 2025. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᒥᓂᔅᑕ ᐃᓄᓕᔨᒃᑯᓐᓄᑦ, ᒥᔅ ᓇᑲᓱᒃ.  

 

 

ᓴᖅᑭᑕᐅᔪᖅ ᑎᑎᖅᑲᒃ 391 – 6(2): ᐃᓚᒌᓄᑦ ᖃᓄᐃᙱᑎᐊᖅᑐᓕᕆᔨᒃᑯᑦ ᐃᓚᒌᑦᑎᐊᓂᕐᒧᑦ 

ᖃᓄᖅᑑᑎᓄᑦ ᐸᕐᓇᐅᑎᑦ 2023-ᒥ 2028-ᒧᑦ ᐱᕙᓪᓕᐊᔾᔪᑎᓄᑦ ᓄᑖᙳᕆᐊᖅᓯᒪᔪᑦ ᐅᓂᒃᑳᑦ, 

ᐊᐃᐳᕈᓪ 17, 2025 (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ 

ᐃᓚᒌᑦᑎᐊᕐᓂᕐᒧᑦ ᑐᑭᒧᐊᕈᑏᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ 2023-2028 ᐱᕙᓪᓕᐊᓂᕐᒧᑦ ᓄᑖᙳᕆᐊᖅᓯᒪᔪᑦ 

ᐅᓂᒃᑳᑦ ᐅᓪᓗᓕᖅᓯᒪᔪᑦ ᐊᐃᐳᕈᓪ 17, 2025. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᐊᑎᖁᑎᖃᕈᓐᓃᕋᒪ. 

ᑲᑎᒪᔾᔪᑎᒃᓴᖅ 14. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑏᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐃᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᐃᓕᓴᕆᕙᕋ ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

ᑖᒃᑯᐊ ᒥᓂᔅᑕᐅᓂᓯ ᐊᓯᔾᔨᖃᑦᑕᕐᒪᑕ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᓂᕐᒧᑦ ᒪᓕᒐᖅ ᐊᓯᖏᓪᓗ ᒪᓕᒐᐃᑦ 

ᐱᔾᔪᑎᖃᖅᑐᑦ ᓄᓇᕗᒻᒥ ᐱᕙᓪᓕᐊᔪᓂᑦ  - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 77 - ᐊᓯᖏᑦ ᒪᓕᖓᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ − ᖃᐅᔨᒃᑲᐃᒍᑦ  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᐅᓪᓗᑐᐃᓐᓇᐅᓕᖅᑲᑦ, ᒪᐃ 23, 

2025, ᐅᓇ ᒪᓕᒐᒃᓴᖅ 75, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐱᖁᔭᕐᔪᐊᓕᕆᓂᕐᒧᑦ ᐱᖁᔭᕐᔪᐊᖅ 

ᐊᓯᖏᓪᓗ ᐱᖁᔭᕐᔪᐊᑦ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦ ᐋᖅᑭᒋᐊᖅᑕᐅᓂᖏᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ ᒍᕌᔅ. ᒪᒥᐊᓇᖅ. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᒥᔅᑕ ᒪᐃᓐ.   

 

ᒪᓕᒐᒃᓴᖅ 78 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᒋᐊᓂᕐᒧᑦ ᒪᓕᒐᖅ -ᖃᐅᔨᒃᑲᐃᒍᑦ  

 

ᒪᓕᒐᒃᓴᖅ 79 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐋᓐᓂᐊᕕᓐᓄᑦ ᓇᓪᓕᐅᒃᑯᒫᓄᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ ᒪᓕᒐᖅ - ᖃᐃᔨᒃᑲᐃᒍᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᔪᒪᓪᓗᖓ ᐅᓪᓗᑐᐃᓐᓇᕐᒥ, ᒪᐃ 

23, 2025, ᒪᓕᒐᒃᓴᖅ 78, ᑭᓪᓕᓯᓂᐊᕐᓂᕐᒧᑦ ᐊᒻᒪᓗ ᒪᓕᒐᒃᓴᖅ 79, ᐋᓐᓂᐊᕕᓐᓄᑦ ᓇᓪᓕᐅᒃᑯᒫᑦ 

ᐊᐅᓚᑕᐅᓂᖏᑦᑕ ᐱᖁᔭᕐᔪᐊᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 



ᕿᑎᖅᑰ, ᒪᐃ 22, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅ ᑯᓱᒐᖅ.  

 

ᒪᓕᒐᒃᓴᖅ 80 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑎᓕᒃ 2, 2025-2026 -

ᖃᐃᔨᒃᑲᐃᒍᑦ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᔪᒪᓪᓗᖓ ᐅᓪᓗᑐᐃᓐᓇᕐᒥ, ᒪᐃ 

23, 2025, ᒪᓕᒐᒃᓴᖅ 80, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ (ᐊᑭᑐᔫᑎᓄᑦ) ᓈᓴᐅᑎᓕᒃ 2, 2025-2026, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᖁᓪᓗᒋᑦ ᒪᓕᒐᒃᓴᐃᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᐱᑕᖃᙱᒻᒪᑦ. 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᓂᕐᒥ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᒪᓕᒐᒃᓴᖏᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᐱᑕᖃᙱᑦᑐᖅ. ᑲᑎᒪᔾᔪᑎᒃᓴᖅ 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᐊᑏ, ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᑦ, ᒪᐃ 23, 2025, ᐅᓪᓛᒃᑯᑦ 9-ᒧᐊᖅᐸᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 75 

ᒪᓕᒐᒃᓴᖅ 77 

ᒪᓕᒐᒃᓴᖅ 78 

ᒪᓕᒐᒃᓴᖅ 79 

ᒪᓕᒐᒃᓴᖅ 80 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᓄᖅᑲᖅᐳᖅ ᐅᓪᓗᑐᐃᓐᓇᕐᒥ ᒪᑐᐃᓛᖅᑐᖅ ᐅᓪᓛᒃᑯᑦ 9-

ᒥ. ᐃᖅᓱᑦᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:58 

 



 

 

 


